
བོད་མིའི་རང་དབང་དང་ཐོབ་ཐང་བརྩོན་ལེན་ཐད་ཀྱི་འཐབ་ཇུས་(
Strategy) དང་ལག་བསྟར།། 

 
     རྡོ་རྗེ་དབང་རྒྱལ། 
 
རྒྱལ་བ་རིན་པོ་ཆེ་མཆོག་གི་དབུ་ཁྲིད་འོག་བོད་མི་དམངས་ཀྱིས་ཐོབ་ཐང་དང་རང་དབང་ 
ལས་འགུལ་སྤེལ་ནས་ལོ་༥༠་འདས་ཟིན་པ་རེད། འདས་པའི་ལོ་ངོ་ལྔ་བཅུའི་རིང་བཙན་ 
བྱོལ་བོད་མིས་རྒྱ་གར་དུ་སྲ་བརྟན་གྱི་བོད་མིའི་གཞིས་སྒར་འཛུགས་ཐུབ་ཡོད་པ་མ་ཟད། 
དམངས་གཙོའི་དམིགས་བརྟེན་གྱི་སྲིད་གཞུང་ཞིག་ཀྱང་བཙུགས་ནས་ཐོག་མའི་ཉམ་ཆུང་ 
བའི་བོད་རང་དབང་གི་ལས་འགུལ་གྱི་མེ་རོ་དེ་བཙན་བྱོལ་སྤྱི་ཚོགས་ནས་ཕྱིར་གཞིས་སྲུང་ 
བོད་ཀྱི་སྤྱི་ཚོགས་ཁྲོད་དར་སྤེལ་གྱིས་ཉམས་གསོ་གནང་ཐུབ་པ་བྱུང་ཡོད་པའི་སྟེང་། ད་དུང་ 
འདས་པའི་ལོ་ངོ་ལྔ་བཅུའི་ནང་ཧུར་བརྩོན་ཆེན་པོས་བོད་རང་དབང་ལས་འགུལ་གྱི་མེ་རོ་དེ་
གཞིས་སྲུང་བོད་ཀྱི་སྤྱི་ཚོགས་ཀྱི་སྟེང་འོག་བར་གསུམ་དང་ཡུལ་ལུང་ཆེ་ཆུང་གར་སར་ཁྱབ་ 
སྤེལ་གནས་ནས་བོད་ཡུལ་ཆོལ་ཁ་གསུམ་དུ་བོད་རང་དབང་གི་མེ་དཔུང་དེ་དཀྱུས་གཅིག་ཏུ་
འབར་ནས་དེས་རྒྱལ་སྤྱིའི་བོད་རང་དབང་གི་ལས་འགུལ་ལ་སྐུལ་འདེད་ཀྱི་ཚེ་སྲོག་གསར་བ་
སྤྲོད་ཐུབ་ཡོད། འདི་ལྟ་བུའི་རྨད་བྱུང་གི་གྲུབ་འབྲས་ལེན་ཐུབ་པ་བྱུང་བ་དང་མཉམ་དུ་བོད་ 
མིའི་རང་དབང་ལས་དོན་གྱི་ཁོར་ཡུག་ལ་འང་འདས་པའི་ལོ་༥༠་རིང་འགྱུར་ལྡོག་ཆེན་པོ་བྱུང་
ཡོད། 
 

– དེ་སྔ་ཕྱོགས་གང་ཅིའི་ཐད་ཉམ་ཆུང་དང་རྗེས་ལུས་ཀྱི་གནས་སྟངས་ཁྲོད་ཡོད་
 པའི་རྒྱ་ནག་དེ་ད་ལྟ་དཔལ་འབྱོར་དང་དམག་དོན། ཆབ་སྲིད་སོགས་གང་ 
 ཅིའི་ཐད་དར་རྒྱས་བྱུང་ཡོད་པ་མ་ཟད།རྒྱལ་སྤྱིའི་སྟེང་གནས་བབས་ཀྱང་ 
 གལ་ཆེན་བཟུང་ཡོད། 

– གོ་ལ་གཅིག་གྱུར་དང་ལྷག་དོན་དུ་དཔལ་འབྱོར་གོ་ལ་གཅིག་གྱུར་དང་ཁྱད་ 
 པར་དུ་ད་ལྟའི་རྒྱལ་སྤྱིའི་དཔལ་འབྱོར་ཉམས་རྒུད་ཆེན་པོའི་རྐྱེན་གྱིས་འཛམ་
 གླིང་རྒྱལ་ཁབ་མང་པོས་རྒྱ་ནག་ལ་བལྟོས་དགོས་པ་ཅན་གྱི་གནས་ཚུལ་ 
 ཆགས་ཡོད་པ། 
 

– བོད་དོན་རྒྱལ་སྤྱིའི་ཅན་དུ་གྱུར་བའི་གནས་བབས་ཁྲོད་བོད་དོན་དེ་ཡང་རྙོག་
 འཛིངས་ཅན་དུ་གྱུར་ནས་བོད་དོན་དེ་རྒྱལ་སྤྱིའི་སྤྱི་ཚོགས་ཁྲོད་ཡུལ་བབ་ 
 སྲིད་བྱུས་གྱི་ངོ་བོར་གྱུར་ཡོད་པས། བོད་རང་དབང་ལས་འགུལ་ སྤེལ་ 
 སྐབས་ ཕྱོགས་གཅིག་ཁོ་ནར་བསམ་ བློ་བཏན་ན་མི་འགྲིག་པར་ངེས་པར་ 
 དུ་ས་ཁུལ་ནས་རྒྱལ་སྤྱིའི་བར་གྱི་གནས་བབས་ཡོངས་ལ་བསམ་བློ་གཏོང་ 
 དགོས།  དཔེར་ན། བོད་དང་རྒྱ། བོད་དང་ཤར་ཏིར་ཀི་སི་ཐན། 
 བོད་དང་སོག་པོ།བོད་དང་རྒྱ་ནག་གི་ཁོངས་སུ་གནས་པའི་གྲངས་ཉུང་མི་ 
 རིགས་གཞན། དེ་བཞིན་བོད་དང་རྒྱ་ནག་རྒྱ་གར། བོད་དང་རྒྱ་ནག་ཨ་རི།
 བོད་དང་རྒྱ་ནག་ཐེ་ཝན།བོད་དང་རྒྱ་ནག་དང་པ་ཀི་སི་ཐན།བོད་དང་རྒྱ་ནག་ 
 དང་འབར་མ།འདི་ལྟར་བོད་དོན་ཐད་གོང་གསལ་བཞིན་གནས་སྟངས་འདྲ་ 
 མིན་ཐད་བསམ་བློ་གཏོང་ཐུབ་དགོས༏ 
 

– ༢༠༠༨ལོའི་ཟླ་༣་པའི་ཚེས་༡༤ཉིན་གྱི་དོན་རྐྱེན་ནི་དབྱེ་མཚམས་གསལ་བའི་ 
 དུས་ཚིགས་ཤིག་ཡིན་པ་དང། དུས་ཚིགས་དེས་བོད་ཀྱི་ལོ་ རྒྱུས་འཕེལ་རིམ་ 
 ཁྲོད་བོད་མིའི་སེམས་ཁམས་ཀྱི་ཆ་ནས་བོད་ཀྱི་སྤྱི་ཚོགས་ཀྱི་འཕེལ་རཻམ་ལ་ 
 བོད་རང་སྟེང་ནས་འགན་འཁུར་སྟེ་རང་སྐྱ་ཐུབ་པའི་བསམ་བློ་གཏོང་མཁན་
 གྱི་བོད་ཀྱི་མི་རབས་གསར་བ་ཞིག་འཇིག་རྟེན་དུ་སྐྱེས་ཡོད་པ་མཚོན་ཡོད་པ་
 དང་། ཆབ་སྲིད་ཐད་གཞིས་བྱེས་བོད་མི་ཡོངས་ལ། བོད་རང་དབང་ལས་ 
 འགུལ་གྱི་དམིགས་འབེན་བོད་ཆོལ་ཁ་གསུམ་གཅིག་ གྱུར་ གྱི་ལས་འགུལ་ 
 སྤེལ་བའི་དུས་ཚེས་བརྩམས་འགོ་བཙུགས་པ།གཞན་ཡང་ཟླ་༣་པའི་ཚེས་ 

 ༡༤དོན་རྐྱེན་གྱིས་རྒྱ་ནག་གཞུང་དང་སྲིད་དོན་པ་ཚོར་མངོན་གསལ་དོད་པོའི་
 སྒོ་ནས་བོད་དོན་གྱིས་རྒྱ་ནག་གི་མ་འོངས་པའི་མདུན་ལམ་བཅས་ཐད་ཤུགས་
 རྐྱེན་ཆེན་པོ་ཐེབས་སྲིད་པ་ཐེངས་དང་པོར་ཤེས་རྟོགས་བྱུང་དུ་བཅུག་པའི་ 
 དབྱེ་མཚམས་ཤིག་ཀྱང་ཡིན་པས།རྒྱ་ནག་གཞུང་གིས་ནང་ཁུལ་དུ་དེ་སྔ་བྱུང་ 
 མ་མྱོང་བའི་དམ་དྲག་གི་སྲིད་ཇུས་བོད་ཀྱི་ས་ཁུལ་ཡོངས་ལ་སྤེལ་རྒྱུན་ཡིན་པ་
 དང་། ཕྱི་ཕྱོགས་སྟེ་རྒྱལ་སྤྱིའི་སྟེང་རྒྱ་ནག་གིས་ཞི་བའི་སྟོབས་ཤུགས་(Soft 
 Power)བེད་སྤྱད་དེ་བོད་རང་དབང་ལས་འགུལ་ཐད་བཀག་འགོག་དང་ 
 བཙན་གནོན།མི་གླེང་བར་བཟོ་བ་དཔེར་ན་རྒྱལ་བ་རིན་པོ་ཆེའི་ཕྱི་རྒྱལ་ཡུལ་
 གྲུ་ཁག་གི་ཆིབས་བསྒྲུར་ལ་བཀག་འགོག བལ་ཡུལ་དང་རྒྱ་གར་གཙོ་ 
 བོའི་ རྒྱལ་ཁབ་ཁག་ཏུ་བོད་མིའི་འཚོ་བསྡོད་དང་རང་དབང་ལས་འགུལ་ 
 སོགས་ཕྱོགས་གང་ཅིའི་ཐད་སྟབས་མི་བདེ་བར་བཟོ་བ་དང་བཀག་འགོག་ 
 སོགས་ཀྱི་བྱེད་ཐབས་གང་ཡོད་བེད་སྤྱོད་བྱེད་རྒྱུ་རེད། 
 

–  རྒྱལ་བ་རིན་པོ་ཆེའི་དགུང་ན་མཐོ་རུ་སོན་པ། 
 

གོང་གསལ་རྒྱུ་རྐྱེན་དེ་དག་གིས་ད་ལྟའི་དུས་སྐབས་འདིར་བོད་མི་དམངས་ལོ་རྒྱུས་ཐོག་གལ་ 
གནད་ཆེ་བའི་འགག་མདོ་ཞིག་ཏུ་སླེབས་ཡོད་པ་གསལ་སྟོན་བྱས་ཡོད་པས།ད་ལྟའི་ཆར་བོད་
མི་དམངས་ཀྱིས་སྙིང་སྟོབས་དང་ཤེས་རིག བློ་གྲོས་བཅས་གཅིག་ཏུ་སྒྲིམ་ནས་ངེས་ 
པར་དུ་དཀའ་ངལ་ལ་གདོང་ལེན་དང་གོ་སྐབས་ཡོད་ཚད་དམ་འཛིན་བྱེད་ཐུབ་པར་བྱས་ནས།
བོད་རང་དབང་ལས་འགུལ་གྱི་གནས་བབས་སྔར་ལས་ལེགས་ཅིང་མདུན་ལྗོངས་ལྡན་པ་ཞིག་
ཏུ་བསྒྱུར་དགོས།ཁྱད་པར་དུ་བཙན་བྱོལ་བོད་གཞུང་དང་བཙན་བྱོལ་བོད་མིའི་སྤྱི་ཚོགས་ 
ཀྱིས་བོད་རང་དབང་ལས་འགུལ་ཆེད་གཞིས་བྱེས་བོད་མི་ཡོངས་གཅིག་གྱུར་གྱི་འགོ་ཁྲིད་ 
འོག།བོད་དོན་བདེན་མཐའ་གསལ་བར་བྱེད་པའི་ལས་འགན་ཡོད་པས།ངེས་པར་དུ་བཙན་བྱོ
ལ་བོད་གཞུང་དམངས་གཉིས་རྒྱུན་མཐུད་གཏན་གནས་ཀྱི་གནས་བབས་ཕུན་སུམ་ཚོགས་པ་
དང་གྱ་ནོམ་པ་ཅན་དུ་འགྱུར་བར་གནང་རྒྱུ་ནི་བོད་རང་དབང་ལས་འགུལ་གྱི་སྲོག་རྩར་གྱུར་

ཡོད་པ་རེད། དེ་བས་བཙན་བྱོལ་བོད་གཞུང་དམངས་གཉིས་ཀྱི་དཔལ་འབྱོར་དང་། 
འཕྲོད་བསྟེན། སློབ་གསོ། ཆབ་སྲིད།རིག་གཞུང་།བཙན་བྱོལ་བོད་གཞུང་གི་ནུས་ཤུགས། 
རྒྱལ་སྤྱིའི་ལས་འགུལ་བཅས་མ་འོངས་པའི་བོད་རང་དབང་ལས་འགུལ་གྱི་འཕེལ་རིམ་ཁྲོད་ 
མེད་དུ་མི་རུང་བའི་གནས་བབས་གལ་ཆེའི་གྲས་ཀྱང་ཡིན།བཙན་བྱོལ་བོད་གཞུང་དམངས་ 
སྤྱི་ཚོགས་དང་བཅས་པ་གཏན་གནས་ཐུབ་མིན་གྱི་འགག་རྩར་ཡང་གྱུར་ཡོད་པས་ངེས་པར་ 
དུ་ཡར་རྒྱས་གོང་སྤེལ་དུ་གཏོང་དགོས། 

 

གཞི་རྩའི་རྩ་འཛིན། 
 

བོད་རང་དབང་ལས་འགུལ་གྱི་ལག་བསྟར་རྩ་འཛིན་ནི་འཚེ་མེད་ཞི་བའི་ལྟ་གྲུབ་ལ་བརྟེན་ 
ནས་མི་གཙོ་བོར་(People centered)བྱེད་པ་དང་བོད་མིའི་ནུས་ཤུགས་འཛུགས་ 
སྐྲུན་བྱེད་པ་གཙོ་གནད་དང་།བོད་མི་ནི་བོད་རང་དབང་ལས་འགུལ་གྱི་འགན་འཁྲི་ 
མཁན་དང་། ཚན་རིག་དང་དམངས་གཙོ་ནི་བྱ་བའི་རྨང་གཞི།རྒྱལ་སྤྱིའི་ཁྲིམས་ལུགས་ནི་ 
ལས་འགུལ་གྱི་རྒྱབ་གཏན།རང་དབང་དང་འགྲོ་བ་མིའི་ཐོབ་ཐང་།རིག་གཞུང་དང་ཁོར་ཡུག་ 
སྲུང་སྐྱོབ་བཅས་ནི་འཐབ་རྩོད་ཀྱི་ལག་ཆར་བཟུང་ནས།མཐུན་སྒྲིལ་བྱེད་ཐུབ་པ་ཚང་མར་ 
མཐུན་སྒྲིལ་བྱེད་ནས་བོད་མི་དམངས་ཀྱི་རང་དབང་ལས་འགུལ་ལ་རྨང་གཞི་བརྟན་པོ་བསྐྲུན་
དགོས། 

 
 

དམིགས་ཡུལ་དང་འཐབ་ཇུས། 
 

གཞིས་བྱེས་བོད་མི་ཡོངས་ཀྱི་རང་དབང་དང་ཐོབ་ཐང་བརྩོན་ལེན་བྱེད་རྒྱུ་ནི་བཙན་བྱོལ་ 
བོད་གཞུང་གི་དམིགས་ཡུལ་གཙོ་བོ་ཡིན་པ་མ་ཟད་གཡོལ་ཐབས་མེད་པའི་ལས་འགན་ཡང་ 
རེད། དམིགས་ཡུལ་དེ་མངོན་དུ་གྱུར་ཆེད་མེད་དུ་མི་རུང་པ་ནི་འཐབ་ཇུས་(Strategy) 

བཟང་བོ་ཞིག་རེད།བགྲོ་གླེང་གི་ཆེད་དུ་འདིར་བཏོན་པའི་འཐབ་ཇུས་ནི་འདི་ལྟར་དེ། 
བཙན་བ ྱ ོལ ་ས ྤ ྱ ི ་ཚ ོགས་ཀ ྱ ི ་ན ུས་ཤ ུགས་ཆ ེ ་ར ུ ་གཏང་ར ྒ ྱ ་དང་བཙན་  
བྱ ོལ ་གཞ ུང་ག ི ་ས ྒ ྲ ིག ་གཞ ི ་འཐ ུས་ཚང་དང་ཚད་ལ ྡན ་ཅན་ག ྱ ི ་དམངས་  
གཙོའ ི ་ས ྲ ིད་གཞ ུང་ཞ ིག་འཛ ུགས་ས ྐ ྲ ུན ་བ ྱ ེད་ར ྒ ྱ ུ ་ད ེ ་འག ུལ་ཤ ུགས་ས ུ ་
བཟ ུང་ནས།བ ོད་ནང་དང་ཕ ྱ ི ་ར ྒ ྱ ླལ ་ཁག་ན་ཡ ོད་པའ ི ་བ ོད་མ ི ་བར་ག ྱ ི ་
གཅ ིག་ས ྒ ྲ ིལ ་དང་མཉམ་འབ ྲ ེལ ་དམ་ཟབ་ད ུ ་བཏང་ས ྟ ེ །ག ོམ་གང་ 
མདུན་ས ྤ ོས་ཀ ྱ ིས་ར ྒ ྱ ླལ ་ས ྤ ྱ ི ་ས ྤ ྱ ི ་ཚ ོགས་དང་ཕ ྱ ི ་ར ྒ ྱལ ་ས ྲ ིད་གཞ ུང་ཁག་
ནས་བཙན་བྱ ོལ ་བ ོད་གཞ ུང་ད ེ ་ཁ ྲ ིམས་མཐ ུན་ག ྱ ི ་བ ོད་མ ིའ ི ་ས ྲ ིད་ 
གཞང་ཡ ིན་པར་ང ོས་ལ ེན ་བ ྱ ེད་ད ུ ་འཇ ུག་ར ྒ ྱ ུ ་ད ེ ་ཡ ིན།  
 

ལག་བསྟར་རྩ་དོན། 
 

འཐབ་ཇུས་འདི་ལག་བསྟར་དང་ཚད་འཛིན་རྩ་དོན་ནི། 
 
ཀ  ཞིབ་ཕྲ་ཡིན་པ།   (Specific) 
ཁ།  གྲངས་ཚད་ལྡན་པ།   (Measurable) 
ག  སྒྲུབ་ཐུབ་པ།    (Achievable) 
ང་།  དངོས་ཡོད་གནས་ཚུལ་དང་མཐུན་པ། (Realistic) 
ཅ།  དུས་ཡུན་གྱ ི་ཚད་ཡོད་པ།  (Timely) 
 
འཐབ་ཇུས་འདི་ལག་བསྟར་བྱེད་ཕྱོགས་ཐོག་ནས་དབྱེ་འབྱེད་བྱེད་ན་ཁག་གསུམ་ཡོད་དེ། 
དང་པོ། བཙན་བྱོལ་བོད་གཞུང་དང་བཙན་བྱོལ་སྤྱི་ཚོགས་ནང་ཁུལ་གྱི་ལེགས་བཅོས། 
གཉིས་པ།བཙན་བྱོལ་གཞུང་དམངས་དང་གཞིས་སྲུང་མི་དམངས་བར་གྱི་མཉམ་འབྲེལ། 
གསུམ་པ། རྒྱལ་སྤྱིའི་སྟེང་གི་ལས་འགུལ།  

     བྱེད་ལས། 
 

བཙན་བྱོལ་བོད་གཞུང་དང་བཙན་བྱོལ་སྤྱི་ཚོགས་ནང་ཁུལ་གྱི་ལེགས་བཅོས། 
 
དང་པོ། བཙན་བྱོལ་བོད་སྤྱི་ཚོགས་ཀྱི་དཔལ་འབྱོར་གནས་བབས་དུས་ 
བཀག་རྒྱ་བཅད་ནང་ཡར་རྒྱས་སུ་གཏོང་བ། 

 
རྡ་རམ་ས་ལའི་བཙན་བྱོལ་བོད་གཞུང་དེ་རྒྱལ་ཁབ་གཞན་གྱི་ས་ཐོག་ཏུ་སྐྱབས་བཅོལ་གྱི་ 
གནས་བབས་ངང་གནས་ཡོད་ན་ཡང་། གཞུང་དེའི་ལས་འགན་ནམ་དམིགས་ཡུལ་གཙོ་བོ་ནི། 
བོད་མི་དམངས་ཀྱི་རང་དབང་བསྐྱར་གསོ་ཡིན་པ་རེད།ཡིན་ནའང་གཞུང་ཞིག་ཡིན་པའི་ཆ་ 
ནས་བཙན་བྱོལ་བོད་གཞུང་དེ་ཡང་རྒྱུན་ལྡན་གྱི་གཞུང་གཞན་དག་དང་མཚུངས་པར་སྤྱི་ 
ཚོགས་དང་མི་དམངསདང་གཞུང་བཅས་ཀྱིས་དཔལ་འབྱོར་ཡར་རྒྱས་གོང་འཕེལ་དུ་གཏོང་ 
རྒྱུ་ནི་གཞུང་འཛིན་པ་ཚོས་ཉིན་མཚན་བར་མེད་དུ་དགོངས་པ་བཞེས་དགོས་པའི་དོན་གནད་
གཙོ་བོའི་གྲས་སུ་ཚུད་དགོས་པ་མ་ཟད།ད་དུང་དཔལ་འབྱོར་ཡར་རྒྱས་ཀྱི་ལས་གཞིའི་ཁྲོད་ 
ནས་ཀྱང་གཙོ་བོ་དེ་གཞུང་འཛིན་ཁྱབ་ཁོངས་ཀྱི་བཙན་བྱོལ་བོད་ཀྱི་མི་སེར་ཚང་མར་ལས་ 
ཀའི་གོ་སྐབས་བསྐྲུན་ཐུབ་དགོས་པ་དེ་རེད། 
 
དཔལ་འབྱོར་གྱི་རྨང་གཞི་མེད་ན་བཙན་བྱོལ་བོད་གཞུང་ལ་ཆ་མཚོན་ན་ཡང་བོད་མི་དམངས་
ཀྱི་རང་དབང་བསྐྱ ར་གསོའི་ལས་འགུལ་སྤེལ་རྒྱུ འི་མ་རྩ་མེད་པར་གྱུ ར་པ་རེད།དཔེར་ན། 
ཁྱིམ་ཚང་ཞིག་ལ་ཆ་མཚོན་ན་གལ་སྲིད་ཁྱིམ་ཚང་དེར་དཔལ་འབྱོར་གྱི་ཆ་རྐྱེན་མེད་ཚེ་ནང་ 
མིའི་འཕྲོད་བསྟེན་དང་བྱིས་པའི་སློབ་གསོ་སོགས་ཕྱོགས་གང་ཅིའི་ཐད་ཉམ་ཆུང་དང་རྗེས་ 
ལུས་ཀྱི་ངོ་བོར་གནས་ནས།ཁྱིམ་ཚང་འཛུགས་སྐྲུན་གྱི་དམིགས་ཡུལ་འགྲུབ་མི་སྲིད་པ་ནང་ 

བཞིན་རེད།བཙན་བྱོལ་བོད་གཞུང་གིས་ཀྱང་དཔལ་འབྱོར་འཛུགས་སྐྲུན་ཐད་ནུས་པ་མ་ 
བཏོན་ཚེ། བཙན་བྱོལ་བོད་མིའི་འཕྲོད་བསྟེན་དང་སློབ་གསོ།རིག་གཞུང་འཛིན་སྐྱོང་ 
སྤེལ་གསུམ་སོགས་ཀྱི་ཐད་དཀའ་ངལ་འཕྲད་རྒྱུ་ཡིན་པ་མ་ཟད།དཔལ་འབྱོར་གྱི་དཀའ་ངལ་ 
འདི་ལེགས་སྒྲིག་གནང་མ་ཐུབ་ཚེ།ཐོག་མར་བཙན་བྱོལ་བོད་མིའི་སྤྱི་ཚོགས་འཐོར་ཞིག་ཏུ་ 
འགྲོ་རྒྱུ་དང་། རིམ་པས་བཙན་བྱོལ་བོད་གཞུང་ཡང་མིང་ཙམ་དུ་གྱུར་ཏེ།མཐར་བཙན་ 
བྱོལ་བོད་གཞུང་གི་ནུས་ཤུགས་མཐའ་དག་ཉམས་རྒུད་དུ་གྱུར་ནས།གཞུང་དེས་བོད་མི་ 
དམངས་ཀྱི་རང་དབང་བསྐྱར་གསོའི་ལས་དོན་སྒྲུབ་རྒྱུ་ཕར་ཟད།ཐ་ན་བཙན་བྱོལ་བོད་ 
གཞུང་རང་ཉིད་ཀྱང་གནས་ཐུབ་མིན་གྱི་འགག་རྩའི་གནད་དོན་ལ་ཐུག་ཡོད་པ་རེད།དེ་བས་ 
བཙན་བྱོལ་གཞུང་གིས་བཙན་བྱོལ་བོད་མིའི་སྤྱི་ཚོགས་དེ་ཁུག་ཀྱོག་དང་ལུང་སྟོང་ནང་ 
འདུག་ཏུ་མ་བཅུག་པར།སུ་ཊར་སོགས་ཚོང་ལུས་རྒྱུན་སྐྱོང་དང་ཕུགས་ལྡན་མིན་པའི་ལུས་ 
རིགས་མ་ཡིན་པར།ཉིན་རེ་ལས་ཉིན་རེར་གོང་འཕེལ་དུ་འགྲོ་བཞིན་པའི་རྒྱ་གར་གྱི་དཔལ་ 
འབྱོར་འཕེལ་རྒྱས་ཆེན་པོའི་རླབས་ཕྲེང་ནང་འཛུལ་ཞུགས་ཀྱིས་བཙན་བྱོལ་བོད་མི་སྤྱི་ 
ཚོགས་ཀྱི་ཁྱད་ཆོས་དང་ནུས་ཤུགས། གཞན་ཡང་། དེའི་གནས་པའི་ཁོར་ཡུག་སོགས་ 
ཆ་རྐྱེན་ལ་གཞིར་བཟུང་ནས་བཟོ་ལས་ཐོན་སྐྱེད་༼Industry༽ཞིག་བཚོལ་མྱུལ་དང་ 
འཛུགས་སྐྲུན་བྱེད་དགོས་པ་ནི་བཙན་བྱོལ་གཞུང་དམངས་གཉིས་ཀྱི་དཔལ་འབྱོར་འཕེལ་ 
རྒྱས་ཀྱི་ལྡེ་མིག་རེད། དེ་དང་ཆབས་ཅིག་བཙན་བྱོལ་གཞུང་གིས་བོད་མི་གང་ཟག་སྒེར་བའི་ 
ཚོང་ལས་ཐོན་སྐྱེད་ཀྱི་མངོན་འདོད་དང་ནུས་ཤུགས་ཆེ་རུ་གཏོང་ཆེད།ཚོང་ལས་ཐད་ཀྱི་ 
གསར་འཕྲིན་དང་ཚོང་དོན་ཞབས་ཞུ་ལྟེ་གནས་སྒྲིག་གཞིའི་དྲ་བ་འཛུགས་སྐྲུན་བྱས་ཏེ། 
བཙན་བྱོལ་བོད་མི་དང་མཉམ་འབྲེལ་གྱིས་རྒྱ་གར་དང་རྒྱལ་སྤྱིའི་སྤྱི་ཚོགས་ཀྱི་ཁྲོམ་ར་ལ་ 
མཁོ་བའི་ཆེད་ལས་ལག་རྩལ་ཤེས་ལྡན་མི་སྣ་གསོ་སྐྱོང་གིས་བཙན་བྱོལ་བོད་མི་ཚོར་ལས་ 
ཀའི་གོ་སྐབས་བསྐྲུན་དགོས་པར་བྱེ་བྲག་གི་དཔེར་མཚོན་ལས་གཞི་ཁག་ཅིག་ནི། 

 
ཀ ཆེད་ལས་ལག་རྩལ་སྦྱོང་བརྡར་གྱི་སློབ་གྲྭ་ཞིག་བཙུགས་པ། 

 
ལོ་རེ་བཞིན་བཙན་བྱོལ་བོད་སྤྱི་ཚོགས་ཀྱི་སློབ་གྲྭ་ཁག་ནས་བོད་ཀྱི་ན་གཞོན་གྲངས་མང་པོ་ 

ཞིག་སློབ་མཐར་ཕྱིན་བཞིན་པའི་སྟེང་།གཞིས་སྲུང་བོད་མིའི་ཁྲོད་ནས་ཀྱང་བོད་ཀྱི་གཞོན་ 
སྐྱེས་དང་ན་གཞོན་མང་པོ་ཞིག་ལོ་རེ་བཞིན་བཙན་བྱོལ་དུ་འབྱོར་བཞིན་པ་དེ་དག་ཐམས་ 
ཅད་ལ་བཙན་བྱོལ་བོད་གཞུང་གིས་ཕྱོགས་གཅིག་ནས་ལས་ཀ་མཁོ་སྤྲོད་གནང་མི་ཐུབ་པ་ 
དང་།ཕྱོགས་གཞན་ཞིག་ནས་ཁོ་ཚོ་རང་སྟེང་ན་ཡང་ད་ལྟའི་སྤྱི་ཚོགས་ཀྱི་གནས་བབས་དང་ 
འཚམས་པའི་རང་འཚོའི་ནུས་པ་མི་ལྡན་པས།འཚོ་བའི་ཐད་བཙན་བྱོལ་བོད་གཞུང་གི་རྡོག་ 
འཁྲིས་ཉག་གཅིག་ཏུ་གྱུར་ཡོད་དུས།གལ་སྲིད་ལག་རྩལ་སྦྱོང་བརྡར་གྱི་སློབ་གྲྭ་ཞིག་བཙུགས་
པ་ཡིན་ན། ན་གཞོན་དེ་དག་རང་སྟེང་ནས་དེང་རབས་སྤྱི་ཚོགས་ཀྱི་དཔལ་འབྱོར་ཁྲོམ་ 
རའི་དགོས་མཁོ་ཁྲོད་ལག་རྩལ་ཤེས་ལྡན་མི་སྣ ར་གྱུ ར་ནས།ཐོག་མའི་ཆར་གང་ཟག་སྒེར་ 
རང་ཉིད་ཀྱི་འཚོ་བའི་དཀའ་ངལ་སེལ་འགྲོ་བ་དང་།གཉིས་ནས་བཙན་བྱོལ་བོད་གཞུང་གི་ 
རྡོག་འཁྲ ིས་སུ་གྱུ ར་ཡོད་པའི་རྣམ་པར་འགྱུ ར་ལྡོག་བྱུང་སྟེ།སྔར་གྱི་རྡོག་འཁྲིས་དེ་དག་ 
རྗེས་སུ་བཙན་བྱོལ་བོད་གཞུང་དང་བོད་པའི་སྤྱི་ཚོགས་ལ་ཞབས་འདེགས་སྒྲུབ་པའི་དཔུང་ 
སྡེ་ཞིག་ཆགས་ཐུབ་པ་རེད། 

 
ཁ།  ལག་རྩལ་སྦྱོང་བརྡར་སློབ་གྲྭའི་བསླབ་གཞི་ཁག་ནི། 

 
༡ ཇ་མ།༼མ་ཅན་ཆེན་མོ།༽ 
༢ འཚེམ་བཟོ། 
༣ གློག་རིགས་ཞིག་གསོ་བཟོ་བཅོས་ལག་རྩལ། 
༤ འཕྲུལ་འཁོར་ཞིག་གསོ་བཟོ་བཅོས་ལག་རྩལ། 
༥ ཨར་ལས་ཞིག་གསོ་ལག་རྩལ་བཅས་གོང་གསལ་ལག་རྩལ་སྦྱོང་བརྡར་སློབ་གསོ་ 
དུས་ཡུན་ལོ་གཉིས་རིང་གང་ཟག་སྒེར་བའི་མོས་ཁམས་ལྟར་ལག་རྩལ་ཁག་བྱང་ཆུབ་པ་ཞིག་
སྦྱོང་བརྡར་སྤྲོད་རྒྱུ་ཡིན་པ་མ་ཟད།སློབ་གཉེར་བ་སོ་སོའི་མ་འོངས་བར་གང་ཟག་རང་སྟེང་ 
ནས་རང་རྐྱ་ཐུབ་པའི་ཚོང་ལས་གཉེར་ཐུབ་པར་འགྱུར་བའི་མཐུན་རྐྱེན་དུ།ལག་རྩལ་སློབ་ 
གསོ་དང་དུས་མཉམ་དུ་རྒྱལ་སྤྱིའི་ཚོང་དོན་དང་དཔལ་འབྱོར་རིག་པའི་ཐད་ཀྱི་ཤེས་ཡོན་ 
སློབ་གསོ་ཀྱང་སྤྲད་ནས། མཐར་ཡིག་རྩལ་གྱ ི་ལམ་ནས་ལག་རྩལ་ཤེས་ལྡན་མི་སྣ འི་ 

ཚད་འཛིན་ལག་འཁྱེར་སྤྲོད་དགོས། 
 
ག ལག་རྩལ་སྦྱོང་བརྡར་སློབ་གྲྭའི་མཐར་ཐུག་གི་དམིགས་ཡུལ་ནི། 
 
༡ བོད་གཞུང་དམངས་གཉིས་བཙན་བྱོལ་གྱི་གནས་སྐབས་སུ་བོད་ཀྱི་གཞོན་སྐྱེས་མི་ 
རབས་ཚོ་རྒྱ་གར་དང་རྒྱལ་སྤྱིའི་དཔལ་འབྱོར་དང་ཚོང་ལས་ཁྲོམ་རའི་ཁྲོད་བྱང་ཆ་ལྡན་པའི་
ཚད་ལྡན་གྱི་ལག་རྩལ་ཤེས་ལྡན་པ་དང་།དཔལ་འབྱོར་དང་ཚོང་རའི་ཁྲོད་ཀྱི་ཚད་ལྡན་ཞབས་
ཞུ་བར་འགྱུར་རྒྱུ། 
 
༢ བཙན་བྱོལ་བོད་གཞུང་གིས་བོད་རང་དབང་ལས་འགུལ་ལེགས་འགྲུབ་ཀྱིས་མ་ 
འོངས་བར་བོད་རང་བདག་རང་སྐྱོང་སྐབས་བོད་ཀྱི་དཔལ་འབྱོར་དང་ཚོང་རའི་འཛུགས་ 
སྐྲུན་གྱི་རྐང་འགན་འཁུར་མཁན་དུ་འགྱུར་བར་བྱེད་རྒྱུ། 
 
༣ ལག་རྩལ་ལས་རིག་ སྦྱོང་བརྡར་ སློབ་གྲྭས་ཀྱང་སློབ་གྲྭའི་མཐར་ཕྱིན་སློབ་མའི་ནང་ 
སྤྱི་ཚོགས་ཁྲོད་མཉམ་མྱོང་ལེགས་གྲས་ཁག་བསྐྱར་འགུག་གམ་ཡང་ན་མཉམ་འབྲེལ་གྱིས་ 
ལག་རྩལ་ལས་རིག་སྦྱོང་བརྡར་སློབ་གྲྭ་རང་སྟེང་ནས་གོང་གསལ་ལག་རྩལ་སྦྱོང་ཚན་ཁག་གི་
སྡེ་ཚན་ཆེད་གཉེར་གྱིས་དཔལ་འབྱོར་ཚོང་ལས་ལས་རིགས་གཉེར་ནས།མཐར་ལག་རྩལ་ལས་
རིག་སྦྱོང་བརྡར་སློབ་གྲྭ་རང་ཉིད་གཞན་གྱི་རོགས་དངུལ་ལ་མ་བརྟེན་པར།སློབ་གྲྭ་རང་གིས་
འབྲེལ་ཡོད་ཟ་ཁང་དང་འཕྲུལ་ཆས་ཞིག་གསོ་ཁང་སོགས་བཙུགས་ནས་རང་ཁ་རང་གསོ་བྱས་
ཏེ།སྤྱི་ཚོགས་ཀྱི་ལག་རྩལ་ཤེས་ལྡན་ཆེད་ལས་པའི་འབྱུང་ཁུངས་ཞིག་ཏུ་འགྱུར་བར་བྱེད་རྒྱུ། 

 
ང་། ཁྲོམ་ར་ལ་དགོས་མཁོ་ཆེ་བའི་ཐོན་རྫས་བཟོ་སྐྲུན་བྱེད་པ། 

 
བཙན་བྱོལ་བོད་གཞུང་དཔལ་འབྱོར་ལས་ཁུངས་ཀྱི་གཙོ་འགན་འཁུར་ནས་བཙན་བྱོལ་བོད་
མིའི་གཞི་ཆགས་ཁག་དང་གང་ཟག་སྒེར་བར་ཕྱི་རྒྱལ་ཡུལ་གྲུ་ཁག་གི་སྲིད་གཞུང་དང་སྒེར་གྱི་



 10 

ཚོང་ལས་སྒྲིག་འཛུགས་ཁག་བཅས་ནས་དཔལ་འབྱོར་ཐད་རོགས་རམ་ཞུ་རྒྱུ།འདིར་གལ་ཆེན་
པོའི་སྒོ་ནས་གསལ་བཤད་ཞུ་རྒྱུ་ཞིག་ནི་དཔལ་འབྱོར་གྱི་རོགས་རམ་འདི་བཙན་བྱོལ་བོད་ 
མིའི་སྤྱི་ཚོགས་ལ་དངུལ་སློང་རྒྱུ་དེ་མ་ཡིན།རོགས་རམ་འདིར་ངེས་པར་དུ་རྒྱ་གར་དང་རྒྱལ་ 
སྤྱིའི་ཁྲོམ་ར་ལ་དགོས་མཁོ་ཆེ་བའི་ཐོན་རྫས་རིགས་སྣ་མང་ཕྱི་རྒྱལ་ཡུལ་གྲུ་ཁག་གི་སྲིད་ 
གཞུང་དང་སྒེར་གྱི་ཚོང་ལས་སྒྲིག་འཛུགས་ཁག་བཅས་ལ་འཆར་གཞི་དང་ལྡན་པའི་ཞིབ་ཚག
ས་པའི་སྒོ་ནས་མཉམ་འབྲེལ་བྱེད་རྒྱུའི་གོ་སྐབས་འཚོལ་བ་དང་།ཕན་ཚུན་བར་མཉམ་འབྲེལ་
བྱེད་རྒྱུའི་མཐུན་རྐྱེན་བསྐྲུན་པ།འབྲེལ་མཐུད་བྱེད་པ་སོགས་དངོས་སུ་ལག་བསྟར་གནང་ཐུབ་
པའི་ཐོན་སྐྱེད་འཛུགས་སྐྲུན་ཀྱི་རོགས་རམ་ཡིན་དགོས།དཔེར་ན།ཨ་རི་དང་སྦར་ཛལ་སོགས་ 
ནུབ་ཕྱོགས་རྒྱལ་ཁབ་ཁག་གིས་སྣུམ་གྱི་དཀའ་ངལ་སེལ་བ་དང་གཅིག  འཁོར་ཡུག་ 
སྲུང་སྐྱོབ་ཀྱི་དམིགས་ཡུལ་འགྲུབ་པར་བྱེད་རྒྱུའི་ཆེད་དུ་བུར་ཤིང་དང་མ་རྨོས་ལོ་ཏོག་༼མར་
རྒན༽སོགས་ཀྱིས་ས་སྣུམ་ཚབ་བྱེད་ཀྱི་རྩི་ཤིང་གི་སྣུམ་རིགས་(Ethanol)བཟོ་སྐྲུན་བྱེད་ 
བཞིན་ཡོད་པ་ལྟར། རྒྱ་གར་ལའང་ས་སྣུམ་གྱི་དཀའ་ངལ་ཡོད་པ་མ་ཟད།ཁོར་ཡུག་ 
འབག་བཙོག་ཅན་དུ་འགྱུར་བཞིན་ཡོད་པས་རྒྱ་གར་ལྷོ་ཕྱོགས་ཡུལ་གྲུ་ཁག་ཏུ་བུར་ཤིང་དང་
༼མ་རྨོས་ལོ་ཏོག༽མར་རྒན་སོགས་ས་སྣུམ་རིགས་བཟོ་སྐྲུན་གྱི་རྒྱུ་ཆ་ཕུན་སུམ་ཚོགས་པ་ 
ཡོད་པ།  བཙན་ བྱོལ་བོད་གཞུང་དཔལ་འབྱོར་ལྷན་ཁང་དང་ཕྱི་རྒྱལ་ཡུལ་གྲུ་ 
ཁག་ནང་བཅའ་བཞུགས་བཙན་བྱོལ་བོད་གཞུང་གི་སྐུ་ཚབ་དོན་གཅོད་ཁང་བཅས་ཀྱིས་ 
ཐབས་བརྒྱ་ཇུས་སྟོང་གིས་ཕྱི་རྒྱལ་ཡུལ་གྲུ་ཁག་གི་གཞུང་སྒེར་གཉིས་ཀྱི་བུར་ཤིང་དང་༼མ་ 
རྨོས་ལོ་ཏོག༽མརྒན་སོགས་ཀྱིས་ས་སྣུམ་བཟོ་སྐྲུན་ལས་རིགས་ཁག་ལ་མཉམ་འབྲེལ་གྱི་གོ་ 
སྐབས་བཙལ་ཏེ།ཕྱི་རྒྱལ་ཡུལ་གྲུ་ཁག་གིས་འཛིན་སྐྱོང་དང་ལག་རྩལདང་མ་རྩ་བཅས་མཁོ་ 
འདོན་གནང་ཐབས་གྱིས་རྒྱ་གར་ལྷོ་ཕྱོགས་ཀྱི་བཙན་བྱོལ་བོད་མིའི་གཞིས་སྒར་ཁག་ཏུ་རྩི་ 
ཤིང་གི་སྣུམ་རིགས་བཟོ་གྲྭ་བཙུགས་ཏེ།བཙན་བྱོལ་བོད་མིས་ལུས་ཤུགས་ངལ་རྩོལ་མཁོ་སྤྲོད་
ཀྱིས་ཟུང་འབྲེལ་ཐོན་སྐྱེད་བྱེད་ཐུབ་པ་བྱུང་ན།གཅིག་ནས་རྒྱལ་སྤྱི་དང་རྒྱ་གར་གྱི་དཔལ་ 
འབྱོར་ཁྲོམ་རར་ཕན་པའི་ཐོན་རྫས་ལས་སྣོན་དང་།གཉིས་ནས་འཁོར་ཡུག་སྲུང་སྐྱོབ་ལ་ཕན་
པ་དང་ལྷག་དོན་དུ་བཙན་བྱོལ་བོད་མིར་གཏན་འཇགས་ཅན་གྱི་དཔལ་འབྱོར་ཐོན་ཁུངས་ 
འཛུགས་སྐྲུན་བྱེད་པར་སྲིད། 

ཅ། ཚོང་ལས་ཞབས་ཞུའི་སྡེ་ཚན་གསར་འཛུགས། 

 
བཙན་བྱོལ་བོད་གཞུང་དཔལ་འབྱོར་ལས་ཁུངས་ཀྱི་ཁྱབ་ཁོངས་སུ་དམིགས་གསལ་ཚོང་ལས་
ཞབས་ཞུའི་སྡེ་ཚན་ཞིག་གསར་འཛུགས་བྱས་ཏེ།རྒྱ་བལ་འབྲུག་གསུམ་ནང་རྟེན་གཞི་བྱས་ 
ཡོད་པའི་བཙན་བྱོལ་བོད་མི་སྒེར་བའི་ཚོང་ལས་ཡར་རྒྱས་དང་གོང་འཕེལ་ཡོང་ཆེད། 

 
༡ ཚོང་ལས་དོ་དམ་སྐོར་གྱི་སྦྱོང་བརྡར་འཛིན་གྲྭ་བཙུགས་ཏེ།  
 
ཁྲོམ་ར་བདག་གཉེར་དང་ཚོང་རྫས་ཕྱིར་གཏོང་ནང་འདྲེན(Logistic)ཚོང་རྫས་འཁོར་ 
རྒྱུགས། རྩིས་ཁྲལ་རིག་པ་ལ་སོགས་ཚོང་ལས་ཐད་ཀྱི་རྒྱུན་མཁོའི་ཤེས་བྱ་ངོ་སྤྲོད་བྱེད་རྒྱུ། 
 
༢ དམིགས་གསལ་ཚོང་ལས་ཞབས་ཞུའི་ སྡེ་ཚན་དེས་བཙན་ བྱོལ་བོད་མི་གང་ཟག་ 
སྒེར་བ་ཚོང་ལས་གཉེར་མཁན་ཚོར་ཚོང་ལས་ཐོག་འཕྲད་བཞིན་པའི་དངོས་ཡོད་དཀའ་ངལ་
ལམ་དགོས་མཁོ་ལྟར་ཞབས་ཞུ་ཞུ་རྒྱུ། དཔེར་ན།ཚོང་ལས་ཐད་ཀྱི་ཡིག་ཆ་སོགས་ཡིག་བསྒྱུར་ 
དང་རྩིས་ཁྲལ་ཐད་རོགས་རམ།དངུལ་རྩིས་བྱུང་སོང་ཐད་དབྱེ་ཞིབ།ཚོང་ལས་ཐད་ཁྱབ་ 
བསྒྲགས་དང་ལམ་སྟོན་བཅས་ཀྱི་རོགས་རམ་ཞུ་རྒྱུ།ཡིན་ན་ཡང་སྡེ་ཚན་འདིས་ཚོང་ལས་ཐད་
ཚོང་དོན་ཤེས་བྱ་དང་འབྲེལ་བའི་ཞབས་ཞུ་ཁོ་ན་ལས་མ་དངུལ་ཐད་རོགས་སྐྱོར་སྐར་མ་གང་
ཡང་ བྱེད་མི་རུང་། 

 
གཉིས་པ། བོད་བཙན་བྱོལ་སྤྱི་ཚོགས་ཀྱི་འཕྲོད་བསྟེན་ཡར་རྒྱས་གཏོང་ 
      རྒྱུ། 

 
འཕྲོད་བསྟེན་ལེགས་པོ་མེད་པའི་སྤྱི་ཚོགས་ཞིག་གིས་སྤྱི་ཚོགས་དེ་འཛུགས་སྐྲུན་དང་ཡར་རྒྱ



 12 

ས་གོང་འཕེལ་དུ་གཏོང་པའི་འཕྲལ་ཕུགས་གཉིས་ཀྱི་དམིགས་ཡུལ་བསྒྲུབ་མི་ཐུབ།དཔེར་ན།
ནད་གཅོང་ཅན་གྱི་གང་ཟག་ཞིག་གིས་ཡིད་ལ་དམིགས་འདུན་ཅི་འདྲ་ཆེན་པོ་བཅིངས་ན་ཡང་
གཟུགས་གཞི་བདེ་ཐང་མེད་པའི་དབང་གིས་དམིགས་འདུན་དེ་དག་མངོན་འགྱུར་བྱེད་མི་ 
ཐུབ་པ་ལྟར་རོ།དེའི་དབང་གིས་བཙན་བྱོལ་བོད་གཞུང་གིས་ངེས་པར་དུ་བཙན་བྱོལ་སྤྱི་ 
ཚོགས་ཀྱི་འཕྲོད་བསྟེན་ཡར་རྒྱས་སུ་གཏོང་རྒྱུ་དེ།ཉིན་རེའི་ལས་རིམ་ཁྲོད་བཅུག་ཏེ་ངེས་པར་
དུ་ཐབས་བརྒྱ་ཇུས་སྟོང་གིས་བཙན་བྱོལ་བོད་མིའི་སྤྱི་ཚོགས་བདེ་ཐང་ཅན་དུ་འགྱུར་བར་ 
འབད་བརྩོན་བྱེད་དགོས། དེའི་ཆེད་གཤམས་གསལ་གྱི་ལས་གཞི་སྒྲུབ་དགོས། 

 
ཀ འཕྲོད་བསྟེན་ལས་གཞི། 

 
༡ བཙན་བྱོལ་བོད་གཞུང་འཕྲོད་བསྟེན་ལས་ཁུངས་ཀྱིས་བཙན་བྱོལ་བོད་མིའི་སྤྱི་ 
ཚོགས་ཁྲོད་ཀྱི་འཕྲོད་བསྟེན་ལས་བྱེད་མི་སྣར་འཕྲོད་བསྟེན་ཐད་ཀྱི་ཟབ་སྦྱོང་སྤྲོད་རྒྱུ། 
ཟབ་སྦྱོང་དེ་ཚོ་ཡང་ཞིབ་ཕྲ་ཡིན་དགོས་པ་(Specific)གྲུབ་འབྲས་རྣམས་གྲངས་ཚད་ཡོད་ 
པ།(Measurable)སྒྲུབ་ཐུབ་པ།(Achievable)དངོས་ཡོད་གནས་ཚུལ་དང་མཐུན་པ།(
Realistic)དུས་ཡུན་གྱ ི་ཚད་ཡོད་པའི།(Timely)སྒོ་ནས་ལག་བསྟར་བྱེད་དགོས། 
 
༢ བཙན་ བྱོལ་བོད་གཞུང་འ ཕྲོད་བ སྟེན་ལས་ཁུངས་ ཀྱིས་བཙན་ བྱོལ་བོད་མིའི་ 
སྤྱི་ཚོགས་ནང་དར་ ཁྱབ་ཆེ་བའི་ནད་ཡམས་ཀྱི་རིགསT.Bལྟབུ་ལ་སོགས་པར་ནད་བཅོས་ 
ཆེད་དམིགས་གསལ་ གྱིས་ སྨན་བཅོས་རུ་ཁག་བཙུགས་ནས་ སྨན་བཅོས་བྱེད་ རྒྱུ། 

 
༣ བཙན་བྱོལ་བོད་གཞུང་འཕྲོད་བསྟེན་ལས་ཁུངས་ཀྱིས་ཆེད་དམིགས་རེག་དུག་ 
གི་ན་ཚ་ལ་སོགས་འགོས་ནད་རིགས་སྔོན་འགོག་གི་སྨན་བཅོས་རུ་ཁག་བཙུགས་ནས་འགོས་
ནད་རིགས་ཀྱི་ན་ཚ་ཁྱབ་བསྒྲགས་ཀྱིས་སྔོན་འགོག་དང་སྨན་བཅོས་ཀྱི་ནུས་པ་འདོན་རྒྱུ། 

 
ཁ། འཕྲོད་བསྟེན་ལས་རིགས་ཀྱི་ཕུལ་བྱུང་བྱ་དགའ།  



 13 

 
དེ་ཡང་བཙན་བྱོལ་བོད་གཞུང་གིས་བོད་བཙན་བྱོལ་སྤྱི་ཚོགས་འཕྲོད་བསྟེན་ལས་རིགས་ 
ཡོངས་ལ་ཁྱབ་པའི་བོད་རྒྱལ་ཡོངས་འཕྲོད་བསྟེན་ཕུལ་བྱུང་བྱ་དགའ་གཏན་འབེབས་བྱས་ཏེ།
བྱ་དགའ་དེ་ཉིད་ལོ་རེའི་ཕྱི་ཟླ་༩་པའི་ཚེས་༢་ཉིན་བོད་ཀྱི་དམངས་གཙོའི་དུས་ཆེན་ཐོག། 
༧གོང་ས་རྒྱལ་བ་རིན་པོ་ཆེ་མཆོག་དབུ་བཞུགས་ཀྱིས།འཕྲོད་བསྟེན་ལས་དོན་ཐད་ཕུལ་དུ་ 
བྱུང་བའི་བྱས་རྗེས་འཇོག་མཁན་དེ། འཕྲོད་བསྟེན་མི་སྣ་དང་ཚོགས་པ། སྡེ་ཚན། 
བོད་མི་སྤྱི་ཡོངས་ཀྱི་འཕྲོད་བསྟེན་ཡར་རྒྱས་དང་བྱེ་བྲག་གི་ནད་རིགས་ལ་བཅོས་ཐབས་ 
གསར་བ་དང་ཕན་ནུས་ཅན་གྱ ི་སྨན་རིགས་གསར་གཏོད་བྱེད་མཁན།  བྱས་རྗེས་ 
དང་གྲུབ་འབྲས་རླབས་ཆེན་འཇོག་མཁན་གྱི་འཕྲོད་བསྟེན་འཛིན་སྐྱོང་དོ་དམ་པ་བཅས་ལ་བྱ་
དགའ་སྤྲོད་རྒྱུ།  

 
གསུམ་པ། བཙན་བྱོལ་བོད་སྤྱི་ཚོགས་ཀྱི་སློབ་གསོ་འཛུགས་སྐྲུན། 
 
ཀ སློབ་གསོའི་ལྷན་ཁང་ལོགས་སུ་འཛུགས་དགོས་པ། 

 
སློབ་གསོ་ནི་སྤྱི་ཚོགས་གང་ལ་མཚོན་ན་ཡང་མེད་དུ་མི་རུང་བའི་འཕེལ་རྒྱས་ཀྱི་འབྱུང་གནས་
ལྟེ་བ་དེ་ཡིན། དེ་གང་ཡིན་ཞེས་ན་སློབ་གསོ་ལ་བརྒྱུད་ནས་གང་ཟག་ཞིག་ལ་ཆབ་སྲིད་དང་ 
དཔལ་འབྱོར། རང་བྱུང་ཁམས་སོགས་ཀྱི་ཤེས་བྱ་དང་ཡོན་ཏན་བརྒྱུད་སྤྲོད་བྱེད་པ་མ་ཟད། 
གང་ཟག་དེའི་བརྒྱུད་ཀྱི་ཕན་ནུས་ལྡན་པའི་ནུས་ཤུགས་ཐམས་ཅད་ཕྱིར་མངོན་ནས་སྤྱི་ 
ཚོགས་ལ་ཞབས་འདེགས་ཞུས་པའི་སྙིང་སྟོབས་དང་ཕུགས་བསམ། ཤེས་རབ། 
ལག་རྩལ་བཅས་ཀྱང་མཁོ་སྤྲོད་བྱེད་པར་བརྒྱུད་ནས། རྒྱལ་ཁབ་དང་སྤྱི་ཚོགས། 
མི་རིགས་བཅས་ཀྱི་མ་འོངས་པ་འཛུགས་སྐྲུན་བྱེད་མཁན་གྱི་ཕུལ་བྱུང་མི་སྣ་གསོ་སྐྱོང་བྱེད་བ
ཞིན་ཡོད་པ་རེད།དེའི་ཕྱིར་འཛམ་གླིང་གི་རྒྱལ་ཁབ་དང་སྲིད་གཞུང་ཚང་མས་སྟོབས་ཆེ་ཆུང་
ལ་མ་ལྟོས་པར་སློབ་གསོ་ལས་ཁུངས་ལོགས་སུ་བཙུགས་ཏེ།དཔལ་འབྱོར་དང་ལག་རྩལ། 
ཤེས་ཡོན།  དོ་དམ་སོགས་ཕྱོགས་གང་ཅིའི་ཐོག་ནས་ འགྲོ་སོང་དང་རྒྱབ་སྐྱོར་ཤུགས་ 

ཆེན་ཀྱ ིས་སློབ་གསོའི་ཡར་རྒྱས་ཐད་ལ་ནུས་ཤུགས་ཡོད་ཚད་བཏོན་དང་འདོན་བཞིན་ 
ཡོད་པ་རེད།དེ་ལས་ལྡོག་སྟེ་བཙན་བྱོལ་བོད་གཞུང་གིས་སློབ་གསོའི་ལྷན་ཁང་དམིགས་སུ་མ་
བཙུགས་པར། ཤེས་རིག་ལྷན་ཁང་ལ་སློབ་གསོའི་བྱ་བ་ཞོར་སྒྲུབ་བྱེད་དུ་བཅུགས་པ་དེས། 
བཙན་བྱོལ་སྲིད་གཞུང་གིས་ལྟ་གྲུབ་ཀྱི་ཐད་ནས་སློབ་གསོའི་ལས་དོན་གལ་ཆེན་དུ་མ་མཐོང་
བའི་སྟེང་།ད་དུང་རིག་གཞུང་དང་སློབ་གསོ་གཉིས་ཀྱི་ངོ་བོ་གསལ་འབྱེད་བྱེད་མ་ཐུབ་པའི་ 
རྐྱེན་གྱིས། ལག་ལེན་སྟེང་སློབ་གསོའི་འཛིན་སྐྱོང་གི་ལག་ཆ་མེད་པར་གྱུར་ཡོད་པ་རེད། 
དེའི་དབང་གིས་བཙན་བྱོལ་སྤྱི་ཚོགས་ཀྱི་སློབ་གསོའི་ལས་དོན་འཐུས་ཤོར་དུ་སོང་དང་འགྲོ་
བཞིན་ཡོད་པ་རེད། 
 
གནས་སྟངས་འདི་ལེགས་བཅོས་འབྱུང་ཆེད།རབ་ཏུ་ཡིན་ན་བཙན་བྱོལ་བོད་གཞུང་གིས་ཆོས་
དོན་ལས་ཁུངས་དེ་ཤེས་རིག་ལས་ཁུངས་ནང་ཚན་གྱི་སྡེ་ཚན་ཞིག་དུ་བཟོས་ནས་དེའི་ཚབ་དུ་
སློབ་གསོ་ལྷན་ཁང་བཙུགས་པ་དང་།ལྷན་ཁང་དེས་དཔལ་འབྱོར་དང་མི་ཤུགས།དངོས་ 
ཤུགས་སོགས་ཀྱི་ནུས་ཤུགས་ཡོད་ཚད་བཏོན་ཏེ།སློབ་གསོའི་ལས་རིགས་དམ་འཛིན་བྱས་པ་
ཡིན་ན་བཙན་བྱོལ་སྤྱི་ཚོགས་ཀྱི་སློབ་གསོའི་ལས་དོན་ཡར་རྒྱས་སུ་འགྲོ་ངེས་པས།འཛིན་ 
སྐྱོང་གི་རྨང་གཞི་བཙུགས་ཚར་བ་རེད་སྙམ། 
 
ཁ། སློབ་གསོའི་ལམ་ལུགས་ཁ་ཕྱོགས།  

 
སློབ་གསོ་རིག་པའི་ཐད་ནས་དཔྱད་པ་བྱེད་ན་སློབ་གསོ་ནི་འགྲོ་བ་མིའི་ལོ་ཚོད་ཀྱི་ཁྱད་ཆོས་
དང་བསྟུན་ཏེ་བརྒྱུད་རིམ་ལྡན་པའི་སྒོ་ནས་ཤེས་བྱ་བརྒྱུད་སྤྲོད་བྱེད་པའི་དམིགས་ཡུལ་ངེས་
ཅན་ལྡན་པའི་བྱེད་སྤྱོད་ཅིག་ཡིན།དེའི་ཕྱིར་སློབ་གསོ་ལ་སྤྱིར་སློབ་ཆུང་སློབ་གསོ་དང་འབྲིང་
རིམ་སློབ་གསོ། མཐོ་རིམ་སློབ་གསོ་གསུམ་དང་སྤྱི་ཚོགས་མང་པོ་ཞིག་གིས་སྔོན་འགྲོ་སློབ་ 
གསོ་ཡང་སློབ་གསོའི་ཁོངས་སུ་རྩིས་ནས་བརྒྱུད་རིམ་བཞིར་དབྱེ་ཡོད།དེ་ཡང་འགྲོ་བ་མིའི་ལོ་
ཚད་དང་ལུས་བོངས།ནང་སྒོས་སུ་སེམས་ཁམས་ཀྱ ི་ནུས་པར་གཞི་བཞག་ནས་སློབ་གསོ་ 
སྤྲོད་གྱིན་ཡོད་པ་རེད། དཔེར་ན།  

༡ སྔོན་འགྲོ་སློབ་གསོའི་དམིགས་ཡུལ་གཙོ་བོ་ནི་སྔོན་འགྲོའི་སློབ་ལོ་རན་པའི་བྱིས་ 
པ་ཚོར་སློབ་ཆུང་སློབ་གསོ་ཐོབ་རྒྱུའི་སྔོན་འགྲོའི་གྲ་སྒྲིག་དང་།དབང་ཤེས་ལྔ་བོ་ཡར་རྒྱས་ 
གཏོང་རྒྱུ་བཅས་གཙོར་བཟུང་བྱས་ནས།དབྱིབས་དང་ཁ་ཏོག་རིང་ཐུང་མཐོ་དམའ་སོགས་ 
ཆེས་ལས་སླ་བའི་ཤེས་བྱ་ངོས་འཛིན་དང་དབྱེ་བ་འབྱེད་རྒྱུ་བཅས་སློབ་ཁྲིད་ཀྱི་ནང་དོན་གཙོ་
བོར་བཞག་ཡོད་པ་རེད། 
 
༢ སློབ་ཆུང་སློབ་གསོའི་དམིགས་ཡུལ་གཙོ་བོ་ནི་སློབ་ཆུང་གི་སློབ་ལོ་རན་པའི་བྱིས་པ་ 
ཚོར་སློབ་འབྲིང་སློབ་གསོ་ཐོབ་རྒྱུའི་སྔོན་འགྲོའི་གྲ་སྒྲིག་དང་།ན་ཚོད་རང་ལོ་༧་ནས་༡༢་བར་
གྱི་བྱིས་པ་ཚོའི་སེམས་ཁམས་དང་རིག་སྟོབས་ལ་འཚམས་པའི་སྒོ་ནས་བྱ་དངོས་བར་གྱི་ 
འབྲེལ་བ་ངོ་སྤྲོད་དང་དབྱེ་འབྱེད་བྱེད་པ།ཅུང་ལས་སླ་བའི་གནས་ལུགས་རྟོགས་ཐབས་གསོ་
སྐྱོང་བྱེད་རྒྱུ་བཅས་གཙོར་བཟུང་གིསཡི་གེ་འབྲི་ཀློག་དང་ཨང་རྩིས་སྣོན་འཕྲི་བསྒྱུར་བགོ་ 
སོགས་ཀྱི་ཤེས་བྱའི་ནང་དོན་གཙོར་འདོན་བྱེད་བཞིན་ཡོད་པ་རེད། 
 
༣ འབྲིང་རིམ་སློབ་གསོའི་དམིགས་ཡུལ་གཙོ་བོ་ནི་འབྲིང་རིམ་གྱི་སློབ་ལོ་རན་པའི་ 
བྱིས་པ་ཚོར་མཐོ་རིམ་སློབ་གསོ་ཐོབ་རྒྱུའི་སྔོན་འགྲོའི་གྲ་སྒྲིག་དང་།ན་ཚོད་རང་ལོ་༡༣ནས་ 
༡༨བར་གྱི་གཞོན་ནུ་ཚོའི་སེམས་ཁམས་དང་རིག་སྟོབས་ལ་དཔག་ཏེ།རྫས་འགྱུར་དང་དངོས་
ལུགས།རྩིས་རིག།  སྐྱེས་དངོས་རིག་པ་སོགས་རང་བྱུ ང་ཚན་རིག་དང་ལོ་རྒྱུ ས། 
ས་རྒྱུ ས། རོལ་དབྱ ངས། རི་མོ་སོགས་སྤྱ ི་ཚོགས་ཚན་རིག་སྐོར་གྱི་ཅུང་ལྐོག་གྱུར་གྱི་ 
གནས་ལུགས་སམ་རྒྱུ་མཚན་རྟོགས་ཐབས་གསོ་སྐྱོང་བྱས་ནས་བྱ་དངོས་ཀྱི་བཟང་ངན་དང་ 
ལེགས་ཉེས་སོགས་ལ་ཤན་འབྱེད་ཀྱི་རིག་སྟོབས་གསོ་སྐྱོང་བྱས་ཏེ།འགྲོ་བ་མིའི་རིགས་ཀྱི་ 
ཤེས་བྱའི་རྣམ་གྲངས་ཁག་ཆ་ཚང་བའི་སྒོ་ནས་འཁྲིད་སྤེལ་བྱེད་རྒྱུ་མ་ཟད།ད་དུང་ཅུང་ལས་ 
སླ་བའི་ཚུལ་གྱིས་སློབ་མ་སོ་སོས་འཇིག་རྟེན་གྱི་བྱ་དངོས་ཐད་ཀྱི་ལྟ་བ་དང་ལངས་ཕྱོགས་ 
འཛིན་སྟངས་ཐད་ཀྱི་དཔྱད་རྩོམ་རིག་ཀྱང་སློབ་མ་རང་གི་ཕ་སྐད་ཀྱི་སྟེང་ནས་འདོན་སྤེལ་ 
བྱེད་ཐུབ་པར་བྱེད་རྒྱུ་བཅས་སློབ་གསོའི་གཙོ་གནད་དུ་འཛིན་བཞིན་ཡོད་པ་རེད། 

༤ མཐོ་རིམ་སློབ་གསོའམ་དར་མའི་སློབ་གསོའི་གཙོ་འགན་ནི་སྤྱི་ཚོགས་ལ་ཁ་གཏད་ 
དེ་གང་ཟག་དེའི་རྒྱུད་ན་ཡོད་པའི་དམིགས་གསལ་གྱི་ནུས་ཤུགས་ཕྱིར་འདོན་ཆེད།རིགས་ 
གཅིག་རྐང་འཛིན་གྱི་སློབ་གསོའི་སྦྱོང་བརྡར་སྤྲད་ནས་སྤྱི་ཚོགས་ཀྱི་ལས་རིགས་འདྲ་མིན་ 
ཐད་འགན་ནུས་ལེན་ཐུབ་པའི་རིག་སྟོབས་ཅན་གྱི་ཤེས་ལྡན་མི་སྣ་གསོ་སྐྱོང་བྱེད་རྒྱུ་དེ་ཡིན་ 
པ་རེད།མདོར་བསྡུས་ན་འཇར་མན་གྱི་མཚན་ཉིད་རིག་པ་བ་ཁན་ཐྲི་ཡིས་མི་ནི་སློབ་གསོ་ 
སྤྲད་པ་བརྒྱུད་ནས་ད་གཟོད་མིར་གྱུར་པ་རེད།སློབ་གསོའི་བརྒྱུད་རིམ་ཁྲོད་གྲུབ་པའི་སྣང་ 
ཚུལ་དེ་ཕུད་པ་ཡིན་ན་མི་ནི་ཅི་ཡང་མ་རེད་ཅེས་གསུངས་པ་ནང་བཞིན།སློབ་གསོ་ནི་མི་གསོ་
སྐྱོང་བྱེད་རྒྱུ་དེ་ཡིན་པ་དང་སློབ་ཆུང་ནས་འབྲིང་རིམ་སློབ་གསོ།འབྲིང་རིམ་སློབ་གསོ་ནས་ 
མཐོ་རིམ་སློབ་གསོ་བཅས་བརྒྱུད་རིམ་དེ་དག་བར་ཆད་མི་རུང་བར་གཅིག་འཕྲོར་གཅིག་ 
མཐུད་ནས་བརྒྱུད་སྤེལ་གནང་དགོས་པ་དང་། གལ་སྲིད་སློབ་གསོའི་བརྒྱུད་རིམ་ཁྲོད་ཀྱི་གོ་ 
རིམ་དེ་དག་ནང་གི་གཅིག་ཆད་པའམ་ཡང་ན་བརླག་པ་ཡིན་ན་སློབ་གསོའི་ཐོན་རྫས་ཀྱིས་སྤྱི་
ཚོགས་ལ་ཕན་ནུས་ཡོད་པའི་ནུས་ལྡན་མི་སྣ་གསོ་སྐྱོང་བྱེད་མི་ཐུབ།དེ་བས་བོད་བཙན་བྱོལ་
སྤྱི་ཚོགས་ཀྱི་སློབ་གསོ་ལ་དམའ་རིམ་དང་འབྲིང་རིམ་གྱི་བརྒྱུད་རིམ་དེ་ཡོད་ཀྱང་།མཐོ་རིམ་
སློབ་གསོ་མེད་པའི་རྐྱེན་གྱིས༧རྒྱལ་བ་རིན་པོ་ཆེས་གསུངས་པ་ནང་བཞིན་བཙན་བྱོལ་སྤྱི་ 
ཚོགས་ཀྱི་སློབ་གྲྭའི་ནང་ཐོན་པའི་སློབ་མའི་ཁྲོད་རིགས་གཅིག་རྐང་འཛིན་གྱི་སློབ་མ་མེད་པ་
དང་།སློབ་མས་ཀྱང་བོད་ཡིག་དང་དབྱིན་ཡིག་གང་ཅིའི་ཐོག་རང་རྐྱ་འཕེར་བའི་ཚད་ལྡན་གྱི་
རྩོམ་ཡིག་ཞིག་ཀྱང་འབྲི་མི་ཐུབ་པའི་དོན་རྐྱེན་གཙོ་བོ་གཅིག་གནད་དེར་ཐུག་ཡོད་པ་རེད།  
སྤྱིར་དམའ་རིམ་ སློབ་གསོ་དང་འ བྲིང་རིམ་ སློབ་གསོ་མཐོ་རིམ་ སློབ་གསོ་བཅས་ ཀྱི་སློབ་ 
མའི་ལོ་ཚད་དང་སློབ་མའི་བསམ་བློའི་གོ་རྟོགས།སློབ་གསོའི་གཙོ་གནད་དང་སློབ་ཁྲིད་བྱེད་
སྟངས་སོགས་མི་གཅིག་ཀྱང་།སློབ་གསོའི་བརྒྱུད་རིམ་དེ་དག་གི་གྲུབ་ཆ་ནི་གཅིག་མཚུངས་ 
རེད། གྲུབ་ཆ་དེ་དག་ནི་དགེ་རྒན་དང་སློབ་མ། འཁོར་ཡུག སློབ་དེབ་དང་སློབ་ 
ཁྲིད་ཐབས་བཅས་ལྔ་བོ་དེ་རེད།དེ་དག་ལས་སློབ་མ།ནང་སྒོས་སུ་སློབ་ཆུང་དང་སློབ་འབྲིང་
སློབ་མའི་སེམས་ཁམས་དང་བསམ་བློའི་གོ་རྟོགས་ཀྱི་ཚད།སློབ་མའི་ལོ་ནའི་གནས་བབས་ད
ང་བསྟུན་དེ་སློབ་དེབ་ཕྱོགས་བསྒྲིགས་བྱེད་པ་དང་།དེ་དག་གི་ནང་ནས་སློབ་མ་གཙོར་འདོན་ 

(Student Centered)དང་སློབ་མ་རྣམས་ཤེས་བྱ་ལྡུག་སའི་བུམ་པ་ལྟ་བུ་དངོས་ 
པོ་ཞིག་དུ་མི་བརྩི་བར། དེ་ལས་ལྡོག་དེ། ཁོ་ཚོའི་ལོ་ཚོད་ཆེ་ཆུང་ལ་མ་བལྟས་ 
པར་ཚང་མ་མི་ཡིན་པ་དང་།ཁོ་ཚོའི་ཚོར་བ། བསམ་ཚུལ་དང་དོགས་འདྲི་ལ་སོགས་པར་ 
བརྩི་བཀུར་དང་མཐོང་ཆེན་བྱས་ནས་སློབ་ཁྲིད་བྱེད་པ་དང་སློབ་མ་ལ་དག་ཐེར་དཔྱད་ཞིབ་
ཀྱི་བསམ་བློ་(Critical Thinking)གཏོང་སྟངས་ཀྱི་གོམས་གཤིས་ཀྱི་སྒོ་ནས་སློབ་ 
གསོ་གཏོང་དགོས་པ་དེ་ནི།དེང་རབས་སློབ་གསོའི་ནུས་ལྡན་ཤེས་ཡོན་པ་གསོ་སྐྱོང་གནང་ 
ཐབས་ཀྱི་གསང་བའི་མན་ངག་ཉག་གཅིག་དེ་རེད།དེ་ལྟར་ཡིན་དུས་བོད་བཙན་བྱོལ་སྤྱི་ 
ཚོགས་ཀྱི་སློབ་གསོའི་གྲུབ་ཆའི་ཁྲོད་ཀྱི་སློབ་ཁྲིད་ཐབས་ལམ་དེ་ལས་ལྡོག་སྟེ་བོད་བཙན་ 
བྱོལ་སྤྱི་ཚོགས་ཀྱི་དམའ་རིམ་དང་འབྲིང་རིམ་སློབ་གསོའི་སྐད་ཡིག་སློབ་དེབ་དེ།སློབ་མའི་ 
ན་ཚོད་དང་དགའ་ཕྱོགས།ཁོ་ཚོའི་སེམས་ཁམས་དང་གོ་རྟོགས་གྱི་ཆུ་ཚད།ན་ཚོད་སོགས་ལ་ 
མ་བལྟས་པར་མི་རྒན་པའི་བསམ་བློའི་འདོད་པ་ལྟར་སློབ་དེབ་ཕྱོགས་བསྒྲིགས་བྱས་ཡོད་པ་
མ་ཟད།སློབ་ཁྲིད་བྱེད་སྟངས་ཡང་དགེ་རྒན་གཙོར་འདོན་བྱེད་ཀྱིན་ཡོད་པ་རེད།དཔེར་ན།ཨ་
རི་ཉིག་ཡོར་དུ་ཡོད་པའི་དེང་རབས་བོད་ཀྱི་རིག་པར་ཞིབ་འཇུག་པ་དགེ་རྒན་པད་མ་འབུམ་ 
གྱིས་དེ་སྔ་བཙན་བྱོལ་བོད་གཞུང་ཤེས་རིག་ལྷན་ཁང་དུ་ཕྱག་ལས་གནང་སྐབས།ཉིན་གཅིག་
བྱ་བའི་དབང་གིས་རྡ་ས་བོད་ཁྱིམ་སློབ་གྲྭར་བོད་ཡིག་སློབ་ཁྲིད་ལ་ཉན་ཞིབ་བྱེད་དུ་སོང་ 
དུས།བོད་ཡིག་དགེ་རྒན་དེ་གྲྭ་བ་ཞིག་ཡིན་པ་དང་སློབ་ཐུན་དེར་སློབ་མ་ཚོར་བོད་ཀྱི་ནང་ 
ཆོས་ཀྱི་དཀྱིལ་འཁོར་གྱི་ཐང་ཀ་ཞིག་འཁུར་ཡོང་སྟེ།ནག་པང་སྟེང་བཀལ་ནས་ཐང་ཀ་གཤམ་
རྗེས་སློབ་དེབ་མེད་པར་སློབ་ཐུན་ཆ་ཚང་ངག་ཐོག་ནས་སློབ་མ་ཚོར་དཀྱིལ་འཁོར་དེ་འགྲེལ་
བཤད་ཀྱིས་མཇུག་རྫོགས་སུ་བཅུག་པ་མ་ཟད།ད་དུང་སློབ་ཐུན་ཧྲིལ་བོའི་ནང་ནག་པང་སྟེང་
ཡིག་འབྲུ་གཅིག་ཀྱང་མ་བྲིས་བར་སློབ་ཐུན་མཇུག་རྫོགས་སོང་བར།སློབ་ཐུན་གྲོལ་རྗེས་དགེ་
རྒན་པད་མ་འབུམ་ལགས་ཀྱིས་དགེ་རྒན་གྲ་བ་ཁོང་ལ།སློབ་དེབ་མེད་པའི་སྟེང་ད་དུང་ནག་པ
ང་སྟེང་ཡིག་འབྲུ་གཅིག་ཀྱང་མ་བཀོད་པར་ངག་ཐོག་རྐྱང་བའི་སློབ་ཁྲིད་བྱེད་སྟངས་འདིས་
སློབ་མ་ཚོའི་བོད་ཡིག་གི་ཤེས་བྱ་མཐོར་འདེགས་ཐད་ནུས་པ་འདོན་ཐུབ་བམ་ཞེས་སྐད་ཆ་ 
དྲིས་དུས།དགེ་རྒན་གྲ་བ་དེས་རྩ་བ་བཟུང་བ་ཡིན་ན་ལོ་མ་དོར་ན་ཡང་འགྲིག་གི་རེད་ཅེས་ 
ལན་འདེབས་བྱས་རྗེས་བུད་སོང་ཞེས་དགེ་རྒན་པད་མ་འབུམ་གྱིས་དེ་ལྟར་གསུངས་ཀིན་ 

འདུག དགེ་རྒན་གྲ ་བ་དེས་དཔེ་ཁྲ ིད་བྱེད་སྟངས་དེ་ནི་སློབ་མ་གཙོར་འདོན་གྱ ི་སློབ་གསོ་ 
གནང་སྟ ངས་པར་ཞོག སྤྱ ིར་བཏང་གི་སློབ་གསོ་རིག་པ་དང་ཡང་རྒྱ བ་འགལ་དུ་ 
གྱུ ར་ཡོད་པ་རེད། གལ་སྲ ིད་འདི་ལྟ་བུའི་སློབ་དེབ་ཕྱོགས་བསྒྲ ིགས་བྱེད་སྟངས་དང་ 
སློབ་ཁྲིད་བྱེད་སྟངས་བསྒྱུར་བཅོས་མ་བྱས་ན་རང་ཉིད་ཀྱི་ལྟ་བ་ཡོད་པ་དང་གསར་གཏོད་ཀྱི་
ནུས་པ་ལྡན་པའི་སློབ་མ་བསྐྱེད་བསྲིངས་བྱེད་རྒྱུ་དེ་ནི་འབྱུང་མི་སྲིད་པ་ཞིག་རེད།འདི་ཡང་༧
རྒྱལ་བ་རིན་པོ་ཆེས་བོད་བཙན་བྱོལ་སྤྱི་ཚོགས་ཀྱི་སློབ་གྲྭ་ཁག་ནས་ཐོན་པའི་སློབ་མ་ཚོས་ 
མགོ་མཇུག་ཚང་བའི་བསྐུར་ཡིག་ཞིག་ཀྱང་འབྲི་ཐུབ་ཀིན་མི་འདུག་ཅེས་བཀའ་གནང་བ་དེའི་
འབྱུང་རྐྱེན་གྱི་གནད་གཙོ་བོའི་གྲས་ཡིན་པ་མ་ཟད།བོད་བཙན་བྱོལ་སྤྱི་ཚོགས་ཀྱི་སློབ་གྲྭ་ 
ཁག་ནས་སློབ་མཐར་ཕྱིན་པའི་སློབ་མ་ཚོ་ནི་བླ་འཁྱམས་པའི་མི་ནང་བཞིན།རིག་པ་དང་གོ་ 
རྟོགས།གསར་གཏོད་སོགས་ཕྱོགས་གང་ཅིའི་ཐད་ནུས་པ་གང་ཡང་མེད་པ་དེ་ཡང་སློབ་ཁྲིད་
བྱེད་ཐབས་འདི་འདྲ་བ་དག་ལ་བརྟེན་ནས་བྱུང་བ་རེད། 
 
གོང་གསལ་གྱི་དོན་རྐྱེན་འདི་དང་འདི་འདྲ་བ་མང་དག་ཅིག་གི་དབང་གིས་བོད་བཙན་བྱོལ་ 
སྤྱི་ཚོགས་ཀྱི་སློབ་གསོ་ཡིས་བོད་བཙན་བྱོལ་ཀྱི་ཡར་རྒྱས་དང་བོད་རང་དབང་གི་ལས་འགུལ་
སྒྲུབ་པའི་དམིགས་ཡུལ་འགྲུབ་པའི་ཐད་འདོད་བློ་ཁེངས་པའི་ནུས་པ་འདོན་ཐུབ་མེད།སྟབས་
ལེགས་པ་ཞིག་ལ་ཧ་ཅང་གིས་འཕྱི་དྲག་ན་ཡང་རྒྱ་གར་ལྷོ་ཕྱོགས་སུ་༼ཏཱ་ལའི་བླ་མའི་མཐོ་ 
སློབ༽དངོས་སུ་དབུ་འབྱེད་གནང་ཟིན་པས།མཐོ་སློབ་འདིའི་མ་འོངས་པའི་སློབ་གསོ་སྤུས་ 
ཚད་ཅི་འདྲ་ཞིག་འབྱུང་རྒྱུ་ཡིན་མིན་ཐད་སྔོན་དཔག་བྱེད་དཀའ་ན་ཡང་།རྣམ་པ་འདིས་ 
བཙན་བྱོལ་བོད་སྤྱི་ཚོགས་ཀྱི་སློབ་གསོའི་སྒྲིག་གཞིའི་མ་ལག་འཐུས་ཚང་ཅན་དུ་གྱུར་ཟིན་ 
པས།བཙན་བྱོལ་བོད་སྤྱི་ཚོགས་ལ་ཁ་ཚ་དགོས་གཏུགས་ཅན་གྱི་ཆེད་ལས་སློབ་གསོའི་ལས་ 
རིགས་རྣམས་བཙུགས་ནས་བཙན་བྱོལ་བོད་སྤྱི་ཚོགས་ཡར་རྒྱས་དང་བོད་རང་དབང་ལས་ 
འགུལ་ལ་ནུས་ལྡན་གྱི་མི་སྣ་བསྐྱེད་བསྲིངས་བྱེད་སའི་བསྟི་གནས་ཤིག་ཏུ་འགྱུར་རྒྱུའི་ཆེད་ 
དང་།བོད་བཙན་བྱོལ་སྤྱི་ཚོགས་ཀྱི་སྤྱི་ཡོངས་ཀྱི་སློབ་གསོའི་ནུས་པ་སྔར་ལེགས་གོང་སྤེལ་ 
དང་ནོར་འཕྲུལ་བཟོ་བཅོས་ཆེད་དུ་གཤམ་ནས་ལས་གཞི་ཁག་ཅིག་དཔྱད་གཞིའི་ཚུལ་དུ་ 
འགོད་པ་ལ། 

ག སློབ་གྲྭ་ཆུང་འབྲིང་གི་ཡར་རྒྱས་སྐོར། 
 
༡ སློབ་གྲྭ་ཆུང་འབྲིང་གི་བོད་ཀྱི་སྐད་ཡིག་སློབ་དེབ་ཕྱོགས་སྒྲིག 
 
དེ་ཡང་སློབ་ཆུང་དང་སློབ་འབྲ ིང་གི་སློབ་མའི་སློབ་དེབ་དེ་སློབ་མའི་ན་ཚོད་ 
དང་ཁོ་ཚོའི་སེམས་ཁམས།གོ་རྟོགས་ཀྱི་ནུས་པ་ལ་བསྟུན་ཏེ་བལྟས་ན་ཀློག་འདོད་ཡོད་པ་ 
དང་། སྦྱངས་ན་གོ་བ་ལེན་ཐུབ་པའི་སྟེང་སེམས་སྤྲོ་བ།སློབ་མའི་རིག་སྟོབས་ 
རྒྱས་པར་བྱེད་པ། ཤེས་བྱ་སྣ་འཛོམས་ཅན་གྱི་སློབ་དེབ་གསར་བསྒྲིགས་བྱེད་པ། 

 
༢ སློབ་མ་གཙོར་འདོན (Student Centered)་གྱི་སློབ་ཁྲིད་ཐབས་ལམ།  
 
དེ་ཡང་སློབ་མ་གཙོར་འདོན་གྱི་སློབ་ཁྲིད་ཐབས་ལམ་ཐད་མཁས་པའི་རྒྱ་གར་དང་ཕྱི་རྒྱལ་ 
ཡུལ་གྲུ་ཁག་གི་དགེ་རྒན་ཆེད་དུ་གདན་ཞུས་ཀྱིས་བོད་བཙན་བྱོལ་སྤྱི་ཚོགས་ཀྱི་སློབ་གྲྭ་ཆུང་ 
འབྲིང་གི་དགེ་རྒན་རྣམ་པར་སློབ་མ་གཙོར་འདོན་གྱི་སློབ་ཁྲིད་སྦྱོང་བརྡར་དང་ཟབ་སྦྱོང་ 
སྤྲོད་རྒྱུ། 
 
༣ སློབ་གྲྭའི་འཛིན་སྐྱོང་། 
 
དེ་ཡང་བོད་བཙན་བྱོལ་སྤྱི་ཚོགས་ཁྲོད་ཀྱི་སློབ་གྲྭ་ཆུང་འབྲིང་གི་སློབ་སྤྱི་དང་འཛིན་སྐྱོང་དོ་
དམ་པ་རྣམས་ལ། སློབ་གྲྭའི་འཛིན་སྐྱོང་དང་སློབ་གསོའི་ཐབས།སློབ་མའི་སེམས་ 
ཁམས།སློབ་མའི་འཕྲོད་བསྟེན། དགེ་རྒན་གྱི་དཀའ་ངལ་སེལ་ཐབས།སློབ་གསོའི་སྤུས་ 
ཚད་ཡར་རྒྱས་གཏོང་བ་ལ་སོགས་ཀྱི་ཐད་སྦྱོང་བརྡར་བྱེད་པ། 
 
༤ སྐད་གཉིས་སློབ་གསོ། 

བོད་བཙན་བྱོལ་སྤྱི་ཚོགས་ཀྱི་སློབ་གྲྭ་ཁག་གི་ལས་འགན་ནི་བོད་ཀྱི་སྐད་དང་རིག་གཞུང་རྒྱུན་
འཁྱོངས་གནང་དགོས་པ་མ་ཟད།བཙན་བྱོལ་བོད་ཀྱི་སློབ་གྲྭ་ཚང་མ་ཕྱི་རྒྱལ་ཡུལ་གྲུ་ཁག་ན་ 
ཡོད་པའི་དབང་གིས་སློབ་གསོ་དེ་ཡང་སྐད་གཉིས་ཅན་གྱི་སློབ་གསོའི་ངོ་བོར་གྱུར་ཡོད་པས། 
ནུབ་ཕྱོགས་ཀྱ ི་དཔེར་ན། ཕུན་ལེན་དང་སི་བེ་སྒྲ ིན། ཊན་མག་ཁུ་ལ་སོགས་པར་ 
སྐ ད་གཉིས་སློབ་གསོའི་ཐད་ཕུལ་དུ་བྱུ ང་བའི་ཉམས་མྱོང་དང་གྲུ བ་འབྲས་ཐོབ་ཡོད་ 
པ་ལྟར།མ་དཔེར་འོས་པའི་རྒྱལ་ཁབ་དེ་དག་ནས་ཕུལ་དུ་བྱུང་བའི་སྐད་གཉིས་སློབ་གསོའི་ 
དགེ་རྒན་དང་ཆེད་ལས་པ་གདན་ཞུས་ ཀྱིས།བོད་གཞུང་ཤེས་རིག་ལྷན་ཁང་དང་བཙན་ 
བྱོལ་བོད་མིའི་འབྲེལ་ཡོད་སློབ་གྲྭ་ཁག་གི་སློབ་གྲྭའི་འགན་འཛིན་མི་སྣ་དང་དགེ་རྒན་རྣམས་
ལ་སྐད་གཉིས་སློབ་གསོའི་སྐོར་གྱི་སྦྱོང་བརྡར་དང་ཟབ་སྦྱོང་སྤྲོད་པ་དང་།ཁོང་ཚོའི་བར་གྱི་
ཉམས་མྱོང་བརྗེ་ལེན་བྱེད་རྒྱུ།  

 
༥ སློབ་གསོའི་ལས་རིགས་ཀྱ ི་ཕུལ་བྱུ ང་བྱ་དགའ།  

 
དེ་ཡང་བཙན་བྱོལ་བོད་གཞུང་གིས་བོད་བཙན་བྱོལ་སྤྱི་ཚོགས་ཀྱི་སློབ་གྲྭ་ཡོངས་ལ་ཁྱབ་པའི་
བོད་རྒྱལ་ཡོངས་སློབ་གསོའི་ཕུལ་བྱུང་བྱ་དགའ་གཏན་འབེབས་བྱས་ཏེ།བྱ་དགའ་དེ་ཉིད་ལོ་
རེའི་ཕྱི་ཟླ་༩་པའི་ཚེས་ ༢་ཉིན་བོད་ཀྱི་དམངས་གཙོའི་དུས་ཆེན་ཐོག།༧གོང་ས་རྒྱལ་བ་རིན་ 
པོ་ཆེ་མཆོག་དབུ་བཞུགས་ཀྱིས།གཤམ་གསལ་གྱི་སློབ་གསོའི་ལས་དོན་ཐད་ཕུལ་དུ་བྱུང་བའི་
བྱས་རྗེས་འཇོག་མཁན་དེ།ཕུལ་དུ་བྱུང་བའི་སློབ་དེབ་ཕྱོགས་བསྒྲིགས་བྱེད་མཁན་དང་ 
མཆོག་ཏུ་གྱུར་པའི་སློབ་ཁྲིད་ཐབས་ལམ་གསར་གཏོད་བྱེད་མཁན་གྱི་དགེ་རྒན།སློབ་མའི་ 
སྦྱངས་འབྲར་མངོན་གསལ་དོད་པོའི་གྲུབ་འབྲས་འཇོག་མཁན་གྱི་དགེ་རྒན།སློབ་མའི་ལུས་ 
སེམས་ལ་ཕ་མ་བཞིན་བྱམས་སྐྱོང་གནང་མཁན་གྱི་དགེ་རྒན།སློབ་གྲྭའི་འཛིན་སྐྱོང་སྐོར་ལ་ 
བྱས་རྗེས་དང་གྲུབ་འབྲས་རླབས་ཆེན་འཇོག་མཁན་གྱི་འཛིན་སྐྱོང་དོ་དམ་པ་བཅས་ལ་བྱ་ 
དགའ་སྤྲོད་རྒྱུ།དེ་བཞིན་བཙན་བྱོལ་བོད་མིའི་སྤྱི་ཚོགས་ཁྲོད་ཀྱི་སློབ་གྲྭ་ཁག་གི་སྦྱངས་ 
འབྲས་ལེགས་པའི་སློབ་མ་ཚོར་ཡང་ཕུལ་བྱུང་བྱ་དགའ་སྤྲད་དེ།ཁོ་ཚོའི་སློབ་གསོ་དང་སློབ་ 

སྦྱོང་ཐད་གྱི་གྲུབ་འབྲས་ལ་གདེངས་འཇོག་དང་བོད་བཙན་བྱོལ་སྤྱི་ཚོགས་ཀྱི་སློབ་གྲྭ་ཁག་གི་
དགེ་རྒན་དང་སློབ་མ་རྣམས་ལ་མིག་དཔེ་བཟང་པོ་བཞག་ནས་སློབ་གསོའི་བྱ་བཞག་ཡར་ 
རྒྱས་དང་གོང་འཕེལ་དུ་གཏོང་རྒྱུ་ལ་སོགས། 

 
ང་། མཐོ་སློབ་ཡར་རྒྱས་སྐོར། 

 
མཉམ་འབྲེལ་རྒྱལ་ཚོགས་ཀྱི་མཐོ་སློབ་བསྒྲགས་གཏམ་ནང་།མཐོ་སློབ་ཡར་རྒྱས་ཀྱི་དམིགས་
ཡུལ་གཙོ་བོ་ནི་སྤྱི་ཚོགས་ཀྱི་དགོས་མཁོ་ལྟར་ཕུལ་དུ་བྱུང་བའི་ཆེད་ལས་མི་སྣ་དང་།ཞིབ་ 
འཇུག་པ་གསོ་སྐྱོང་གནང་དགོས་པ་དེ་རེད་ཅེས་བཀོད་ཡོད་པ་ལྟར།༼ཏཱ་ལའི་བླ་མའི་མཐོ་ 
སློབ༽ཀྱང་དེ་ལྟར་བོད་མི་དམངས་ཀྱི་རེ་འདུན་དང་དམིགས་ཡུལ་བསྒྲུབ་པའི་ཆེད་དུ་ཕུལ་ 
བྱུང་ནུས་ལྡན་ཀྱི་ཆེད་ལས་མི་སྣ་གསོ་སྐྱོང་གནང་ས་ཞིག་ཏུ་བསྒྱུར་རྒྱུ་དེ་ངེས་པར་དུ་ 
དམིགས་ཡུལ་གཙོ་བོར་བཟུང་ནས་གཤམ་གསལ་ གྱི་ཆེད་ལས་སྡེ་ཚན་ཁག་འཛུགས་དགོས་ 
པ་དེ་ཧ་ཅང་གལ་ཆེན་དུ་མཐོང་སོང་། 

 
༡  ཁྲིམས་ལུགས་སྡེ་ཚན།  
༢  དཔལ་འབྱོར་དང་ཚོང་ལས་དོ་དམ་སྡེ་ཚན། 
༣  རྩིས་འཁོར་རིག་པ། 
༤  ཞི་བའི་འཛུགས་སྐྲུན་འཆར་འགོད་རིག་པ།༼ཨར་བཟོ་དང་གློག་བཟོ།  
 འཕྲུལ་ལས་ཞིག་གསོ་རིག་པ། 
༥  སློབ་གསོ་རིག་པ། 
༦  གསོ་བ་རིག་པ།༼བོད་ཀྱི་གསོ་རིག་དང་ཕྱི་ལུགས་གསོ་རིག༽ 

 
དེ་ཡང་བོད་བཙན་བྱོལ་སྤྱི་ཚོགས་ཁོ་ནས་མཐོ་སློབ་ལས་མཐར་ཕྱིན་པའི་སློབ་མ་ཡོངས་ལ་ 
ལས་ཀ་མཁོ་སྤྲོད་བྱེད་མི་ཐུབ་པས།རྒྱ་གར་དང་རྒྱལ་སྤྱིའི་ལས་ཀའི་ཁྲོམ་རར་དམིགས་ནས་ 
ཆེད་ལས་མི་སྣ ་གསོ་སྐྱོང་གནང་དགོས་པའི་དབང་གིས།གོང་གསལ་ཆེད་སྦྱོང་ཁག་གི་ 

སློབ་ཚན་གཙོ་བོ་ཚང་མ་དབྱིན་སྐད་ལས་དཔེ་ཁྲིད་བཤད་དགོས་པ་མ་ཟད།དཔེ་ཁྲིད་ཀྱི་ 
ཐབས་དང་སློབ་དེབ་ཡང་ནུབ་ཕྱོགས་རྒྱལ་ཁབ་ཀྱི་ཕུལ་དུ་བྱུང་བའི་དཔེ་ཁྲིད་ཐབས་ལམ་ 
དང་སློབ་དེབ་བེད་སྤྱོད་གནང་དགོས།ཆེད་ལས་སྦྱོང་ཚན་དེ་དག་དང་མཉམ་དུ་སློབ་མ་ཚོར་
བོད་ཀྱི་དེང་རབས་རྩོམ་རིག་དང་བོད་ཀྱི་གནའ་རབས་རྩོམ་རིགབོད་ཀྱི་བརྡ་སྤྲོད་རིག་པ། 
དཔྱད་རྩོམ།བོད་ཀྱི་ལོ་རྒྱུས་བཅས་ཀྱི་སློབ་ཚན་ཁག་ཀྱང་སློབ་ལོའི་ལོ་དུས་ནང་གོ་རིམ་ལྡན་
པ་དང་ཞིབ་ཚགས་པའི་སྒོ་ནས་དཔེ་ཁྲིད་གནང་སྟེ།༼ཏཱ་ལའི་བླ་མའི་མཐོ་སློབ་༽ལས་མཐར་
ཕྱིན་པའི་སློབ་མ་རྣམས་སོ་སོའི་ཆེད་ལས་སྦྱང་ཚན་སྟེང་ཁྱད་འཕགས་ཀྱི་ནུས་པ་ལྡན་པ་ཤ་ 
སྟག་ཡིན་པའི་ཐོག། ཕ་སྐད་སྟེང་འཆད་རྩོད་རྩོམ་གསུམ་ལ་བྱང་ཆ་ལྡན་པའང་ཡིན་དགོས། 
འདིར་དམིགས་སུ་གསལ་བཤད་བྱེད་དགོས་པ་ཞིག་ནི་ཆེད་སྦྱོང་ཁག་གི་སློབ་ཚན་གཙོ་བོ་ 
ཚང་མ་དབྱིན་སྐད་ལས་དཔེ་ཁྲིད་བྱེད་པ་དང་དཔེ་ཁྲིད་ཀྱི་ཐབས་དང་སློབ་དེབ་ཡང་ནུབ་ 
ཕྱོགས་རྒྱལ་ཁབ་ཀྱི་ཕུལ་དུ་བྱུང་བའི་སློབ་གྲྭ་ཆེན་མོ་ལྟར་བཀོད་སྤྱོད་གནང་དགོས་པ་ 
ནི།སློབ་མ་ཚོར་རྒྱལ་སྤྱིའི་ཁྲོམ་རའི་སྟེང་ལས་ཀ་རག་རྒྱུའི་དམིགས་ཡུལ་ཙམ་མ་ཡིན་པར། 
དེ་ལས་གལ་ཆེན་པོ་ཞིག་ནི་སློབ་མ་ཚོ་གོམ་གང་མདུན་སྤོས་ཀྱིས་ཕྱི་རྒྱལ་ཡུལ་གྲུ་ཁག་གི་མཐོ་
རིམ་སློབ་གྲྭ་ཆེན་མོའི་ནང་རིགས་གཅིག་རྐང་འཛིན་དང་འབུམ་རམ་པ།ཞིབ་འཇུག་བྱེད་ 
ཆེད་མེད་དུ་མི་རུང་བའི་ཐབས་ལམ་ཞིག་རེད། 
 
༧རྒྱལ་བ་རིན་པོ་ཆེའི་མཛད་འཕྲིན་དང་གང་ཟག་སྒེར་གྱི་མཚན་སྙན་གྲགས་ལ་བརྟེན་ནས་ 
འཛམ་གླིང་གི་ཆེས་གྲགས་ཅན་གྱི་མཐོ་རིམ་སློབ་གྲྭ དཔེར་ན་ཧ་བེར་སྒྲི་དང་མ་སེད་ 
ཆའོ་སི་ཚན་རིག་གཙུག་ལག་སློབ་གྲྭ་ཆེན་མོ་ལྟ་བུ་གཙུག་ལག་སློབ་གྲྭ་གང་མང་ཞིག་དང་ 
༧རྒྱལ་བ་རིན་པོ་ཆེའི་བར་འབྲེལ་བ་གཏིང་ཟབ་ཆགས་ནས། མཐོ་སློབ་དེ་དག་ནང་གི་ 
འཛམ་གླིང་ན་སྐད་གྲགས་ཡོད་པའི་སློབ་དཔོན་ཆེན་མོ་མང་པོ་ཞིག་༧རྒྱལ་བ་རིན་པོ་ཆེའི་ 
བློས་ཐུབ་ཀྱི་གྲོགས་པོར་གྱུར་ཡོད་པ་རེད།འདི་ལྟ་བུའི་ཆ་རྐྱེན་དེ་སྐྱ བས་བཅོལ་སྤྱ ི་ཚོགས་ 
ཞིག་ཕར་ཞོག་རང་དབང་ཡོད་པའི་རྒྱལ་ཁབ་ཁག་གིས་ཀྱང་ཧ་ཅང་བསྒྲུབས་དཀའ་བས་དེ་ 
ལ་ཡིད་སྨོན་སྐྱེས་དགོས་པ་ཞིག་རེད།བཙན་བྱོལ་བོད་གཞུང་དང་ལྷག་པར་དུ་ཏཱ་ལའི་བླ་མ་ 
མཐོ་སློབ་ཀྱིས་ཕུན་སུམ་ཚོགས་པའི་འབྲེལ་ལམ་འདི་བེད་སྤྱོད་ལེགས་པོ་གཏོང་ཐུབ་པ་བྱུང་

ན། བོད་མི་ནུས་ལྡན་མི་སྣ་མང་པོ་གསོ་སྐྱོང་བྱེད་པའི་སྒོ་ཆེན་དེ་ཕྱེ་ཡོད། 
 

རབ་ཡིན་ན་གོང་གསལ་ཆེད་ལས་སྡེ་ཚན་ཁག་འཛུགས་རྒྱུ་མ་ཟད་༼ཏཱ་ལའི་བླ་མའི་མཐོ་ 
སློབ༽ཀྱི་ཡན་ལག་ཡིན་པའི་སྨན་ཁང་ཞིག་དང་ནད་གཡོག་སློབ་གྲྭ་ཞིག་བཙུགས་པ་ཡིན་ན། 
གསོ་བ་རིག་པའི་སྡེ་ཚན་ལས་མཐར་ཕྱ ིན་པའི་གསོ་རིག་ཆེད་ལས་སློབ་གཉེར་བ་རྣམས་ 
ལ་ཟབ་སྦྱོང་གནང་སའི་བསྟ ི་གནས་ཞིག་ཡོད་པ་མ་ཟད། བོད་ཀྱ ི་གསོ་བ་རིག་པ་དང་ 
ནུབ་ཕྱོགས་ཀྱ ི་གསོ་བ་རིག་པའི་ཐུན་མོང་དང་ཐུན་མོང་མ་ཡིན་པའི་ཁྱད་ཆོས་དཔྱད་བསྡུར་ 
དང་ཞིབ་འཇུག་བྱེད་སའི་བསྟི་གནས་ཞིག་ཀྱང་འབྱུང་སྲིད།དེ་བཞིན་བོད་བཙན་བྱོལ་སྤྱི་ 
ཚོགས་དང་ས་གནས་རྒྱ་གར་ཡུལ་མི་ལ་སོགས་པར་ནད་བཅོས་སྨན་སྤྲོད་ཀྱིས་སྤྱི་ཚོགས་ 
འཕྲོད་བསྟེན་ལ་སྨན་པའི་ཞབས་ཞུ་ཡང་བསྒྲུབ་ཐུབ།ཁྱད་པར་དུ་སློབ་གྲྭ་འདིའི་ནང་བོད་ཀྱི་
གསོ་བ་རིག་པ་དང་ནུབ་ཕྱོགས་ཀྱི་གསོ་བ་རིག་པ་ཕྱོགས་གཉིས་ཐད་ལ་བྱང་དུ་ཆུབ་པའི་ཆེད་
ལས་མི་སྣ་གསོ་སྐྱོང་བྱས་ཏེ། ནུབ་ཕྱོགས་གསོ་བ་རིག་པའི་སྨ ན་རྫས་དཔྱ ད་ཞིབ་ལག་ 
རྩལ་གྱ ི་སྟེང་ནས་བོད་ཀྱ ི་གསོ་བ་རིག་པ་ཚན་རིག་དང་མཐུན་པ་ཡིན་པ་བདེན་དཔང་ 
བྱས་ནས་འཛམ་བུ་གླིང་གི་སྲིད་གཞུང་དང་མི་དམངས་ལ་བོད་ཀྱི་གསོ་བ་རིག་པ་ལ་ཡིད་ 
ཆེས་དང་ངོས་ལེན་ཡོད་པར་ བྱེད་དུ་བཅུག་པ་ཡིན་ན།བོད་ཀྱི་རིག་གནས་ཀྱི་རིན་ཐང་ཆེ་རུ་ 
གཏོང་ཐུབ་ཡོད་པ་མ་ཟད།གལ་ཆེན་པོ་ནི་བོད་སྨན་བཟོ་སྐྱྲུན་དང་ཚོང་འགྲེམས་བྱེད་པར་དེ་ 
བོད་བཙན་བྱོལ་སྤྱི་ཚོགས་ཀྱི་བཟོ་ལས་ཐོན་སྐྱེད་༼Industry༽་དུ་ཆགས་ནས་བཙན་བྱོལ་
གཞུང་དམངས་གཉིས་ཀྱི་དཔལ་འབྱོར་གྱི་འབྱུང་ཁུངས་གཙོ་བོ་ཞིག་བྱུང་སྲིད། 
 
གང་ལྟར་སློབ་གསོ་ནི་རྒྱལ་ཁབ་ཞིག་དང་སྤྱི་ཚོགས་ཞིག་ལ་མཚོན་ན་སྲོག་རྩ་ནང་བཞིན་གལ་
ཆེ་པོ་ཡིན་པ་དང་། དེ་ཡང་གསེར་པས་རྡོ་སྙིགས་དང་ས་ཟེགས་ལས་གསེར་བཙོ་མ་ 
བཏོན་པ་ཅི་བཞིན། མི་རབས་གསར་བ་ལ་སྔོན་གསོག་གི་ཤེས་བྱ་ངོ་སྤྲོད་དང་རྒྱད་འཛིན་ 
བྱེད་དུ་བཅུག་པ་མ་ཚད། དེ་ལས་གལ་ཆེ་བ་ནི་སློབ་གསོ་ཡིས་སློབ་མའི་བརྒྱུད་ན་ཡོད་ 
པའི་མཐུན་མོངས་མ་ཡིན་པའི་རང་གཤིས་དང་། གསར་བཏོན་གྱི་ནུས་ཤུགས། 
ཤེས་རབ། བློ་གྲོས་སོགས་ཚང་མ་ཕྱིར་མངོན་ནས་སྤྱི་ཚོགས་ལ་ཕན་ནུས་ཡོད་པའི་གང་ 

ཟག་ཕུལ་བྱུང་ཅན་གསོ་སྐྱོང་བྱེད་པ་ལ་གོ དེ་བཞིན།བཙན་བྱོལ་སྤྱིན་ཚོགས་ཀྱི་སློབ་ 
གྲྭ་ཆུང་འབྲིང་དང་ཁྱད་པར་དུ་༼ཏ་ལའི་བླ་མའི་མཐོ་སློབ༽ཀྱིས་༧རྒྱལ་བ་རིན་པོ་ཆེའི་ 
བཞེད་དགོངས་དེ།འཇིག་རྟེན་ཡོངས་ཁྱབ་ཀྱི་ཀུན་ཁྱབ་སེམས་འཁུར་དང་སྤྱོད་པ་འཚེ་མེད་ 
ལྟ་བ་རྟེན་འབྱུང་གི་རྩིས་ཟིན་པའི་བྱམས་སྙིང་རྗེས་སློབ་གསོའི་ལྟ་གྲུབ་གཞིར་བཟུང་སྟེ། 
སློབ་གྲྭ་ནས་མཐར་ཕྱིན་པའི་སློབ་མ་ནི་སྙིང་རྗེས་ཀྱི་སེམས་ལྡན་པ་དང་ཕུལ་དུ་བྱུང་བའི་ཚན་ 
རྩལ་བྱང་ཆུབ་པའི་ནུས་ལྡན་ཆེད་ལས་པ་ཡིན་པ།དེ་དག་ནི་བོད་བཙན་བྱོལ་སྤྱི་ཚོགས་ཀྱིས་ 
འཛམ་གླིང་ཡོངས་ལ་ཕུལ་པའི་ཐོན་རྫས་ཐུན་མོང་མ་ཡིན་པ་ཅན་ཞིག་ཡིན། 

 
བཞི་བ། བཙན་བྱོལ་བོད་གཞུང་གི་ནུས་ཤུགས་གོང་མཐོར་གཏོང་བ། 
 
ཀ གཞུང་ཞབམ་རྣམ་གྱ ི་ཐོབ་ཐང་ཡར་རྒྱ ས་གཏོང་བ། 
 
བཙན་བྱོལ་བོད་གཞུང་ནི་བོད་བཙན་བྱོལ་སྤྱི་ཚོགས་མཉམ་གཅིག་ཏུ་སྦྲེལ་བྱེད་ཀྱི་ཁྲག་རྩ་ལྟ་
བུ་དང་ཁྲག་རྩ་ནང་གི་ཁྲག་དེ་ཉིན་རེ་བཞིན་འཁོར་རྒྱུགས་བྱེད་དུ་འཇུག་མཁན་ནི་བཙན་ 
བྱོལ་བོད་གཞུང་གི་གཞུང་ཞབས་རྣམ་པ་རེད།དེ་བས་གཞུང་ཞབས་རྣམ་པའི་སྒེར་གྱི་འཚོ་ 
བའི་ཐད་བསྡོད་གནས་དང་བུ་ཕྲུག་སློབ་འཇུག་ནང་མིའི་འཕྲོད་བསྟེན།རྒན་ཡོལ་རྗེས་ཀྱི་ 
འཚོ་བར་འགན་ལེན་གྱིས་རྒན་ཕོག་ལ་སོགས་ཀྱི་ཐད་སེམས་ཁྲལ་གནང་མི་དགོས་པར་ཕུན་
སུམ་ཚོགས་པའི་ཆ་རྐྱེན་བསྐྲུན་དགོས་པ་ནི།བཙན་བྱོལ་བོད་གཞུང་གི་གཡོལ་བཤོལ་མི་རུང་
བའི་འོས་འགན་རེད།དེ་ལྟར་ཡིན་པའི་དབང་གིས་བཙན་བྱོལ་བོད་གཞུང་གི་ངོས་ནས་གོམ་ 
པ་དང་པོ་དེ་གཞུང་ཞབས་རྣམ་པའི་ཟླ ་ཕོག་ཆེན་པོ་སྤ ར་དགོས།  

 
ཁ། ལས་ བྱེད་ སྦྱོང་བརྡར། 
 
བཙན་བྱོལ་བོད་གཞུང་གི་གཞུང་ཞབས་དང་བཙན་བྱོལ་བོད་སྤྱ ི་ཚོགས་ཀྱ ི་ལས་བྱེད་ 

པ་རྣམ་པས་ཧུར་བརྩོན་གྱ ིས་ཞབས་ཞུ་ཞུས་པ་ལ་བརྟེན་ནས་བླ ་ན་མེད་པའི་གྲུ བ་ 
འབྲ ས་ཐོབ་ཡོད་པ་རེད། རྒྱུ ན་ཤེས་ལྟར་ན་ལས་བྱེད་སོ་སོའི་ལས་ཀ་དང་འབྲེལ་ 
ཡོད་སྐོར་གྱི་ཆེད་ལས་ཐད་ཅི་ཙམ་གྱི་ཤེས་བྱ་ལག་རྩལ་ཡོད་ན་དེ་ཙམ་གྱིས་གྲུབ་འབྲས་ 
ལེགས་པོ་བསྐྲུན་ཐུབ་ཀྱིན་ཡོད་པ་ལྟར།བོད་བཙན་བྱོལ་སྤྱི་ཚོགས་ཀྱི་གཞུང་ཞབས་དང་ལས་
བྱེད་རྣམ་པར་ཡང་དུས་དང་རྣམ་པ་ཀུན་དུ་ཆེད་ལས་སྦྱོང་བརྡར་རྣམ་པ་འདྲ་མིན་དང་དུས་
ཡུན་འདྲ་མིན། ཐབས་ཤེས་འདྲ་མིན་གྱིས་སྤེལ་བ་ཡིན་ན།བོད་བཙན་བྱོལ་སྤྱི་ཚོགས་ཀྱི་ 
ལས་བྱེད་པའི་ཆེད་ལས་སྐོར་གྱི་ཤེས་བྱ་དང་ནུས་པ་སྔར་ལས་ལྷག་པར་གོང་འཕེལ་དུ་སོང་ 
ནས་དེ་བས་ཀྱང་བླ་ན་མེད་པའི་གྲུབ་འབྲས་བསྐྲུན་ཐུབ་གི་རེད།དེ་བས་ལས་བྱེད་སྦྱོང་བརྡར་
སྤྲོད་ཕྱོགས་ཀྱི་ཐབས་ལམ་ཐད་དཔེར་ན། 
 
༡ ཟབ་སྦྱོང་སྤྲོད་མཁན་གྱི་ཆེད་ལས་མཁས་པ་རྡ་རམ་ས་ལར་གདན་ཞུས་ཀྱིས་ 
རིགས་འདྲའི་ལས་བྱེད་པ་ཕྱོགས་བསྡུས་ཀྱིས་འབྲེལ་ཡོད་ཆེད་ལས་ཟབ་སྦྱོང་སྤྲོད་པ། 
 
༢ དགོས་མཁོ་དང་གནས་ཚུལ་ལ་བརྟེན་ནས་ལས་བྱེད་པ་འདེམས་ཏེ་རྒྱ་གར་གྱ ི་འབྲེལ་ 
ཡོད་སྡེ་ཚན་དང་སློབ་གྲྭ་ཁག་གི་ནང་འབྲེལ་ཡོད་ཆེད་ལས་ཐད་ཟབ་སྦྱོང་དུ་གཏོང་བ། 
 
༣ དགོས་མཁོ་དང་གནས་ཚུལ་ལ་བརྟེན་ནས་ལས་བྱེད་པ་འདེམས་ཏེ་ཕྱི་རྒྱལ་ཡུལ་ 
གྲུ་ཁག་གི་འབྲེལ་ཡོད་སྡེ་ཚན་དང་སློབ་གྲྭ་ཁག་གི་ནང་འབྲེལ་ཡོད་ཆེད་ལས་ཐད་ཟབ་སྦྱོང་ 
ཆེད་གཏོང་བ།འདིར་གལ་ནན་ཆེན་པོས་ཞུས་རྒྱུ་ཞིག་ནི་གོང་གསལ་གྱི་ཟབ་སྦྱོང་ལས་གཞི་དེ་
རིགས་ངེས་པར་དུ་ 
ཞིབ་ཕྲ ་ཡིན་པ།   (Specific) 
གྲངས་ཚད་ལྡན་པ།   (Measurable) 
སྒྲུབ་ཐུབ་པ།    (Achievable) 
དངོས་ཡོད་གནས་ཚུལ་དང་མཐུན་པ། (Realistic) 
དུས་ཡུན་གྱ ི་ཚད་ཡོད་པའི (Timely)་སྒོ་ནས་འཆར་འགོད་བྱས་ཏེ། 

ཟབ་སྦྱོང་གྲུབ་ཟིན་དུས་ཟབ་སྦྱོང་ལ་ཞུགས་པའི་ལས་བྱེད་གང་ཟག་སྒེར་པ་མི་རེ་ངོ་རེའི་ 
ངོས་ནས་འབྲེལ་ཡོད་ལས་རིགས་ཀྱི་ཤེས་བྱ་དང་ལག་རྩལ་གཏིང་ཟབ་ཏུ་སོང་ཡོད་པ་མ་ཟད།
ཉིན་རེའི་འབྲེལ་ཡོད་ལས་ཀའི་སྤུས་ཀ་དང་མགྱོགས་ཚད་གྲངས་ཚད་ཀྱི་སྟེང་ནས་སྟོན་ཐུབ་ 
པའི་མིག་མཐོང་ལག་ཟིན་གྱི་གྲུབ་འབྲས་ལྡན་པར་བྱེད་དགོས། 

 
ག ཉམས་མྱོང་ཅན་གྱི་ལས་བྱེད་ནང་འདྲེན་ཞུས་རྒྱུ། 
 
བཙན་བྱོལ་བོད་གཞུང་གི་ནུས་ཤུགས་གོང་མཐོར་སྤེལ་བའི་ཆེད་དུ་དེ་སྔའི་བཙན་བྱོལ་བོད་
གཞུང་གི་ལས་བྱེད་རྙིང་པ།ཕྱི་རྒྱལ་ཡུལ་གྲུ་ཁག་ཏུ་ཕེབས་ནས་ད་ལྟ་གཞི་བསྡོད་ཆགས་ཟིན་
ཡོད་པ་ཚོ་ཕྱིར་གདན་འདྲེན་ཞུས་ཏེ་བོད་བཙན་བྱོལ་སྤྱི་ཚོགས་ལ་རོགས་རམ་ཞུ་རྒྱུ། 
དེ་ཡང་ཕྱི་རྒྱལ་དུ་གནས་བསྡོད་བྱས་ཡོད་པའི་བཙན་བྱོལ་བོད་གཞུང་གི་ལས་བྱེད་རྙིང་པ་ 
ཚོས་ལོ་མང་པོའི་རིང་བཙན་བྱོལ་བོད་གཞུང་ལ་ཞབས་ཞུ་ཞུས་པའི་དབང་གིས།ཁོང་ཚོ་ 
བཙན་བྱོལ་བོད་སྤྱི་ཚོགས་ལ་རྒྱུས་མངའ་ཆེ་ཞིང་ལས་ཀའི་ཉམས་མྱོང་ཕུན་སུམ་ཚོགས་པ་ 
ལྡན་པའི་སྟེང་།ལྷག་པར་དུ་ཁོང་ཚོར་བོད་གཞུང་དང་མི་དམངས་ལ་བརྩེ་སེམས་དང་ཤ་ཞེན་
གཏིང་ཟབ་ཡོད་པ་རེད།དེ་ཙམ་དུ་མ་ཟད་ཁོང་རྣམ་པ་ཕྱ ི་རྒྱལ་དུ་ཕེབས་ནས་རིག་གཞུང་ 
དང་སྤྱི་ཚོགས་མི་འདྲ་བའི་ཁོར་ཡུག་ཁྲོད་ཉམས་མྱོང་གསར་བ་དང་ཤེས་བྱ་གསར་བ་ལེགས་
གྲས་གང་མང་ཐོབ་ཡོད་པའི་སྟེང་།དེའི་ཁྲོད་ཀྱི་མི་སྣ་མང་པོ་ཞིག་ལ་ཆ་མཚོན་ན་ད་ལྟའི་ཆར་
དཔལ་འབྱོར་དང་འཚོ་བའི་གནས་སྟངས་སོགས་ཕྱོགས་གང་ཅིའི་ཐད་མཐུན་རྐྱེན་ཕུན་སུམ་
ཚོགས་པ་ལྡན་ཡོད།ཁོ་ཚོའི་གྲས་ཀྱི་མི་སྣ་མང་པོ་ཞིག་ལ་བོད་གཞུང་དང་བོད་བཙན་བྱོལ་སྤྱི་
ཚོགས་ལ་རོགས་སྐྱོར་དང་ཞབས་འདེགས་ཞུས་འདོད་ཀྱི་ཕུགས་བསམ་དྲོན་མོ་ཡོད།དེ་བས་ 
བོད་གཞུང་བཀའ་ཤག་ནས་བཅོས་མིན་ལྷག་བསམ་གྱིས་ཁོང་རྣམ་པ་ཕྱིར་རྒྱ་གར་ལ་གདན་ 
འདྲེན་ཞུས་ཏེ།དང་བླངས་དང་ཕྱེད་དང་བླངས་ཀྱིས་བོད་གཞུང་ལ་དུས་ཡུན་རིང་ཐུང་འདྲ་ 
མིན་ཐོག་རོགས་རམ་ཞུས་སུ་བཅུག་པ་ཡིན་ན།ཕྱོགས་གཅིག་ནས་བཙན་བྱོལ་བོད་གཞུང་གི་
ནུས་ཤུགས་ཡར་འདེགས་བྱེད་ཐུབ་པ་དང་ཡང་ཕྱོགས་གཅིག་ནས་དང་བླངས་ལས་བྱེད་པ་དེ་

དག་གིས་བོད་གཞུང་དང་བཙན་བྱོལ་སྤྱི་ཚོགས་ལ་རོགས་རམ་བྱེད་འདོད་ཀྱི་རེ་བ་བཟང་པོ་
དེ་ཡང་བསྐོངས་ཐུབ་ཡོད་པ་རེད། 
 
ཉམས་མྱོང་ཅན་གྱི་ལས་བྱེད་གདན་འདྲེན་ཞུས་པའི་ཆེད་དུ་བོད་གཞུང་བཀའ་ཤག་ནས་ 
དམིགས་གསལ་འབྲེལ་མཐུད་སྡེ་ཚན་ཞིག་བཙུགས་ཏེ།འབྲེལ་མཐུད་སྡེ་ཚན་དེས་ཕྱོགས་ 
གཅིག་ནས་ཕྱི་རྒྱལ་ཡུལ་གྲུ་ཁག་དུ་གནས་བསྡོད་བཙན་བྱོལ་བོད་མིའི་ལས་བྱེད་རྒན་པ་ཚོར་
འབྲེལ་གཏུགས་ཀྱིས་གནས་ཚུལ་རྒྱུས་ལོན་དང་ཤེས་རྟོགས་ཡོད་པར་བྱེད་པ།ཕྱོགས་གཞན་ 
ཞིག་ནས་བཙན་བྱོལ་བོད་གཞུང་གི་ལས་ཁུངས་ཁག་ལ་འབྲེལ་གཏུགས་ཀྱིས་བཙན་བྱོལ་བོད་
གཞུང་གི་ལྷན་ཁང་ཁག་གི་ནང་གསེས་ལས་ཁུངས་འདྲ ་མིན་གྱ ི་ལས་རིགས་སྡེ་ཚན་ཁག་ 
ལ་མཁོ་པའི་རོགས་རམ་བརྩད་བཅད་དེ།ཕན་ཚུན་བར་གྱི་གནས་སྟངས་ཁག་ལ་རྒྱུས་ལོན་ 
གྱིས་དང་བླང་ལས་ཀ་བཀོད་སྒྲིག་བྱེད་རྒྱུ།ལས་གཞི་འདིའི་ཐད་བཙན་བྱོལ་བོད་གཞུང་ 
བཀའ་ཤག་གིས་བསྐྲུན་དགོས་པའི་མཐུན་འགྱུར་ཁག་ནི། 
 
༡ བོད་གཞུང་བཀའ་ཤག་གིས་ཁོང་རྣམ་པར་གདན་ཞུས་ཡི་གེ་འབུལ་བ། 
 
༢ བོད་གཞུང་བཀའ་ཤག་གིས་ཁོང་རྣམ་པར་ཉུང་མཐའ་ཡང་ཟླ་བ་གསུམ་གསཡི་ 
ཞིབ་ཕྲའི་ལས་ཀ་བཀོད་སྒྲིག་བྱེད་པ། 
 
༣ བོད་གཞུང་བཀའ་ཤག་གིས་ཁོང་རྣམ་པར་བསྡོད་གནས་མཁོ་སྤྲོད་བྱེད་པ། 
 
༤ གདན་ཞུས་དང་བླང་ལས་བྱེད་པའི་ཁྲོད་གྲུབ་འབྲས་ལེགས་པོ་བསྐྲུན་མཁན་རྣམས་ 
ལ་ཐུགས་རྗེ་ཆེ་ཞུས་དཔང་ཡིག་དང་ལེགས་སྐྱེས་འབུལ་རྒྱུ། 

 
ལྔ་པ།  རིག་གཞུང་འཛུག་སྐྲུན་གྱི་སྐོར། 

རིག་གཞུང་ནི་མི་རིགས་ཞིག་གི་ཐུན་མོང་མ་ཡིན་པའི་འཚོ་བ་སྐྱེལ་སྟངས་དེ་རེད།དེ་ཡང་ལོ་
སྟོང་ཕྲག་གི་རིང་ལ་མི་རིགས་དེས་ཉིན་རེ་བཞིན་གསོག་འཇོག་བྱས་པའི་ཉམས་མྱོང་དང་ 
ཤེས་བྱ།ལྟ་གྲུ བ། སྐད་ཡིག ཚན་རིག་ལག་རྩལ།ཡུལ་གོམས་གཤིས་ལུགས་ 
ལ་སོགས་པའི་གཟུགས་ཡོད་དང་གཟུགས་མེད་ཀྱི་རྒྱུ་རྫས་རེད།རིག་གཞུང་དེས་མི་རིགས་དེ་
གཞན་དང་མ་འདྲ་བའི་རིན་ཐང་མངོན་ནས།མི་རིགས་དེ་སའི་གོ་ལ་ཐོག་གནས་དགོས་པའི་
ཐོབ་ཐང་ སྤྲད་ཡོད་པ་མ་ཟད་རིག་གཞུང་དེ་ སྲུང་ སྐྱོབ་ བྱེད་དགོས་པའི་ལས་འགན་ཡང་ 
སྤྲད་ཡོད་པ་རེད།རིག་གཞུང་དེ་བརླག་པ་ཡིན་ན་མི་རིགས་དེ་ཉམས་པ་དང་གཅིག་མཚུངས་
རེད།དེའི་ཕྱིར་བོད་རང་དབང་ལས་འགུལ་གྱི་མཐར་ཐུག་གི་དམིགས་ཡུལ་དེ་ཡང་བོད་མི་ 
རིགས་ ཀྱི་ཐུན་མོང་མ་ཡིན་པའི་འཚོ་བ་སྐྱེལ་སྟངས་དེ་སྲུང་སྐྱོབ་བྱེད་རྒྱུ་དེ་རེད། བཙན་ 
བྱོལ་བོད་གཞུང་གིས་གནས་བབས་མཐོན་པོ་དང་མིག་རྒྱང་རིང་པོས་བོད་ཕྱི་ནང་གི་རིག་ 
གཞུང་དེ་ཧྲིལ་པོ་གཅིག་ཏུ་དགོངས་ནས་བདག་འཛིན་དང་ཡར་རྒྱས་སུ་གཏོང་དགོས་པ་ནི། 
འཚོ་གནས་དང་སྤྲོ་སྐྱིད་ཀྱི་དགོས་མཁོ་ཡིན་པ་མ་ཟད་བོད་རང་དབང་ལས་འགུལ་འཐབ་ 
རྩོད་ཀྱི་ཐབས་ལམ་ཞིག་ཀྱང་རེད།དམིགས་ཡུལ་འདི་ལེགས་འགྲུབ་ཡོང་བའི་ཆེད་དུ་བཙན་ 
བྱོལ་བོད་གཞུང་གིས་རིག་གཞུང་གཅེས་འཛིན་གྱི་དུས་ཆེན་ཞིག་བཙུགས་ཏེ།གཤམ་གསལ་ 
གྱི་ལས་རིགས་ཐོག་བྱས་རྗེས་ཡོད་པའི་མི་སྣ་དང་ཁོ་ཚོའི་བརྩམས་ཆོས་ལ་ངོས་འཛིན་དང་ 
གདེངས་འཇོག་མཐོན་པོ་གནང་པ། 
 
༡ གཞས་སྣ། ཞབས་བྲོ་དང་རོལ་དབྱངས། 
༢ རྩོམ་རིག་སྒྱུ་རྩལ། 
༣ རི་མོ་དང་གློག་བརྙན། 
 
ལྷག་པར་དུ་བོད་ནང་གི་རྩོམ་པ་པོའི་ལེགས་རྩོམ་དཔེར་ན།ནག་ཚང་བྱི་ལིའི་སྐྱིད་སྡུག་དང་ 
འཇམ་དབྱིངས་སྐྱིད་ཀྱི་བཀག་ཉར་སྐབས་ཀྱི་ཉིན་ཐོབ།བྱ་མདོ་རིན་བཟང་གི་ངའི་ཕ་ཡུལ་ 
དང་ཞི་བའི་བཅིངས་གྲོལ་ལྟ་བུའི་བརྩམས་ཆོས་བཙན་བྱོལ་སྤྱི་ཚོགས་ལ་ངོ་སྤྲོད་དང་ཁྱབ་ 
སྤེལ་དུ་གཏོང་དགོས་པའི་སྟེང་།ཕྱི་རྒྱལ་སྐད་ཡིག་སྟེང་བསྒྱུར་ནས་རྒྱལ་སྤྱིའི་སྟེང་འགྲེམས་ 

སྤེལ་བྱེད་རྒྱུ།  
 
གཞན་ཡང་། ཚིག་མཛོད་སྣ་ཚོགས་དང་ཚན་རྩལ་རྒྱྱུན་ཤེས་སྐོར་གྱི་ལག་དེབ་སོགས་ 
བོད་ཡིག་ཐོག་ནས་ཕྱོོགས་སྒྲིག་བྱེད་པ་དང་ཆབས་ཅིག་དུ་འགྲོ་བ་མིའི་ལོ་རྒྱས་ཐོག་ཤུགས་ 
རྐྱེན་ཆེ་པོ་ཐེབས་ཡོད་པའི་རྩོམ་ཡིག་དང་དེབ་རྣམས་འདེབ་སྒྲིག་བྱས་ནས་གོ་རིམ་ལྡན་པའི་
སྒོ་ནས་བོད་ཡིག་ཐོག་བསྒྱུར་ནས་བོད་མི་དམངས་ལ་ངོ་སྤྲོད་བྱེད་དགོས་པ་ཧ་ཅང་གལ་ཆེ། 

 

བཙན་བྱོལ་གཞུང་དམངས་དང་གཞིས་སྲུང་མི་དམངས་བར་གྱི་ 
གཅིག་སྒྲིལ་དང་མཉམ་འབྲེལ།  
 
ཚང་མས་མཁྱེན་གསལ་ལྟར་བོད་གཞུང་དང་བཙན་བྱོལ་བོད་མིའི་མཐར་ཐུག་གི་དམིགས་ 
ཡུལ་ནི་བོད་མིའི་རང་དབང་དང་ཐོབ་ཐང་བརྩོན་ལེན་ བྱས་ནས། བོད་ལ་ལོག་ 
སྟེ་གཞིས་ བྱེས་བོད་མི་ལྷན་འཛོམས་ གྱིས་བོད་ ཀྱི་རིག་གཞུང་དང་དཔལ་འ བྱོར་འཛུགས་ 
སྐྲུན་ བྱེད་ རྒྱུ་ཡིན་པ་དེ་རེད། ཐབས་ལམ་འ དྲ་མིན་བ རྒྱུད་དེ་ཆབ་ སྲིད་ ཀྱི་ལས་འགན་ 
གོ་རིམ་ལྟར་སྤེལ་ནས་མཐར་ཐུག་གི་ཆབ་སྲིད་ཀྱི་དམིགས་ཡུལ་ཆེན་པོ་དེ་མངོན་འགྱུར་ 
འབྱུང་དུ་འཇུག་དགོས།དེའི་དབང་གིས་བཙན་བྱོལ་བོད་མི་ཡོངས་རྫོགས་རྡོག་རྩ་གཅིག་ 
སྒྲིལ་གྱིས་ཐབས་བརྒྱ་ཇུས་སྟོང་སྤྱད་ནས་གཞིས་སྲུང་བོད་མིར་མཉམ་འབྲེལ་བྱེད་པ་དང་ 
སེམས་ཐག་ཉེ་རུ་གཏོང་དགོས་པ་ནི་དཀའ་གནད་སེལ་བྱེད་ཀྱི་རྩ་བའི་ཐབ་ལམ་དང་གདམ་ 
ངག་ཡིན་པ་ལ་དམིགས་ཡུལ་ཡང་ཡིན། རྡོག་རྩ་གཅིག་སྒྲིལ་དེ་ཡོང་ཆེད་བཙན་བྱེལ་གཞུང་ 
དམངས་གཉིས་ཀྱིས་འགོ་ཁྲིད་ནས་གཤམ་དུ་གསལ་བཤད་བྱེད་ཡོད་པའི་བྱེད་ལས་སྣ་ཚོགས་
འཆར་གཞི་དང་དམིགས་ཡུལ་ལྡན་པའི་སྒོ་ནས་སྒྲུབ་དགོས་པ་ཧ་ཅང་གལ་ཆེནཔོར་མཐོང་། 
 
ཀ སྲོག་ཆགས་སྲུང་སྐྱོབ་ཀྱི་རྒྱལ་སྤྱིའི་ལས་འགུལ།  

༢༠༠༦ལོར་གཞིས་བྱེས་བོད་མི་ཡོངས་ཀྱ ིས་༧ རྒྱལ་བ་རིན་པོ་ཆེའི་བཀའ་ སློབ་ སྲུང་ 
བརྩིས་ཞུས་ཏེ།པགས་རིགས་མེར་བསྲེགས་ཀྱ ི་ལས་འགུལ་བརྩམས་པ་དེ་ནི་སྣ ང་ཆུང་ 
བྱ ས་ཆོག་པའི་དོན་བྱ ་ཅིག་མ་ཡིན་པར་བོད་ཀྱ ི་ལོ་རྒྱུ ས་ལ་ཤུགས་རྐྱེན་ཆེན་པོ་ཐེབས་ 
ཡོད་པའི་དོན་གནད་གལ་ཆེན་ཞིག་རེད།གང་ལ་ཟེར་ན་བོད་མི་མི་ཚང་རེ་རེས་རང་ཁྱིམ་ལ་ 
ཉེར་ཡོད་པའི་ཆེས་རྩ་ཆེ་བའི་པགས་རིགས་འཕངས་མེད་ ཀྱིས་མེར་བ སྲེགས་བཏང་ནས། 
དེའི་ཚབ་ཏུ་བོད་མི་མི་རེ་ངོ་རེའི་སེམས་སུ་༧རྒྱལ་བ་རིན་པོ་ཆེའི་བླ་མེད་དབུ་ཁྲིད་ཀྱི་གོ་ 
འཕང་དེ་ཉིད་བཞེངས་བསྐྲུན་གནང་ཡོད་པ་རེད།ལས་འགུལ་དེ་བརྒྱུད་ནས་བོད་མི་དམངས་
དང་༧རྒྱལ་བ་རིན་པོ་ཆེའི་བར་གྱི་འབྲེལ་བ་བསྐྱར་མཐུད་བྱས་ཏེ།རྒྱ་ནག་གིས་བཙན་དབང་
ཀྱིས་དུམ་བུར་བཏང་བའི་བོད་ཀྱི་ལོ་རྒྱུས་དེ་ཡང་བསྐྱར་མཐུད་གནང་ཡོད་པ་རེད། 
 
གཞན་ཡང་གཞིས་བྱེས་བོད་མི་མི་རེ་ངོ་རེའི་ངོས་ནས་༧རྒྱལ་བ་རིན་པོ་ཆེ་དང་ལྷན་དུ་འཇིག་
རྟེན་ཀུན་ཁྱབ་དང་ཡོངས་ཁྱབ་སེམས་འཁུར་གྱི་རྒྱལ་སྤྱིའི་ལས་འགན་འཁུར་ནས་རྒྱལ་སྤྱིའི་ 
སྲོག་ཆགས་སྲུང་སྐྱོབ་ཀྱི་ལས་འགུལ་ཆེན་མོའི་ནང་མཉམ་ཞུགས་ཞུས་པ་རེད།བོད་མི་ 
དམངས་ཀྱ ིས་པགས་རིགས་མེར་བསྲེགས་བཏང་པ་དྲ ན་གསོ་དང་སྲོག་ཆགས་སྲུང་སྐྱོབ་ 
ཀྱི་ལས་འགུལ་རྒྱ་ཆེ་རུ་དང་གཏིང་ཟབ་ཏུ་གཏོང་ཆེད།༧རྒྱལ་བ་རིན་པོ་ཆེས་བོད་མི་རྣམས་ལ་
༢༠༠༦ལོའི་ཟླ་བ་དང་པོའི་ནང་སྲོག་ཆགས་སྲུང་སྐྱོབ་ཀྱི་བཀའ་སློབ་བསྩལ་བའི་ཉིན་མོ་དེ། 
རྒྱལ་སྤྱིའི་སྲོག་ཆགས་སྲུང་སྐྱོབ་ཀྱི་ཉིན་མོར་སྲུང་བརྩིས་གནང་རྒྱུ། ཉིན་མོ་དེར། 
 
༡ རྒྱལ་སྤྱིའི་སྲོག་ཆགས་སྲུང་སྐྱོབ་ཚོགས་པ་ཁག་གི་སྐུ་ཚབ་གདན་ཞུས་ཀྱིས་བཙན་ 
བྱོལ་བོད་མིའི་གཞིས་སྒར་གང་རུང་ཞིག་ཏུ།༧རྒྱལ་བ་རིན་པོ་ཆེ་དབུ་བཞུགས་འོག་བོད་ཀྱི་ 
ཆོས་བརྒྱུད་ཁག་གི་བླ་སྤྲུལ་རྣམས་ལྷན་འཛོམས་ཀྱིས་བོད་མི་དམངས་གཙོ་བོར་བཟུང་ནས་
འཛམ་གླིང་ཡོངས་ལ་སྲོག་ཆགས་སྲུང་སྐྱོབ་གནང་རོགས་ཞུས་ཞེས་འབོད་སྐུལ་བྱེད་རྒྱུ། 
 
༢ འདས་ཟིན་པའི་ སྲོག་ཆགས་དང་འ གྲོ་བ་མིའི་རིགས་ ཀྱི་ཆེད་དུ་བ སྔོ་བ་ 
སྨོན་ལམ་གསུང་ རྒྱུ། 

༣ རྒྱ ལ་སྤྱིའི་སྲོག་ཆགས་སྲུང་སྐྱོབ་ཚོགས་པ་ཁག་གི་སྐུ་ཚབ་དང་ཆེད་མཁས་པས་ 
གཏམ་བཤད་གནང་རྒྱུ། 
 
༤ སྲོག་ཆགས་སྲུང་སྐྱོབ་སྐོར་གྱི་འགྲེམས་སྟོན་དང་འཁྲབ་སྟོན་བྱེད་རྒྱུ། 
 
༥ རྒྱལ་སྤྱིའི་སྲོག་ཆགས་སྲུང་སྐྱོབ་ཀྱི་ཉིན་མོར་སྲུང་བརྩིས་གནང་བའི་སྐོར་གྱི་ 
མཛད་སྒོ་མཐའ་དག་བརྙན་འཕྲིན་དུ་ཕབ་ནས་བོད་ནང་གཙོ་བོར་བཟུང་སྟེ་འཛམ་གླིང་ 
ཡོངས་ལ་འགྲེམས་སྤེལ་གནང་རྒྱུ། 
 
ཁ། གཙང་སྦྲའི་ཉིན་མོ། 
 
གཞིས་སྲུང་བོད་མིའི་བསམ་བློ་དང་མཐུན་རྐྱེན་གྱི་དབང་གིས་བོད་ཀྱི་གང་ཟག་སྒེར་བ་མང་
པོ་དང་དུད་ཁྱིམ་མང་པོས་འཕྲོད་བསྟེན་དང་གཙང་སྦྲའི་གནས་སྟངས་ཧ་ཅང་སྐྱོ།དེ་བས་མི་
མང་པོ་དང་ནང་སྒོས་བོད་ཀྱི་བུད་མེད་དང་བྱིས་པ་ཚོར་གཙང་སྦྲ་དང་འབྲེལ་བའི་ནད་ 
རིགས་འདྲ་མིན་བྱུང་དང་འབྱུང་བཞིན་ཡོད།ཁོང་ཚོའི་ཁྲོད་ཀྱི་མི་གྲངས་མི་ཉུང་བ་ཞིག་ན་ཚ་
འདི་རིགས་ཀྱི་རྐྱེན་པས་ཤི་བཞིན་ཡོད་པ་རེད།གནས་སྟངས་དེ་ཡར་རྒྱས་སུ་བཏང་ནས་བོད་
པའི་སྤྱི་ཚོགས་ལུས་སེམས་གཉིས་ཐད་ནས་གཙང་སྦྲ་དང་འཕྲོད་བསྟེན་ལྡན་པའི་སྤྱི་ཚོགས་ 
ཞིག་ཏུ་བསྐྲུན་ཆེད། བོད་ཀྱི་གཙང་སྦྲའི་ཉིན་མོ་ཞིག་གཏན་འབེབས་ཀྱིས་ཉིན་མོ་དེར།  
 
༡ བཙན་བྱོལ་བོད་མིའི་གཞིས་སྒར་གང་རུང་ཞིག་ཏུ།༧རྒྱལ་བ་རིན་པོ་ཆེ་དབུ་བཞུགས་ 
འོག་བོད་ཀྱི་ཆོས་བརྒྱུད་ཁག་གི་བླ་སྤྲུལ་རྣམས་ལྷན་འཛོམས་ཀྱིས།བོད་མི་དམངས་གཙོ་བོར་
བཟུང་ནས་འཛམ་གླིང་ཡོངས་ལ་གཙང་སྦྲ་གནང་རོགས་ཞུས་ཞེས་འབོད་སྐུལ་བྱེད་རྒྱུ། 
 
༢ རྒྱལ་སྤྱིའི་འཕྲོད་བསྟེན་ཚོགས་པ་ཁག་གི་སྐུ་ཚབ་དང་ཆེད་མཁས་པས་གཏམ་བཤད་ 

གནང་རྒྱུ། 
 
༣ གཙང་ སྦྲའི་ སྐོར་ གྱི་འགྲེམས་སྟོན་དང་འཁྲབ་སྟོན་བྱེད་རྒྱུ། 
 
༤ བོད་ཀྱི་གཙང་སྦྲའི་ཉིན་མོར་སྲུང་བརྩིས་གནང་བའི་སྐོར་གྱི་མཛད་སྒོ་མཐའ་དག་ 
བརྙན་འཕྲིན་དུ་ཕབ་ནས་བོད་ནང་གཙོ་བོར་བཟུང་སྟེ་འཛམ་གླིང་ཡོངས་ལ་འགྲེམས་སྤེལ་ 
གནང་རྒྱུ། 
 
༥ ༧རྒྱ ལ་བ་རིན་པོ་ཆེའི་དབུས་བོད་ཀྱ ི་ཆོས་བརྒྱུ ད་ཁག་གི་བླ ་ཆེན་རྣམ་པས་འཁྲ ི་ 
གསོལ་གནང་སྟེ་ཞི་བདེའི་སྒོ་ནས་ལུས་སེམས་ལས་རུང་དུ་བཀོད་ནས་སེམས་གཙང་མ་བཟོ་
བ་དེ་ཆོས་ཀྱི་ཉམས་ལེན་ཡིན་པར་གསུངས་བཞིན་པ་ནང་བཞིན་ཕྱིའི་ཁོར་ཡུག་དང་བསྡོད་ 
གནས།གང་ཟག་སྒེར་པའི་ལུས་ཀྱི་གྱོན་ཆས་ནས་གདོང་དང་རྐང་ལག་ལ་སོགས་ལུས་ཀྱི་ 
གཙང་སྦྲ་དེ་ཡང་།གཞིས་བྱེས་བོད་མི་ཡོངས་ལ་ཁྱ བ་སྤེལ་གྱིས་བོད་མི་མི་རེ་ངོ་རེ་ནས་ལུས་ 
ཀྱི་གཙང་སྦྲ ་ལེགས་པོ་ཞིག་གནང་བ་ཡིན་ན།དེ་ཆོས་དང་དགེ་བ་སྒྲུབ་པ་ཡིན་པ་ཁས་བླངས་ 
དེ་གནས་ལུགས་དེ་བོད་མི་ཚོར་གསུངས་དགོས། གཞིས་སྲུང་བོད་མིའི་༧རྒྱལ་བ་རིན་པོ་ 
ཆེའི་བཀའ་ལ་གུས་བརྩིས་དང་དང་ལེན་བྱ ས་ནས་བཙན་བྱོལ་བོད་མི་དང་ལྷན་དུ། བོད་ 
ཀྱ ི་གཙང་སྦྲ འི་ཉིན་མོ་དེར་སེར་སྐྱ ་རྒན་བྱ ིས་ཕོ་མོ་དབྱེར་མེད་ཀྱ ིས་བོད་མི་མི་རེ་ངོ་ 
རེས་དང་དུད་ཁྱིམ་རེ་རེ་བཞིན་གཙང་སྦྲ་བྱེད་པའི་ལས་འགུལ་སྤེལ་བ་ཡིན་ན། 
 
དང་པོ་བོད་མི་དམངས་ཀྱི་ལུས་པོའི་གཙང་སྦྲ་ལེགས་ཏུ་ཕྱིན་པ་དང་འཕྲོད་བསྟེན་གལ་ཆེན་
པོ་ཡིན་པའི་བསམ་བློ་དང་གོ་རྟོགས་གཏིང་ཟབ་ཏུ་འགྲོ་བ་དང་རྒྱ་ཆེ་རུ་འགྲོ་བ།གཙང་སྦྲ་མ་
བྱས་པ་ལ་རྐྱེན་བྱས་ནས་ལུས་ལ་ན་ཚ་འབྱུང་བ་དང་རྐྱེན་འདས་སུ་གྱུར་པའི་མི་གྲངས་ཉུང་ 
རུ་འགྲོ་བ།  
 
གཉིས་པ་ཆབ་སྲིད་ཀྱི་ངོས་ནས་བཤད་ན་གཙང་སྦྲའི་ལས་འགུལ་བརྒྱུད་གཞིས་བྱེས་བོད་མི་

ཡོངས་ཀྱི་སེམས་ཁམས་༧རྒྱལ་བ་རིན་པོ་ཆེ་དང་བཙན་བྱོལ་བོད་གཞུང་ལ་ཕྱོགས་པར་གྱུར་ 
ཏེ།༧རྒྱལ་བ་རིན་པོ་ཆེ་དང་བཙན་བྱོལ་བོད་གཞུང་གི་གནས་བབས་རྒྱལ་སྤྱིའི་སྟེང་དུ་ཤུགས་
ཆེ་རུ་དང་རིན་ཐང་མཐོ་རུ་འ གྲོ་བ་རེད། 
 
ག ཁོར་ཡུག་སྲུང་སྐྱོབ་ཀྱི་ལས་འགུལ།  
 
དེང་གི་དུས་འདིར་ཚན་རིག་ལག་རྩལ་ཡར་རྒྱ ས་སོང་བ་ལ་བརྟེན་ནས་འཛམ་གླ ིང་དང་ 
ནང་སྒོས་རྒྱ་ནག་གི་དཔལ་འབྱོར་འདས་པའི་ལོ་༣༠་རིང་སྔོན་བྱུང་མ་མྱོང་བའི་ཡར་རྒྱས་སུ་
སོང་ཡོད་པ་རེད།ཡིན་ན་ཡང་ཡར་རྒྱ ས་དེས་རྒྱ བ་ལོག་ཏུ་རྒྱ ་ནག་ལ་ཚད་ལས་བརྒལ་པའི་ 
གོད་ཆགས་ཀྱ ི་རིགས་མང་པོ་བཟོས་ཡོད་པ་རེད།ཁོར་ཡུག་འབག་བཙོག་ཅན་དུ་གྱུར་ 
བཞིན་པ་ནི་རྒྱ་ནག་ལ་བྱུང་བཞིན་པའི་གོད་ཆགས་དེའི་གྲས་ཀྱི་གཙོ་བོ་གཅིག་རེད། 
 
ཞིབ་འཇུག་གི་ གྲུབ་དོན་ལྟར་ན་ རྒྱ་ནག་གི་ སྐྱེས་དངོས་རིགས་ ༤༦༠༠རྩ་མེད་དུ་ ཕྱིན་པ་ 
དང་།  སྲོག་ཆགས་རིགས་  ༤༠༠ རྩ་མེད་དུ་འ གྲོ་བཞིན་པའི་ སྒང་ཡིན་པ།  རྩྭ་ས་ 
མུའུ་དུང་ ཕྱུར་ ༡་༣བྱེས་སར་གྱུར་པ་དང་ལོ་ལྟར་རེ་བཞིན་ཞིང་ས་མུའུ་ས་ཡ་༢༠༠བ་ཚྭ་ 
ཅན་དུ་འགྱུར་བཞིན་ཡོད་པ།གཙང་པོ་མང་པོ་འབག་བཙོག་ཅན་ཏུ་གྱུར་ཡོད་པ་དང་།ཚད་ 
ལས་བརྒལ་བའི་བཟོ་གྲྭ་འདྲ་མིན་བཙུགས་པའི་དབང་གིས་ནམ་མཁའ་ནས་བབས་པའི་ཆར་
ཆུ་བསྐྱུར་མོར་གྱུར་བ།ཚད་ལས་བརྒལ་བའི་ཤིང་ནགས་གཅོད་འབྲེག་བྱས་པའི་དབང་གིས་ 
རི་ཀློང་ཚང་མ་སྐམ་པོར་གྱུར་བ་དང་སྲོག་ཆགས་མང་པོར་འཚོ་གནས་ཀྱི་དཀའ་ངལ་འཕྲད་ 
དེ་ཉུང་དུ་འགྲོ་བཞིན་པ།ལྷག་པར་དུ་བོད་ཡུལ་དུ་རྒྱ་མི་གཞིས་སྤོས་ཀྱིས་མི་འབོར་མང་དུ་ 
སོང་བ་དང་།བོོད་ཀྱི་ས་ཆའི་ཤིང་ནགས་དང་ཐོན་ཁུངས་འཕང་མེད་དང་ཚད་མེད་དུ་གཅོད་
འབྲེག་དང་བསྔོག་འདོན།བོད་དུ་ཆུ་མཛོད་དང་གློག་ཁང་གྲངས་མང་གསར་བརྒྱག་སོགས་ 
བྱས་པའི་རྐྱེན་གྱིས་རི་ཐང་མང་པོ་བྱེ་ཐང་དུ་གྱུར་བ་དང་། གཙང་པོ་ཆུང་དུ་སོང་། 
འཐུང་ཆུ་དཀོན་པོར་གྱུར། ད་ནས་བཟུང་ལོ་མང་པོ་མ་འདས་པར་རྒྱ ་ནག་གི་གྲོང་ཁྱེར་ 
ཆེན་པོ་ཁག་མང་པོ་ཞིག་ལ་འཐུང་ཆུའི་དཀའ་ངལ་ཧ་ཅང་གི་ཆེན་པོ་འཕྲད་དེ་མི་རྣམས་ 

གནས་མི་ཐུབ་པའི་ཛ་དྲག་གི་དཀའ་ངལ་ཆེན་པོ་འཕྲད་རྒྱུ་ཡིན་པ་རེད།དེ་བཞིན་གོང་གསལ་
གྱི་རྒྱུ་རྐྱེན་དེ་དག་ལ་བརྟེན་ནས་བོད་ཀྱི་གནམ་གཤིས་ལ་འགྱུར་ལྡོག་ཆེན་པོ་བྱུང་སྟེ།དྲོན་ 
པོར་གྱུར་ནས་གངས་རི་མང་པོ་བཞུས་ནས་དུས་ཡུན་ཐུང་ཐུང་གི་ནང་ཆུ་ལོག་མང་པོ་ 
རྒྱུགས་ཏེ། ཧི་མ་ལ་ཡའི་རི་ རྒྱུད་ཁུལ་གྱི་རྒྱལ་ཁབ་མང་པོར་ཆུ་ལོག་གི་དཀའ་ངལ་ 
འཕྲད་བཞིན་ཡོད་པ་ལྟར་ཡིན་པ་དང་། རྗེས་སུ་གཙང་པོ་ཚང་མ་ སྐམ་ནས་ཧི་མ་ 
ལ་ཡའི་རི་ རྒྱུད་ཁུལ་ལ་ཆུའི་དཀའ་ངལ་འ ཕྲད་རྒྱུ་ཡིན་པ་དང་། ཆུའི་ཆེད་དུ་རྩོད་རྙོག་ 
བྱུང་དེ་མཐར་ཐུག་ རྒྱལ་ཁམས་འ ཁྲུག་རྩོད་ ཀྱི་གཞི་རུ་འ གྱུར་བའི་ཉེན་ཁ་འདུག 
 
གནས་སྟ ངས་དེ་ལྟར་གྱུ ར་ཡོད་པའི་དབང་གིས་རྒྱ ་ནག་གཞུང་གིས་ཀྱང་དམིགས་གསལ་ 
གྱ ིས་ཁོར་ཡུག་སྲུང་སྐྱོབ་སྐོར་གྱི་ཁྲིམས་ལུགས་གཏན་འབེབས་གནང་སྟེ།ལོ་རེ་བཞིན་ 
རྒྱ་ནག་རྒྱལ་ཡོངས་ཡོང་འབབ་ཀྱི་བརྒྱ་ཆའི་༥་༨ གྱི་དངུལ་འབོར་ཕོན་ཆེན། 
ཁོར་ཡུག་འབག་བཙོག་ལས་ བྱུང་བའི་ནད་ཡམས་དང་རང་ བྱུང་ཁམས་ ཀྱི་གནོད་འཚེའི་ 
ཆེད་དུ་མི་གཏོང་རང་གཏོང་དུ་གྱུར་ཡོད་པ་རེད། 
 
དེ་དང་མཉམ་དུ་རྒྱ་ནག་གཞུང་གིས་རྩ་འཛུགས་དང་སྐུལ་མ་བྱས་ནས་ཁོར་ཡུག་སྲུང་སྐྱོབ་སྐོ
ར་གྱི་ལས་འགུལ་འདྲ་མིན་ཡང་སྤེལ་བཞིན་ཡོད་པ་རེད།དེའི་དབང་གིས་ཁོར་ཡུག་གི་དཀའ་
ངལ་ནི་མི་རིགས་ཞིག་དང་རྒྱལ་ཁབ་ཞིག་གི་དཀའ་ངལ་ཙམ་མ་ཡིན་པར་དེ་ནི་འགྲོོ་བ་མིའི་ 
རིགས་ཀྱི་དཀའ་ངལ་དུ་གྱུར་ཡོད་པ་རེད།བོད་ཡང་ཆུ་བོ་མང་པོའི་འབྱུང་ཁུངས་དང་ཆེ་ཆེས་
པའི་ཁོར་ཡུག་འབག་བཙོག་གི་གཞིར་གྱུར་ཡོད་པས།རྒྱལ་སྤྱིའི་སྤྱི་ཚོགས་དང་མཉམ་འབྲེལ་
གྱིས་བོད་ཀྱི་ཁོར་ཡུག་ལ་སྲུང་སྐྱོབ་བྱེད་དགོས་པ་ནི།ཉིན་མ་གཅིག་ཙམ་ཡང་ནར་འགྱངས་སུ་
བསྐྱུར་མི་རུང་བའི་གལ་གནད་ཆེ་བའི་དོན་བྱ་ཞིག་རེད།ཁོར་ཡུག་སྲུང་སྐྱོབ་ཀྱི་ལས་འགུལ་ 
ནི་ཆེ་ཉེན་ཁ་ཆུང་ཞིང་ཆེ་གནད་ལ་ཕོག་པ།ཆེ་རྒྱབ་སྐྱོར་ཐོབ་སླ་བའི་བོད་རང་དབང་ལས་ 
འགུལ་རྒྱལ་སྤྱི་ཅན་དུ་བསྒྱུར་ནུས་པའི་ཆབ་སྲིད་ཀྱི་ཐབས་ལམ་ལེགས་ཤས་གྲས་ཀྱི་གཅིག་ 
ཡིན་པས།རྒྱལ་སྤྱི་ནང་པའི་ཁོར་ཡུག་སྲུང་སྐྱོབ་ཀྱི་དུས་ཆེན་ཞིག་གཏན་འབེབས་གནང་ནས་
ཉིན་མོ་དེར། 

༡ རྒྱ ལ་སྤྱིའི་ཁོར་ཡུག་སྲུང་སྐྱོབ་ཚོགས་པ་ཁག་གི་སྐུ་ཚབ་གདན་ཞུས་ཀྱིས་བཙན་བྱོལ་ 
བོད་མིའི་གཞིས་སྒར་གང་རུང་ཞིག་ཏུ།༧རྒྱལ་བ་རིན་པོ་ཆེ་དབུ་བཞུགས་འོག་བོད་ཀྱི་ཆོས་ 
བརྒྱུད་ཁག་གི་བླ་སྤྲུལ་རྣམས་ལྷན་འཛོམས་ཀྱིས།བོད་མི་དམངས་གཙོ་བོར་བཟུང་ནས་ 
འཛམ་གླིང་ཡོངས་ལ་བོད་ཁོར་ཡུག་ སྲུང་ སྐྱོབ་གནང་རོགས་ཞུས་ཞེས་འབོད་ སྐུལ་ བྱེད་ 
རྒྱུ། 
 
༢ ༧རྒྱལ་བ་རིན་པོ་ཆེ་དབུས་ཚོགས་ཞུགས་སྐུ་མགྲོན་ཡོངས་ཀྱི་ཁོར་ཡུག་སྲུང་སྐྱོབ་ 
དང་དམིགས་སུ་བཀར་ནས་བོད་ཀྱི་ཁོར་ཡུག་སྲུང་སྐྱོབ་ཀྱི་ཆེད་དུ་མཚོན་དོན་ལྡན་པའི་བླ་ 
ཤིང་འདེབས་འཛུགས་ཀྱིས་འཛམ་གླིང་གི་ཕྱི་སྣོད་ཀྱི་བཀོད་པ་ཕུན་ཚོགས་ཅན་དུ་འགྱུར་ 
བའི་སྨོན་ལམ་གསུང་རྒྱུ། 
 
༣ རྒྱལ་སྤྱིའི་ཁོར་ཡུག་སྲུང་སྐྱོབ་ཚོགས་པ་ཁག་གི་སྐུ་ཚབ་དང་ཆེད་མཁས་པས་གཏམ་ 
བཤད་གནང་རྒྱུ། 
 
༤ ཁོར་ཡུག་སྲུང་སྐྱོབ་སྐོར་གྱི་འགྲེམས་སྟོན་དང་འཁྲབ་སྟོན་བྱེད་རྒྱུ། 
 
༥ རྒྱལ་སྤྱིའི་ཁོར་ཡུག་སྲུང་སྐྱོབ་ཀྱི་ཉིན་མོར་སྲུང་བརྩིས་གནང་བའི་སྐོར་གྱི་མཛད་ 
སྒོ་མཐའ་དག་བརྙན་འཕྲིན་དུ་ཕབ་ནས་བོད་ནང་གཙོ་བོར་བཟུང་སྟེ་འཛམ་གླིང་ཡོངས་ལ་ 
འགྲེམས་སྤེལ་གནང་རྒྱུ། 
 
༦ ཉིན་མོ་དེར་བཙན་བྱོལ་ན་ཡོད་པ་དང་གཞིས་སྲུང་བོད་མི་མི་རེ་ངོ་རེའི་ངོས་ནས་ 
ཆེས་དམའ་མཐའ་ཡང་སྡོང་ཕྲུག་རེ་འདེབས་འཛུགས་ཀྱིས་༧རྒྱལ་བ་རིན་པོ་ཆེ་དང་ལྷན་དུ་ 
འཛམ་གླིང་གི་ཁོར་ཡུག་སྲུང་སྐྱོབ་ཀྱི་ལས་འགུལ་ནང་མཉམ་ཞུགས་གནང་རྒྱུ།  

རྒྱལ་སྤྱིའི་ཁོར་ཡུག་སྲུང་སྐྱོབ་ཀྱི་ཉིན་མོ་དེར་སེར་སྐྱ་རྒན་བྱིས་ཕོ་མོ་དབྱེར་མེད་ཀྱིས་བོད་མི་
མི་རེ་ངོ་རེས་ཁོར་ཡུག་སྲུང་སྐྱོབ་ཀྱི་ལས་འགུལ་ནང་འཛུལ་ཞུགས་ཀྱིས་རྩི་ཤིང་འདེབས་ 
འཛུགས་དང་ལས་འགུལ་འདྲ་མིན་སྤེལ་བ་ཡིན་ན།གཞིས་སྲུང་བོད་མའིི་སེམས་ཁམས་ 
༧རྒྱལ་བ་རིན་པོ་ཆེ་དང་བཙན་བྱོལ་བོད་གཞུང་ལ་ཕྱོགས་པར་གྱུར་ཏེ།༧རྒྱལ་བ་རིན་པོ་ཆེ་ 
དང་བཙན་བྱོལ་བོད་གཞུང་དང་རྡོག་རྩ་གཅིག་སྒྲིལ་དང་གོམ་པ་མཉམ་སྤོས་སུ་གྱུར་འགྲོ་བ་
རེད།  
 
ཁོག་ཡུག་སྲུང་སྐྱོབ་ཀྱི་ལས་འགུལ་འདི་བརྒྱུད་གཞིས་སྲུང་བོད་མིས་བོད་ཀྱི་བདག་པོ་ནི་བོད་
མི་ཡིན་པའི་འདུ་ཤེས་དང་ཆབ་སྲིད་ཀྱི་གོ་རྟོགས་གསལ་བོར་མངོན་འགྱུར་བྱུང་སྟེ།བོད་མིའི་
ཐོབ་ཐང་དང་ཁོར་ཡུག་སྲུང་སྐྱོབ་ལ་འབད་བརྩོན་བྱས་ནས་བོད་ཀྱི་ཁོར་ཡུག་ད་ལྟ་ལས་སྡུག་
ཏུ་མི་འགྲོ་བ་དང་བོད་དོན་རྒྱལ་སྤྱིའི་ཅན་དུ་དར་ཁྱབ་ཏུ་བཏང་སྟེ།འཛམ་གླིང་རྒྱལ་ཁབ་ཁག་
གི་སྲིད་གཞུང་དང་ཁྱད་པར་དུ་རྒྱ་ནག་སྲིད་གཞུང་གིས་༧རྒྱལ་བ་རིན་པོ་ཆེ་ལ་མཐོང་ཆེན་ 
གྱིས་བོད་རྒྱའི་དཀའ་རྙོག་སེལ་ཐབས་ཐད་དོ་སྣང་དང་གྲོས་མོལ་མི་བྱེད་རང་བྱེད་ཀྱི་གནས་
སུ་སྐྱེལ་སྲིད། མ་ཧཱ་མ་གན་དེས་༡༩༣༠ལོའི་ཟླ༤ཚེས་༥་ཉིན་རྒྱ་གར་གྱི་དན་དེ་ས་ཆ་ནས། 
ཚ་སྤར་བ་གང་བཟུང་སྟེ་རྒྱ་གར་མི་དམངས་ལ་དབྱིན་ཇུས་སྲིད་གཞུང་དང་མཉམ་འབྲེལ་མི་
བྱེད་པའི་ལས་འགུལ་འགོ་བརྩམས་ཏེ།རྒྱ་གར་དུ་གནས་བསྡོད་དབྱིན་ཇུས་སྲིད་གཞུང་ལ་ 
གནོན་ཤུགས་སྤྲད་ནས་མཐར་ཐུག་ལོར་སྒྲི་ཨེར་ཝན་གྱིས་མ་ཧཱ་མ་གན་དེ་དང་རྒྱ་གར་མི་ 
དམངས་ལ་གྲོས་མོལ་མི་བྱེད་རང་བྱེད་དུ་གྱུར་པ་ནང་བཞིན།༧རྒྱལ་བ་རིན་པོ་ཆེས་ཀྱང་ཟླ་བ་
བཞི་བའི་དྲོད་ཁོལ་ལྡན་པའི་སྔ་དྲོ་ཞིག་ལ་རྡ་རམ་ས་ལ་ནས་རྩི་ཤིང་བཏབ་སྟེ་བོད་མི་ 
དམངས་ཀྱི་རང་དབང་ལས་འགུལ་ལ་དབུ་ཁྲིད་དེ་བོད་མིའི་རང་དབང་ལས་འགུལ་རླབས་ 
ཕྲང་གསར་བ་ཞིག་བྱུང་སྲིད། 
 

རྒྱལ་སྤྱིའི་ལས་འགུལ། 

ཉི་ཧོང་རྒྱལ་ཁབ་ཀྱི་སྲིད་བློན་ཟུར་བ་ཧ་ཁོའུ་ཏ་ཡིས་ ༢༠༠༨ལོའི་ཟླཚེས་ཉིན་ཁྲོ་ཁོསའོ་ 
ནས་རྒྱ་ནག་གི་ཕྱི་སྲིད་བློན་ཆེན་ལ།བོད་དོན་ནི་རྒྱལ་སྤྱིའི་གནད་དོན་དུ་གྱུར་ཟིན་པ་རེད་ 
ཅེས་གསུངས་པ་ནང་བཞིན་ ༢༠༠༨ལོའི་བོད་མིའི་རང་དབང་ལས་འགུལ་གྱི་གྲུབ་འབྲས་ 
ཆེས་ཤོས་ནི།རྡ་རམ་ས་ལ་དང་བོད་ཀྱི་གྲོང་གསེབ་ཁག་ནས་བོད་དོན་དེ་རྒྱལ་སྤྱིའི་སྟེགས་བུ་
སྟེང་དུ་སྐྱེལ་ཏེ།འཛམ་གླིང་གི་མི་དམངས་ཡོངས་ཀྱིས་ཐོས་པ་དང་བསམ་བློ་གཏོང་དགོས་པ་
ཞིག་ཏུ་གྱུར་པ་རེད།བོད་མི་ལ་མཚོན་ན་རྒྱལ་སྤྱིའི་སྟེགས་བུ་དེ་ནི་རྒྱ་མིའི་ངན་མཚང་དམར་
རྗེན་དུ་འགྲེམས་སྟོན་བྱེད་ས་ཡིན་པ་དང་།བོད་མིའི་གྲོགས་པོ་ཚོ་དང་མཉམ་འཛོམས་བྱེད་ས།
ཁྱད་པར་དུ་བོད་ཕྱི་ནང་གི་བོད་མི་རྡོག་རྩ་གཅིག་སྒྲིལ་གྱིས་བོད་རང་དབང་གི་ལས་འགུལ་ 
སྤེལ་སའི་འཐབ་ར་ཡག་ཤོས་དེ་རེད།གལ་སྲ ིད་བོད་དོན་དེ་རྒྱ ལ་སྤྱིའི་སྟེགས་བུ་དང་ཁ་བྲལ་ 
ནས་ས་ཁུལ་ཞིག་ཏུ་བཀག་བསྡམས་བྱས་པ་ཡིན་ན།བོད་དོན་བོར་བརླག་ཏུ་འགྲོ་བའི་མགོ་ 
བརྩམས་པ་རེད། དེའི་ཕྱིར་དམིགས་ཡུལ་ལྡན་པ་དང་འཆར་གཞི་ཞིབ་ཕྲ ་ལྡན་པའི་ 
སྒོ་ནས་བོད་མིའི་རང་དབང་ལས་འགུལ་དང་།རྒྱལ་སྤྱིའི་དགོས་མཁོ་དང་ཟུང་འབྲེལ་བྱས་ 
ནས་གཤམ་གསལ་གྱི་ལས་འགུལ་རྣམས་སྤེལ་དགོས།  
 
ཀ བཙན་བྱོལ་བོད་གཞུང་ངོས་ལེན་བྱེད་དུ་འཇུག་པ། 
 
རྒྱལ་ཁབ་གཞན་པའི་སྲ ིད་གཞུང་གིས་བཙན་བྱོལ་བོད་གཞུང་བོད་མི་དམངས་ཀྱ ི་ 
ཁྲིམས་མཐུན་གྱི་སྲིད་གཞུང་དུ་ངོས་ལེན་འབྱུང་དུ་འཇུག་རྒྱུ་དེ།ཉེ་བའི་ལོ་འགའི་ 
རིང་གི་ཆབ་སྲིད་ཀྱི་དམིགས་འབེན་གཙོ་བོར་བཞག་ནས་བརྩོན་ལེན་བྱེད་དགོས་ 
པ་རེད།ཁྲིམས་མཐུན་སྲ ིད་གཞུང་ལ་ངོས་ལེན་གནང་དུ་འཇུག་རྒྱུ འི་ལས་འགན་གྱ ི་ 
དམིགས་ཡུལ་མངོན་འགྱུ ར་འབྱུང་ཆེད། རྒྱ་ནག་སྲ ིད་གཞུང་དང་དཔལ་འབྱོར་ 
གྱི་འབྲེལ་བ་མེད་པ་དང་ཡང་ན་འབྲེལ་བ་དམ་ཟབ་མེད་པའི་རྒྱ ལ་ཁབ། དཔེར་ན། 
ཕའོ་ལེན་དང་ཧང་ག་རུ་ལྟ་བུ་བོད་མི་ལ་སྙིང་ཉེ་ཞིང་རྒྱ་ནག་ལ་སྡང་སེམས་ཡོད་པའི་རྒྱལ་ 
ཁབ་ཚོར།བཙན་བྱོལ་བོད་སྲིད་གཞུང་བོད་མའི་ཁྲིམས་མཐུན་གྱི་གཞུང་དུ་ངོས་ལེན་གནང་ 
དུ་བཅུག་པ་ཡིན་ན།  རྒྱལ་ཁབ་གཞན་པ་ཚོས་ཀྱང་དེ་དག་གི་རྗེས་སུ་འ བྲངས་ནས་དེ་ 

ལྟར་ངོས་ལེན་གནང་སྲིད་པ་རེད།དེ་ལྟར་བྱུང་བ་ཡིན་ན་གཤམ་གསལ་གྱི་ཆབ་སྲིད་དང་ 
ཁྲིམས་ལུགས།བོད་མི་དང་རྒྱལ་སྤྱིའི་སྤྱི་ཚོགས་བཅས་ཀྱི་ཐོག་བླ་ན་མེད་པའི་ཤུགས་རྐྱེན་ 
ཐེབས་སྲིད། རྡ་རམ་ས་ལར་ཡོད་པའི་བོད་གཞུང་དེ་ངོས་ལེན་བྱེད་པར་རྒྱ་གར་ཕྱོགས་ 
ནས་དཀའ་ཁག་ཡོད་པ་དང་ཆ་རྐྱེན་མི་འཛོམ་ན་ཆ་རྐྱེན་འཛོམ་པའི་རྒྱླལ་ཁབ་ཅིག་ནས་བོད་
གཞུང་འཛུགས་པ་དང་རྡ་རམ་ས་ལར་ཡོད་པའི་སྒྲིག་འཛུགས་དེ་དེའི་ཡན་ལག་ལས་ཁུངས་ 
ཡིན་པ་ལྟ་བུ་ཐབས་ལམ་འཚོལ་ན་དཀའ་ཁག་དེ་སེལ་ཐུབ་རྒྱུ་རེད་བསམ།    
 
༡ ཆབ་སྲིད་ཀྱི་ཤུགས་རྐྱེན།  
 
རྒྱ་ནག་སྲིད་གཞུང་དང་རྒྱ་མི་སྒེར་བས་བོད་དོན་སྐོར་ལ་རྩོད་གླེང་བྱེད་དུས་ཁོ་པ་ཚོས་ནམ་
ཡིན་ཡང་ལུང་འདྲེན་བྱེད་རྒྱུ་ནི།རྒྱལ་ཁབ་གང་གིས་ཀྱང་ད་སྔ་རྡ་རམ་ས་ལའི་བཙན་བྱོལ་བོད་
སྲིད་གཞུང་བོད་མའི་ཁྲིམས་མཐུན་གྱི་གཞུང་དུ་ངོས་ལེན་གནང་མེད་པ་དེ།རྒྱ་ནག་རང་གིས་
བོད་བཙན་བཟུང་བྱས་པ་དེ་ཆབ་སྲིད་ཀྱི་རྒྱབ་བརྟེན་དུ་འཛིན་བཞིན་ཡོད་པ་རེད།གལ་སྲིད་
རྒྱལ་ཁབ་ཞིག་གིས་བཙན་བྱོལ་བོད་སྲིད་གཞུང་བོད་མའི་ཁྲིམས་མཐུན་གྱི་གཞུང་དུ་ངོས་ 
ལེན་གནང་བ་ཡིན་ན།རྒྱ་ནག་སྲིད་གཞུང་གི་ཆབ་སྲིད་ཀྱི་རྒྱབ་བརྟེན་དེ་ཉིད་རྩ་མེད་དུ་བཏང་
བ་རེད།དེ་ལས་ཟློག་སྟེ་བཙན་བྱོལ་བོད་གཞུང་ལ་མཚོན་ན་ཆབ་སྲིད་ཀྱི་ངོས་འཛིན་ཐོབ་ནས་ 
བཙན་བྱོལ་བོད་གཞུང་བརྟན་པོར་གནས་ཐུབ་པ་ལ་ཆབ་སྲིད་ཀྱི་ཁས་ལེན་ཐོབ་པ་རེད།  
 
༢ ཁྲིམས་ལུགས་ཐད་ཀྱི་ཤུགས་རྐྱེན།  
 
ཉེ་བའི་དུས་ནས་བཟུང་རྒྱ ་ནག་སྲ ིད་གཞུང་གིས་བཙན་བྱོལ་བོད་གཞུང་ལ་ཁྲ ིམས་འགལ་ 
གྱ ི་སྲིད་གཞུང་ཞེས་བརྗོད་འགོ་བརྩམས་པ་རེད། དེས་བཙན་བྱོལ་བོད་གཞུང་ཁྲ ིམས་ 
ལུགས་ཐོག་ནུས་མེད་དང་གཞི་མེད་དུ་གཏོང་བའི་ལས་འགུལ་སྤེལ་རྩིས་ཡོད་པའི་མངོན་ 
རྟགས་མཚོན་གྱིན་ཡོད་པར་བསམ།རྒྱལ་ཁབ་གཞན་པས་བཙན་བྱོལ་བོད་གཞུང་ངོས་ལེན་ 
གནང་བ་ཡིན་ན་རྒྱ་ནག་སྲིད་གཞུང་གི་ཇུས་ངན་དེ་ལ་སྔོན་འགོག་དང་།བོད་མིའི་རང་དབང་

ལས་འགུལ་ལ་ཁྲིམས་ཀྱི་རྨང་གཞི་དང་རྒྱབ་རྩ་ཆེན་པོ་བཏང་སྟེ།བོད་ཀྱི་བདག་དབང་བོད་མི་
ལ་ཡོད་པ་མ་ཟད་དེའི་ ཁྲིམས་མཐུན་གྱི་སྐུ་ཚབ་ནི་བཙན་བྱོལ་བོད་གཞུང་ཡིན་པར་ངོས་ 
འཛིན་བྱས་ཡོད་པ་རེད། 
 
༣ བོད་མིར་ཐེབས་པའི་ཤུགས་རྐྱེན། 
 
བཙན་བྱོལ་བོད་གཞུང་རྒྱ ལ་ཁབ་གཞན་གྱ ིས་ངོས་ལེན་གནང་པའི་གནས་ཚུལ་དེ་ 
བཙན་བྱོལ་བོད་མི་ཚོས་ཐོས་པ་ཡིན་ན།ཁོ་ཚོ་བོད་རང་དབང་ལས་འགུལ་ལ་རེ་བ་ཆེ་རུ་ 
འ གྲོ་བ་དང་བཙན་བྱོལ་བོད་གཞུང་ལ་ཡིད་ཆེ་སྔར་ལས་གཏིང་ཟབ་པོ་དང་བཙན་ 
བྱོལ་བོད་གཞུང་ལ་རྒྱབ་སྐྱོར་ཤུགས་ཆེ་རུ་འགྲོ་བ་གདོན་མི་ཟ།གནས་ཚུལ་དེ་གཞིས་སྲུང་ 
བོད་མིས་ཐོས་པ་ཡིན་ན་གཞིས་སྲུང་བོད་མི་རྣམས་ཀྱི་སེམས་ཁམས་རྒྱ་ནག་དང་རིང་དུ་གྱེས་
ནས་བཙན་བྱོལ་བོད་གཞུང་ལ་ཕྱོགས་རྒྱུ་ཡིན་པ་མ་ཟད་དེ་དང་སེམས་ཐག་ཧ་ཅང་ཉེ་བར་འ
གྱུར་རྒྱུ་རེད།  
 
༤ རྒྱལ་སྤྱིའི་སྤྱི་ཚོགས་ལ་ཐེབས་པའི་ཤུགས་རྐྱེན། 
 
དེ་ལྟར་བྱུང་བ་ཡིན་ན་བཙན་བྱོལ་བོད་གཞུང་གིས་རང་ཉིད་ལ་ངོས་འཛིན་ཡོད་པའི་རྒྱལ་ 
ཁག་དེ་དག་དང་གཞུང་འབྲེལ་འབྲེལ་བ་བཙུགས་ནས།ཆབ་སྲིད་དང་དཔལ་འབྱོར་།་རིག་ 
གཞུང་།སློབ་གསོ་སོགས་ཕྱོགས་གང་ཅིའི་ཐད་ཕན་ཚུན་འབྲེལ་འདྲེས་དང་བརྗེ་རེས་གནང་ 
ཆོག་པའི་སྟེང་།རྒྱལ་ཁབ་དེས་བོད་དོན་ སྐོར་མཉམ་འ བྲེལ་རྒྱལ་ཚོགས་དང་རྒྱལ་སྤྱིའི་ 
ཚོགས་པ་ཁག་ལ་གླེང་སློང་བྱས་ཆོག་པ་དང་།བོད་དོན་ཐད་ཀྱི་སྐུ་ཚབ་དང་མགྲིན་ཚབ་ཞིག་
མང་དུ་ཕྱིན་དེ་བོད་དོན་དེ་སྔར་ལས་ལྷག་པར་རྒྱལ་སྤྱིའི་གནད་དོན་ཅན་དུ་གྱུར་ནས་རྒྱལ་ 
སྤྱིའི་སྤྱི་ཚོགས་ཀྱིས་དོ་སྣང་བྱེད་དགོས་པ་དང་ཐག་གཅོད་བྱེད་དགོས་པ་ཞིག་ཏུ་གྱུར་འགྲོ་བ་
རེད། 

༥ བོད་རྒྱ་གྲོས་མོལ་ལ་ཐེབས་པའི་ཤུགས་རྐྱེན། 
 
བཙན་བྱོལ་བོད་གཞུང་ངོས་ལེན་བྱ ས་པ་ཡིན་ན་བཙན་བྱོལ་བོད་གཞུང་གིས་ཆབ་སྲ ིད་ 
ཀྱ ི་གཙོ་གནད་ལས་འགུལ་ཞིག་ཏུ་རྩིས་ཏེ།འབད་བརྩོན་བྱེད་བཞིན་པའི་བོད་རྒྱ་འབྲེལ་ 
མོལ་གྱི་ལས་གཞི་དེ་ཡང་།བོད་གཞུང་གིས་ཞུ་བ་འཐེན་མི་དགོས་པར་རྒྱ་ནག་གཞུང་གིས་ 
ཚུར་ལ་གྲོས་འགོ་འདོན་གི་རེད།སྤྱིར་གྲོས་མོལ་བྱེད་པ་ནི་ཆབ་སྲིད་ཀྱི་ལག་ཆ་ཞིག་ཡིན་པ་ 
ལས།དམིགས་ཡུལ་དུ་རྩིས་ནས་དེ་ཁོ་ནར་འབད་བརྩོན་བྱས་པ་ཡིན་ན་རྩ་བ་དོར་ནས་ཡལ་ 
གར་འཇུས་པ་རང་རེད།རྒྱ་མིས་གྲོས་མོལ་བྱེད་པ་དེ་ཆབ་སྲིད་ཀྱི་རྩེད་མོ་ཁོ་ནར་བེད་སྤྱོད་ 
བྱེད་ཀྱིན་ཡོད་པས་བོད་པས་ཀྱང་ཁོ་ཚོ་ལ་རྩེད་རོགས་བྱས་ཏེ།རྩེད་མོ་དེའི་ཁྲོད་ནས་རྒྱལ་ཁ་
ཐོབ་ཆེད་བསྐྲུན་དགོས་པ་ནི་ཁོར་ཡུག་བཟང་པོ་མ་རེད།དེ་ལས་ལྡོག་སྟེ་ཆ་རྐྱེན་བཟང་པོ་ 
རེད།  
 
དེ་འདྲ་ཡིན་པས་བཙན་བྱོལ་བོད་གཞུང་དམངས་གཉིས་ཀའི་ནུས་ཤུགས་ཆེ་རུ་སོང་བ་དང་ 
གཞིས་བྱེས་བོད་མི་གཅིག་གྱུར་དང་མཐུན་སྒྲིལ་ཡོང་བ།རྒྱལ་ཁབ་གཞན་གྱིས་བཙན་བྱོལ་ 
བོད་གཞུང་ངོས་ལེན་བྱས་པ་ཡིན་ན་ཆ་རྐྱེན་ནང་གི་ཆ་རྐྱེན་བཟང་ཤོས་དེ་རེད། 
 
ངོས་ལེན་དེ་ཐོབ་ཆེད་བཙན་བྱོལ་བོད་གཞུང་བཀའ་ཤག་དང་སྤྱ ི་འཐུས།སྐུ་སྒེར་ཡིག་ཚང་ 
བཅས་མཉམ་འབྲེལ་གྱི་དམིགས་གསལ་ཚོགས་ཆུང་ཞིག་བཙུགས་ཏེ། གཤམ་གསལ་གྱ ི་ལས་ 
དོན་ཁག་བསྒྲུ བ་དགོས། 
 
༡ རྒྱལ་ཁབ་ཁག་དང་རྒྱ་ནག་བར་གྱི་འབྲེལ་བའི་སྐོར་གྱི་གནས་ཚུལ་བསྡུ་ལེན་བྱས་ 
ཏེ་ཞིབ་ཚགས་པོས་ཉམས་ཞིབ་བྱེད་པ།  
 
༢ ཉམས་ཞིབ་དེ་དག་གི་མཇུག་འབྲས་གཞིར་བཞག་ཏེ་བཙན་བྱོལ་བོད་གཞུང་ངོས་ 
ལེན་བྱེད་འདོད་ཡོད་པའི་རྒྱལ་ཁབ་ཁག་ལ་བོད་གཞུང་བཀའ་ཤག་དང་སྤྱི་མཐུས།བཙན་བྱོལ་

བོད་མིའི་གཞུང་འབྲེལ་མ་ཡིན་པའི་ཚོགས་སྡེ་ཁག་བཅས་ཀྱིས་མཉམ་འབྲེལ་དང་མཉམ་ 
འབྲེལ་མ་ཡིན་པའི་སྒོ་ནས།རྒྱལ་ཁབ་དེ་དག་གི་སྲིད་གཞུང་ལ་འབྲེལ་གཏུགས་དང་སྙན་ཞུ་ 
ཕུལ་ཏེ་གུས་སྐུལ་ཞུས་རྒྱུ།  
 
༣ བཙན་བྱོལ་བོད་གཞུང་བཀའ་ཤག་དང་སྤྱི་འཐུས།སྐུ་སྒེར་ཡིག་ཚང་བཅས་མཉམ་ 
འབྲེལ་གྱི་དམིགས་གསལ་ཚོགས་ཆུང་དེས།རྒྱལ་སྤྱིའི་ཁྲིམས་ལུགས་མཁས་པ་གདན་ཞུས་ 
ཀྱིས་བཅར་འདྲིས་ཞུས་ཏེ་རྒྱལ་སྤྱིའི་ཁྲིམས་ལུགས་ཐོག་ནས།བོད་ཀྱི་གནས་བབས་དང་བོད་
རང་དབང་ལས་འགུལ་གྱི་ཁ་ཕྱོགས་དང་ཐབས་ལམ་ལ་ཁྲིམས་ལུགས་ཀྱི་གཞི་འཛིན་ས་ 
འཚོལ་བ། 

 
ཆབ་སྲིད་ལག་ལེན་ཐད་བཙན་བྱོལ་བོད་གཞུང་དམངས་གཉིས་ཀྱིས་རྒྱལ་སྤྱིའི་སྤྱི་ཚོགས་དང་
གང་ཟག་སྒེར་བ་ཚང་མར་རྒྱ་ནག་ལ་ཁ་གཏད་གཅོག་དགོས་པའི་ལྡོག་ཕྱོགས་ཀྱི་ཐབས་ལམ་(
Negative Approach)ཐད་དངུལ་དངོས་དང་དུས་ཚོད་ཀྱི་འགྲོ་གྲོན་ཆུད་ཟོས་སུ་མ་ 
བཏང་པར། དེ་ལས་ལྡོག་སྟེ་མཐུན་ཕྱོགས་ཀྱི་ཐབས་ལམ་(Positive Approach) 
ལག་བསྟར་བྱས་ནས་བོད་གཞུང་དང་བཙན་བྱོལ་བོད་མིའི་སྤྱི་ཚོགས་ཀྱི་ནུས་ཤུགས་ཅི་ལྟར་
ཆེ་རུ་གཏོང་རྒྱུའི་ཆེད། དེ་ཡང་། 
 
ཞིབ་ཕྲ ་ཡིན་པ།  (Specific) 
གྲངས་ཚད་ལྡན་པ།  (Measurable) 
སྒྲུབ་ཐུབ་པ།   (Achievable) 
དངོས་ཡོད་གནས་ཚུལ་དང་མཐུན་པ། (Realistic) 
དུས་ཡུན་གྱ ི་ཚད་ཡོད་པའི(Timely)་འཆར་གཞི་དང་རེ་ཞུས་ཕུལ་ནས་ཆབ་སྲིད་ཀྱི་ལས་ 
འགུལ་སྤེལ་དགོས་པ་ནི་བཙན་བྱོལ་བོད་གཞུང་གི་ལས་ཀ་བསྒྲུབ་ཕྱོགས་ཀྱི་རྩ་འཛིན་ཡིན་ན་
འོས།  

ཁ། རྒྱལ་སྤྱི་བོད་དོན་ཚོགས་ཆུང་འཛུགས་དུ་འཇུག་པ། 
 
རྒྱལ་སྤྱི་སྤྱི་ཚོགས་ཀྱིས་བཙན་བྱོལ་བོད་གཞུང་ངོས་འཛིན་བྱས་པ་ཡིན་ན།བཙན་བྱོལ་གཞུང་ 
དམངས་གཉིས་ཀྱིས་གོམ་གང་མདུན་དུ་སྤོས་ནས། ཨ་རི་དང་ཡུརོབ་མཉམ་འབྲེལ་ 
ཚོགས་པ་གཙོ་བཅས་པའི་རྒྱལ་ཁབ་འགས་མཉམ་འབྲེལ་བྱས་ནས་བོད་དོན་ཐད་ཀྱི་དམིགས་
བསལ་ཚོགས་ཆུང་ཞིག་བཙུགས་པ་ཡིན་ན་བོད་དོན་དེ་རྒྱལ་སྤྱི་ཐོག་ཤུགས་ཆེ་རུ་འགྲོ་པ་མ་ 
ཟད། ཚོགས་ཆུང་དེ་གཞིས་བྱེས་བོད་མི་ཡོངས་ལ་སྙིང་སྟོབས་དང་རེ་འདུན་རྒྱས་བྱེད་ཀྱི་ 
མཐུན་རྐྱེན་ཞིག་ཆགས་མཉམ་དུ་རྒྱ་ནག་གཞུང་ལ་གནོན་ཤུགས་སྤྲོད་བྱེད་ཀྱི་ལག་ཆ་གྲུབ་ 
ཡོད། 
 
ག ཕྱི་རྒྱལ་དོན་གཅོད་ཁང་ཁག་གི་ལས་དོན། 
 
གལ་སྲ ིད་བོད་གཞུང་བཀའ་ཤག་ནས་རྒྱ ལ་ཁབ་སོ་སོའི་གནས་སྟ ངས་ལ་བསྟུ ན་ཏེ། 
སྐུ་ཚབ་དོན་གཅོད་ཁང་ཁག་ལ་ཕྲ ་ཞིང་ཞིབ་པའི་ལས་འགན་བསྐོས་བཞག་གིས། 
ལས་འགན་དེ་དག་ལེགས་འགྲུབ་བྱུང་ཡོད་མེད་ཐད་བརྩད་ཞིབ་བྱེད་ཕྱོགས་ཀྱི་ཐབས་བཀོད་
འཐེན་ཏེ།ལོ་ལྟར་རེ་བཞིན་སྐུ་ཚབ་དོན་གཅོད་ཁང་ཁག་གི་ལས་འགན་ཐད་བརྩད་ཞིབ་བྱས་
པ་ཡིན་ན།བཙན་བྱོལ་བོད་གཞུང་སྐུ་ཚབ་དོན་གཅོད་ཁག་གིས་བོད་གཞུང་དང་བཙན་བྱོལ་ 
སྤྱི་ཚོགས་ལ་དཔལ་འབྱོར་དང་ཆབ་སྲིད་ཐད་གཞན་དང་མི་འདྲ་བར་རྨད་དུ་བྱུང་པའི་གྲུབ་ 
འབྲས་བསྐྲུན་སྲིད། དེའི་ཐད། 
 
༡ བོད་གཞུང་སྐུ་ཚབ་དོན་གཅོད་ཁང་གནས་སའི་རྒྱལ་ཁབ་དེ་ཉིད་ཀྱི་སྲིད་གཞུང་ 
དང་བོད་གཞུང་བར་འབྲེལ་ལམ་འཛུགས་པ་དང་གཏིང་ཟབ་ཏུ་གཏོང་བ།ལས་འགན་དེ་ 
འགྲུབ་ཡོད་མེད་ཐད་བརྩད་ཞིབ་བྱེད་པའི་ཐབས་ལམ་ནི།ལོ་དེའི་ནང་རྒྱལ་ཁབ་དེ་གའི་ཆབ་
སྲིད་པ་ཚོས་བོད་དོན་ཐད་རྒྱབ་སྐྱོར་གནང་པའི་ས་ཡིག་གི་གྲངས་འབོར་དང་རྒྱབ་སྐྱོར་ཡི་གེ།
རྒྱལ་ཁབ་དེའི་གྲོས་ཚོགས་ནང་བོད་དོན་ཐད་ཉན་ཞིབ་བྱས་པའི་གྲངས་ཀ་བཅས་ལ་སོགས་ 

པར་ལྟ་བ། འདིར་དམིགས་བསལ་གྱིས་ཞུས་དགོས་རྒྱུ་ཅིག་ནི་མིག་སྔར་བོད་དོན་ལ་ 
མཚོན་ན་ཨུ་རུ་སུ་གཞུང་དམངས་གཉིས་ཀྱི་རྒྱབ་སྐྱོར་ནི་གསེར་ལས་རིན་ཐང་ཆེ་བ་དང་། 
ཁོ་ཚོའི་རྒྱབ་སྐྱོར་ཐོབ་ཕྱིར། རྒྱླལ་ཁབ་དེ་ན་ཡོད་པའི་སོག་པོ་མི་དམངས་དང་བོད་མི་ 
དམངས་བར་གྱི་མཛའ་བརྩེ་གཏིང་ཟབ་པོ་དང་སྙིང་ཉེ་བར་གཏང་དགོས་པ་ནི་བོད་གཞུང་ 
ཨུ་རུ་སུ་དོན་གཅོད་ཁང་གི་ལས་དོན་གཙོ་ཆེ་ཤོས་སུ་འཛིན་དགོས་སྙིམ། 
 
༢ སྐུ་ཚབ་དོན་གཅོད་ཁག་གིས་ཧུར་བརྩོན་ཆེན་པོས་གནས་ཡུལ་རྒྱལ་ཁབ་དེ་ཉིད་ 
གྱིས་བཙན་བྱོལ་བོད་གཞུང་དམངས་གཉིས་ལ་དཔལ་འབྱོར་སྐོར་གྱི་སྲིད་ཇུས་གཏན་ 
འབེབས་གནང་དུ་འཇུག་པ།གཏན་འབེབས་གནང་དགོས་པའི་སྲིད་ཇུས་ཁག་ནི་ཚོང་ལས་ 
དང་ཚོང་ཟོག་མངགས་ཉོ།སྦྱོང་བརྡར་སོགས་དཔལ་འབྱོར་ཐད་ཕྱོགས་གཉིས་ཀར་ཕན་པའི་
མཉམ་ལས་ཀྱི་ལས་གཞི་ཁག་ཡིན། 
 
༣ བོད་གཞུང་སྐུ་ཚབ་དོན་གཅོད་ཁང་གནས་སའི་རྒྱལ་ཁབ་དེ་ཉིད་ཀྱི་ཚོང་པ་དང་ 
བཟོ་གྲྭ་ཁག་གིས་ཚོང་ཟོག་བཟོ་སྐྲུན་དང་མངགས་ཉོ་སྐོར་གྱི་གན་རྒྱ་འཇོག་ཐུབ་པར་བྱེད་པ། 
 
༤ བོད་གཞུང་སྐུ་ཚབ་དོན་གཅོད་ཁང་གནས་སའི་རྒྱལ་ཁབ་དེ་ཉིད་ཀྱི་བོད་མིའི་ཕ་སྐད་ 
དང་བོད་ཀྱི་རིག་གཞུང་སྲུང་སྐྱོབ་ཆེད་བོད་ཀྱི་ཤེས་རིག་སློབ་གཉེར་བསྟི་གནས་ཁང་ 
འཛུགས་པ་དང་།ལས་འགན་དེ་འགྲུ བ་ཡོད་མེད་ཐད་བརྩད་ཞིབ་བྱེད་པའི་ཐབས་ལམ་ནི། 
 
བོད་ཡིག་འཛིན་གྲྭའི་གྲངས་ཀ་དང་སློབ་མའི་གྲངས་ཀ 
བོད་ཀྱི་གཞས་སྣ་འཁྲབ་སྟོན་དང་གཏམ་ཚོགས་སོགས་རིག་གཞུང་བྱེད་ལས་ཀྱི་གྲངས་ཀ་ལ་
སོགས་པར་ལྟ་བ། 
 
༥ རོགས་དངུལ་སློང་པ།བོད་གཞུང་སྐུ་ཚབ་དོན་གཅོད་ཁང་གནས་སའི་རྒྱལ་ཁབ་དེ་ 
ཉིད་ནས་བོད་བཙན་བྱོལ་སྤྱི་ཚོགས་གཞུང་དམངས་གཉིས་ལ་ལོ་ལྟར་རེ་བཞིན་རོགས་དངུལ་

གྲངས་ཀ་ངེས་ཅན་ཅིག་སློབ་དགོས་པ། དཔེར་ན་ལོ་རེར་ཨ་སྒོར་ཁྲི་ ༢༠སློང་བ་ 
ལྟ་བུ། 
 
༦ བོད་གཞུང་སྐུ་ཚབ་དོན་གཅོད་ཁང་གནས་སའི་རྒྱལ་ཁབ་དེ་ཉིད་ཀྱི་མཐོ་འབྲིང་ 
དམའ་གསུམ་གྱི་སློབ་གྭ་ཁག་དུ་ལོ་ལྟར་རེ་བཞིན་བོད་ཀྱི་རྒྱལ་རབས་ལོ་རྒྱུས་དང་བོད་ཀྱི་ 
རིག་གཞུང་།བོད་ཀྱ ི་འཁོར་ཡུག་དང་ཆབ་སྲ ིད་སྐོར་གྱི་གཏམ་བཤད་ཐེངས་བཅུ་ལ་ 
གནང་རྒྱུ། 
 
༧ བོད་གཞུང་སྐུ་ཚབ་དོན་གཅོད་ཁང་གནས་སའི་རྒྱལ་ཁབ་དེ་ཉིད་དུ་ལོ་ལྟར་རེ་བཞིན་ 
གསུམབཅུ་དུས་དྲན་དང་༧གོང་ས་རྒྱལ་བ་རིན་པོ་ཆེ་མཆོག་གི་འཁྲུངས་སྐར་སྲུང་རྩིས་ཀྱི་ 
ལས་རིམ་བཀོད་སྒྲིག་གནང་རྒྱུ། 
 
༨ བཙན་བྱོལ་བོད་གཞུང་བཀའ་ཤག་གིས་བཀོད་སྒྲིག་འོག་བོད་གཞུང་སྐུ་ཚབ་དོན་ 
གཅོད་ཁང་ཁག་གནས་སའི་རྒྱལ་ཁབ་ཁག་ལ་ལོ་རེར་རེས་མོས་ཀྱིས་རྒྱལ་ཁབ་དེའི་ནང་བོད་
ཀྱི་ལོ་སྲུང་བརྩིས་གནང་སྟེ།བོད་དོན་སྐོར་གྱི་འགྲེམས་སྟོན་དང་བོད་ཀྱི་ཤེས་རིག་དང་རིག་ 
གཞུང་དང་འབྲེལ་བའི་གཞས་སྣ་ཞབས་བྲོ། གློག་བརྙན་སོགས་འཁྲབ་སྟོན། བོད་ཕྱི་ 
ནང་གཉིས་ཀྱི་རིག་གཞུང་དང་གནས་སྟངས་སོགས་ཀྱི་སྐོར་ལ་གཏམ་བཤད་དང་བགྲོ་གླེང་ 
བཀོད་སྒྲིག་གནང་སྟེ།ཕྱི་རྒྱལ་ཡུལ་གྲུ་ཁག་གི་ཡུལ་མི་ཚོར་བོད་ཀྱི་གནས་ཚུལ་ངོ་སྤྲོད་དང་ 
བོད་དོན་ཐད་རྒྱབ་སྐྱོར་ཡོང་པའི་ལས་འགུལ་སྤེལ་བ།  
 
ང་། བོད་དང་སོག་པོ། ཡུ་ཀུར་བཅས་ཀྱི་རིག་གཞུང་སྲུང་སྐྱོབ། 

 
བོད་མི་ཕྱི་རྒྱལ་ཡུལ་གྲུ་ཁག་ཏུ་སྐྱབས་བཅོལ་ལ་ཕེབས་པ་ནང་བཞིན་ནང་སོག་དང་ཡུ་ཀུར་ 
མི་རིགས་ཚོ་ཡང་སྐྱབས་བཅོལ་དུ་ཕེབས་ནས།བོད་མི་ལ་འཕྲད་པའི་དཀའ་ངལ་ནང་བཞིན་ 
དང་ནང་སྒོས་ཁྱད་པར་ཅན་གྱི་སོ་སོའི་རིག་གཞུང་འཛིན་སྐྱོང་སྤེལ་གསུམ་ཐད་ཡང་དཀའ་ 

ངལ་འཕྲད་བཞིན་ཡོད་པ་རེད།དཀའ་ངལ་དེ་དག་ལ་གདོང་ལེན་དང་སེལ་བའི་ཆེད་དུ་བོད་ 
དང་སོག་པོ།ཡུ་ཀུར་གསུམ་འཛོམས་གྱ ི་རིག་གཞུང་ཚོགས་པ་ཞིག་བཙུགས་ཏེ།ལོ་ལྟར་ 
རེ་བཞིན་ཉམས་མྱོང་བརྗེ་རེས་དང་ཕན་ཚུན་རོགས་རམ་བྱེད་རྒྱུ་ཡིན་པ།རབ་ལ་བྱུང་ན་ 
ཚོགས་པའི་མིང་ཐོག་ནས་དབྱིན་ཡིག་དང་བོད་ཡིག སོག་ཡིག ཡུ་ཀུར་ཡི་གེ་བཅས་ 
ཀྱི་སྟེང་དྲ་རྒྱའི་ཟིན་བྲིས་ཞིག་བཙུགས་ཏེ་གནས་ཚུལ་ཁྱབ་སྤེལ་བྱེད་རྒྱུ་བྱུང་ན་ཕན་ནུས་དང་
དགེ་མཚན་ཧ་ཅང་ཆེ། 
 
ཆོས་ལུགས།  རིག་གཞུང་། སྐད་ཡིག ཁྱེར་པར་དུ་ལོ་རྒྱས་ཐོག་གི་གནས་ 
བབ་དང་ད་ལྟའི་རྒྱལ་སྤྱིའི་སྟེང་གི་མཐོང་སྣང་སོགས་ཀྱི་རྐྱེན་གྱིས་བོད་དང་ཡུ་ཀུར་དང་ 
སོག་པོ་མི་དམངས་བར་གྱི་མཉམ་འབྲེལ་དང་རྩ་འཛུགས་ཞིག་མིག་སྔར་བྱུང་མེད་ན་ཡང་། 
འོང་ཀྱང་།བོད་དང་ཡུ་ཀུར་དང་སོག་པོ་མི་དམངས་གཙོ་བྱེད་པའི་རྒྱལ་ཁབ་སྐྱྲར་གསོ་དང་ 
རྒྱལ་ཁབ་སྒྲེར་ལངས་ནི་འཛམ་གླིང་སྟེང་གི་མི་སེར་སྤེལ་ཡུལ་རིང་ལུགས་ལ་ངོ་ལོག་དང་མི་
རིགས་བཅིངས་འགྲོལ་རིང་ལུགས་ཀྱི་ལས་འགུལ་ནི་ལྡོག་ཐུབ་མེད་པའི་རླབས་ཕྲེང་གསར་ 
བ་ཞིག་ཡིན།གཉའ་གནོན་འོག་གི་མི་རིགས་དེ་ཚོའི་རང་དབང་དང་ཐོབ་ཐང་བརྩོན་ལེན་ 
བྱེད་ཆེད་མི་རིགས་འདི་དག་བར་གྱི་མཐུན་སྒྲིལ་དང་མཉམ་འབྲེལ་ནི་གཡོལ་ཐབས་མེད་པ་ 
དང་སོས་ཀྱང་བཀོག་འགོག་བྱེད་མི་ཐུབ་པའི་འབྱུང་འགྱུར་གྱི་ཁ་ཕྱོགས་རེད།འབྱུང་འགྱུར་ 
དེ་འོངས་པ་ལ་གྲ་སྒྲིག་དང་སྔོན་བསུ་བྱེད་ཆེད་བོད་དང་སོག་པོ་དང་ཡུ་ཀུར་གསུམ་འཛོམས་
གྱི་རིག་གཞུང་ཚོགས་པ་ཞིག་གསར་འཛུགས་བྱེད་པ་ནི་བོད་མི་རང་དབང་ལས་འགུལ་གྱི་ 
དགོས་མཁོ་ཙམ་མ་ཡིན་པར་འགྲོ་བ་མིའི་ལོ་རྒྱུས་དང་འཛམ་གླིང་མི་རིགས་བཅིངས་འགྲོལ་
ལས་འགུལ་གསར་བའི་དགོས་མཁོ་ཡང་རེད། 

 
ཅ། འཛམ་གླིང་ཞི་བདེའི་ལས་འགུལ། 

 
ད་ལྟའི་ཆར་འཛམ་གླིང་དུ་ཆོས་ལུགས་ཀྱི་ལྟ་གྲུབ་བརྩད་ནས་འཁྲུག་རྩོད་མང་པོས་མིའི་ 
རིགས་ལ་གནོད་འཚེ་དང་གྱོང་གུད་འཚབ་ཆེན་འཕོག་བཞིན་ཡོད་པ་རེད།འཁྲུག་རྩོད་དེ་དག་

ཞི་འཇམ་དང་ཉུང་དུ་གཏོང་བ།འཛམ་གླིང་ཞི་བདེ་ཡོང་བ་བཅས་ཀྱི་ཆེད་དུ་ནང་པ་སངས་ 
རྒྱས་པས་འགན་འཁྲི་ཕྲག་ཏུ་བླང་ནས།༧རྒྱལ་བ་རིན་པོ་ཆེའི་མཚན་གནས་རྗེས་འབྲེལ་གྱིས་ 
ལོ་ལྟར་འཛམ་གླིང་ཆོས་ལུགས་ཁག་གི་དབུ་ཁྲིད་དང་འབྲེལ་ཡོད་མཁས་པ་གདན་ཞུས་ཀྱིས།
ཆོས་ལུགས་ཁག་གི་མཐུན་སྒྲིལ་དང་འཛམ་གླིང་ཞི་བདེ་ཡོང་བའི་ཆེད་དུ་ཚོགས་ཆེན་དང་ 
ཡང་ན་མཁས་པའི་བགྲོ་གླིང་བསྐོང་འཚོག་གནང་སྟེ།གཤམ་གྱི་དོན་གནད་ཁག་གི་ཐད་བགྲོ་
གླེང་དང་གྲོས་ཆོད། རྩ་འཛིན་ཡིག་ཆ་བཞག་ནས་འཛམ་ གླིང་ཡོངས་ལ་ ཁྱབ་བསྒྲགས་ 
དང་ལག་བ སྟར་གནང་ སྐྱོང་ཡོང་བའི་འབོད་ སྐུལ་ཞུས་ རྒྱུ། 
 
༡ ཆོས་ལུགས་ཁག་ཕན་ཚུན་ཤེས་རྟོགས་དང་གོ་བསྡུར། 
 
༢ དེང་དུས་རྒྱལ་སྤྱི་སྤྱི་ཚོགས་ཁྲོད་ཆོས་ལུགས་ཀྱི་གནས་བབས་དང་འགན་འཁྲི། 
 
༣ ཆོས་ལུགས་དང་ཁོར་ཡུག་སྲུང་སྐྱོབ། 
 
༤ ཆོས་ལུགས་དང་འགྲོ་བ་མིའི་ཐོབ་ཐང་། 
 
༥ ཆོས་ལུགས་དང་དམངས་གཙོ། 
 
༦ ཆོས་ལུགས་དང་ཆབ་སྲིད། 
 
༧ ཆོས་ལུགས་དང་སློབ་གསོ། 
 
༨ ཆོས་ལུགས་དང་དཔལ་འབྱོར། 
 
༩ ཆོས་ལུགས་དང་རིག་གཞུང་། 

གོང་གསལ་བགྲོ་གླེང་ཚོགས་འདུ་ཁག་གི་གཏམ་བཤད་ཐམས་བཅད་སྐ ད་ཡིག་ 
འདྲ ་མིན་དང་གཟུགས་མཐོང་བརྙན་འཕྲ ིན་དུ་ཕབ་བསྒྱུ ར་གྱིས་དཔར་བསྐྲུན་ 
དང་འགྲེམས་སྤེལ་གནང་རྒྱུ།    
 
ཆ། ཚན་རིག་དང་ནང་ཆོས་བར་གྱི་གོ་བསྡུར་དང་མཉམ་འབྲེལ། 
 
དེང་དུས་འཛམ་གླ ིང་དུ་ཚན་རིག་ལག་རྩལ་ཧ་ཅང་སྔོན་ཐོན་ཡིན་པ་དང་དཔལ་ 
འབྱོར་འཛུགས་བསྐྲུ ན་ཡང་ཡར་རྒྱ ས་ཆེན་པོ་ཡིན་རུང་།  ནུབ་ཕྱོགས་ 
རྒྱ ལ་ཁབ་ཀྱ ིས་ལོ་ངོ་བརྒྱ ་ཕྲག་གི་སྔོན་ནས་ལུས་སེམས་གཉིས་སོ་སོར་དབྱེ་འབྱེད་བྱས་ཏེ། 
ལུས་ནི་ཚན་རིག་གི་ཉམས་ཞིབ་དང་སྲུ ང་སྐྱོབ་བྱེད་པའི་བསྟ ི་གནས་སུ་གྱུ ར་ཡོད། 
དེ་ལས་ལྡོག་སྟེ་སེམས་ནི་ཚན་རིག་གིས་ཕ་མ་མེད་པའི་དྭ ་ཕྲུག་བཞིན་བདག་མེད་དུ་ 
བསྐྱུར་བ་རེད།སྟབས་ལེགས་པ་ཞིག་ལ་ཆོས་ལུགས་དང་ནང་སྒོས་ཁྱད་པར་ཅན་གྱི་ནང་ཆོས་
ཀྱིས་སེམས་ཀྱི་སྐོར་གལ་ཆེན་དུ་བརྩིས་ཏེ།ལོ་སྟོང་ཕྲག་མང་པོ་ཞིག་ལ་ཞིབ་རྟོགས་དང་ 
ཉམས་ལེན་བྱས་ནས།སེམས་ཀྱི་སྐོར་ལ་ཤེས་བྱ་དང་ཉམས་མྱོང་གཏིང་ཟབ་པོ་གསོག་འཇོག་
བྱས་ཡོད་པ་རེད།དེ་བས་འགྲོ་བ་མིའི་ལུས་སེམས་གཉིས་ཀྱི་སྐྱིད་སྡུག་དང་ཚན་རིག་གི་ཤེས་
བྱ་ཕུན་སུམ་ཚོགས་པར་ཡོང་བར།ནང་ཆོས་ཀྱིས་བྱས་རྗེས་རླབས་ཆེན་འཇོག་ཐུབ་པར་ཐེ་ 
ཚོམ་སྐྱེས་མི་དགོས་པ་ཞིག་རེད།༧རྒྱལ་བ་རིན་པོ་ཆེས་རྣམ་པ་དེ་མཁྱེན་ནས་ཚན་རིག་དང་ 
ནང་ཆོས་བར་གྱི་གོ་བསྡུར་དང་མཉམ་འབྲེལ་ཐད་སྒོ་མོ་ཕྱེ་སྟེ་ལམ་ཆེན་གསར་བཏོད་གནང་
ཡོད་ན་ཡང་།ཚན་རིག་དང་ནང་ཆོས་མཉམ་འབྲེལ་གྱིས་འགྲོ་བ་མི་ལ་ལུས་སེམས་གཉིས་ཀྱི་ 
བདེ་ཐང་ཆེན་པོ་ཐོབ་པ་དང་།གོང་གསལ་གྱི་ཆོས་ལུགས་ཁག་ཕན་ཚུན་ཤེས་རྟོགས་དང་གོ་ 
བསྡུར་གཏིང་ཟབ་ཡོང་ཆེད་བོད་ཀྱི་དགོན་སྡེ་ཁག་ལ་གཤམ་གསལ་གྱི་བཅོས་བསྒྱུར་ཁག་ 
གནང་ཐུབ་ན་ལེགས། 
 
༡ དགོན་སྡེ་ཁག་ལ་གྲྭ་ཚང་གི་ལམ་ལུགས་བཙུགས་ཏེ།སྨན་པ་གྲྭ་ཚང་དང་མཚན་ 

ཉིད་གྲྭ་ཚང། དུས་འཁོར་གྲྭ་ཚང་། རིག་གནས་གྲྭ་ཚང་།  ཚན་རིག་གྲྭ་ཚང་། 
བརྒྱུད་པ་གྲྭ་ཚང་། བཟོ་ལས་གྲྭ་ཚང་། སྐད་ཡིག་གྲྭ་ཚང་།ཕྱི་རྒྱལ་ཆོས་ལུགས་ 
གྲྭ་ཚང་།སེམས་ཁམས་གྲྭ ་ཚང་སོགས་བསླ བ་གཞིའི་ཚན་པ་རེ་རེ་དབྱེ་བགོས་བྱས་ནས་ 
རིགས་གཅིག་རྐང་འཛིན་གྱི་སློབ་གཉེར་བྱེད་སའི་བསྟི་གནས་ཞིག་ཏུ་བསྒྱུར་དགོས། 
འདིར་གསལ་བཤད་བྱེད་དགོས་པ་ཞིག་ནི་ཕྱི་རྒྱལ་ཆོས་ལུགས་གྲྭ་ཚང་འཛུགས་དོན་ནི་ཕ་ 
རོལ་པོའི་ཆོས་ལུགས་ཤེས་རྟོགས་ཀྱིས་ཆེད་དུ་ཡིན་པ་ལས་དེར་དད་པ་བྱེད་པའི་ཆེད་དུ་མིན།
གལ་སྲིད་འདི་ལྟར་གྲྭ་ཚང་འཛུགས་ཐུབ་པ་བྱུང་བ་ཡིན་ན་ནང་ཆོས་ཀྱི་བསླབ་བྱ་དེར་རིགས་
གཅིག་རྐང་འཛིན་གྱིས་འབུར་དུ་ཐོན་ནས་སློབ་གཉེར་བྱེད་ཐུབ་པ་དང་།དེ་དང་ལྷན་དུ་ཚན་
རིག་དང་ཆོས་ལུགས་གཞན་གྱིས་ངོ་བོ་ཡང་གོ་རྟོགས་ཐུབ་པ་དང་། བོད་ ཀྱི་ནང་པ་ཚོས་ 
སྤྱི་ཚོགས་ ཀྱི་འགན་འཁུར་ནས་ཁོག་ རྒྱ་ཆེན་པོ་དང་རང་འགུལ་ གྱིས་བརྩོན་ལེན་བྱས་ནས་ 
ཆོས་ལུགས་ཁག་དང་ཕན་ཚུན་བར་ཤེས་རྟོགས་དང་གོ་བསྡུར།ཚན་རིག་པ་དང་མཉམ་དུ་ 
སེམས་དང་ལུས་ཀྱི་སྐོར་གྱི་ཤེས་བྱ་བརྗེ་ལེན་དང་བགྲོ་གླེང་བྱས་པ་ཡིན་ན།ནང་ཆོས་ 
ཀྱ ིས་འཛམ་བུ་གླ ིང་ལ་བདེ་སྐྱ ིད་བསྐྲུ ན་ཐུབ་པ་མ་ཟད་འཛམ་གླ ིང་ཡོངས་ཀྱ ིས་བོད་ 
ཀྱ ི་རིག་གཞུང་དང་བོད་མི་ལ་རྗེས་སུ་ཡིད་རངས་ཀྱི་གུས་ཞབས་ཆེན་པོ་ཞུས་ཏེ། 
རྒྱ་ནག་གིས་བོད་ནི་ཆེས་རྗེས་ལུས་རེད་ཅེས་པའི་བརྗོད་གཏམ་དེ་ཡང་རང་བཞིན་གྱིས་གཞི་
མེད་དུ་འགྱུར་འགྲོ་བ་རེད། 
 
ཇ། རྒྱལ་སྤྱིའི་བདེ་སྲུང་ལས་འགུལ། 
 
རྒྱ་གར་ གྱི་བོད་ ཀྱི་དྭང་སློབ་སྒྲིག་འཛུགས་ ༢༢ པ་ནི་བོད་མི་དམངས་ལ་མཚོན་ན་ 
ཆབ་སྲིད་དང་དཔལ་འབྱོར།དམག་དོན་བཅས་ཀྱི་ཐད་རིན་ཐང་བྲལ་བའི་རྒྱུ་ནོར་རྩ་ཆེན་ 
རེད། ལོ་སུམ་ཅུའི་གོང་ རྒྱ་གར་དང་པ་ཀི་སུ་ཐན་བར་འཐབ་འ ཁྲུག་ བྱུང་ནས་ རྒྱ་གར་ 
ལ་ཆེ་དཀའ་ངལ་འ ཕྲད་པའི་ སྐབས། བོད་ཀྱི་དྭང་སློབ་སྒྲིག་འཛུགས་ཀྱིས་བློ་རིག་དང་ 
དཔའ་ངར་ལ་བརྟེན་ནས་རྒྱ་གར་གྱི་ཁེ་ཕན་དང་བདེ་འཇགས།རྒྱལ་སྲུང་སོགས་ལ་བྱས་རྗེས་
བླ་མེད་བཞག་ཡོད་པ་རེད།དེང་གི་དུས་འདིར་ཡང་རྒྱ་གར་ལ་འཇིགས་སྐུལ་དྲག་སྤྱོད་དང་ 

ཁྱིམ་མཚེས་སུ་གྱུར་བའི་རྒྱལ་ཁབ་ཁག་གིས་རྒྱ་གར་གྱི་བདེ་འཇགས་དང་རྒྱལ་སྲུང་ཐད་ཉེན་
ཁ་འབྱུང་བཞིན་ཡོད་པར།བོད་ཀྱི་དྭང་སློབ་སྒྲིག་འཛུགས་ཀྱིས་རྒྱ་གར་གཙོ་བྱས་པའི་ཨ་རི་ 
དང་བྱང་ཆིངས་སྒྲིག་འཛུགས་སོགས་དང་མཉམ་འབྲེལ་གྱིས།རྒྱལ་སྤྱིའི་འཇིགས་སྐུལ་དྲག་ 
སྤྱོད་ལ་གདོང་ལེན་བྱེད་ཆེད་རྒྱ་གར་དང་ཨ་རི་སྲིད་གཞུང་ལ་ཞུས་ནས་བོད་ཀྱི་དྭང་སློབ་སྒྲིག་
འཛུགས་འདི་ཉིད་གཞི་རྒྱ་ཆེ་རུ་བསྐྱེད་དེ་མཐོ་སྒང་གི་དམིགས་གསལ་གྱི་དམག་དཔུང་ཞིག་ 
ཏུ་འཛུགས་སྐྲུན་བྱེད་དགོས།རབ་ལ་བོད་ཀྱི་དྭང་སློབ་སྒྲིག་འཛུགས་ཀྱིི་གྲངས་ཁྲི་ལྔ་ལ་ 
སླེབས་པ་དང་།ཁོང་ཚོའི་ཁྲོད་མི་མང་པོར་སྣ་མང་གནམ་གྲུ་དང་ཁྲབ་ལྡན་ལྕགས་འཁོར་ 
སོགས་དེང་རབས་གཡུལ་འབྱེད་ཀྱི་འཕྲུལ་ཆས་དང་གོ་མཚོན་རིགས་བེད་སྤྱོད་བྱང་དུ་ཆུབ་ 
པ།མཐོན་པོ་གངས་རི་དང་དམའ་མོ་རྒྱ་མཚོའི་ནང་གཡུལ་འགྱེད་བྱེད་ཐུབ་པའི་སྦྱོང་བརྡར་ 
སྤྲད་ནས་རྒྱ་གར་གྱི་བདེ་འཇགས་སྲུང་སྐྱོབ་དང་།ཨ་རི་དང་རྒྱལ་སྤྱིའི་བྱང་ཆིངས་སྒྲིག་ 
འཛུགས་ཀྱི་རྩ་འཛུགས་བྱས་པའི་འཇིགས་སྐུལ་དྲག་སྤྱོད་པར་གདོང་ལེན་གྱིས།རྒྱལ་སྤྱིའི་ 
ལས་འགུལ་ནང་མཉམ་ཞུགས་ཀྱིས་འཛམ་གླིང་ཞི་བདེ་ལ་བྱས་རྗེས་འཇོག་རྒྱུ། 
 

རྩ་ཁྲིམས་དང་བཙན་བྱོལ་བོད་གཞུང་གི་སྒྲིག་གཞི་ལེགས་བཅོས། 
 
གོང་གསལ་བྱེད་ལས་ཁག་དངོས་སུ་ལག་བསྟ ར་དང་གྲུ བ་འབྲ ས་ལེགས་པོ་སྨ ིན་པར་ 
བྱེད་པ་ལ།སྔོན་འགྲོའི་ལས་དོན་གལ་ཆེན་པོ་ཞིག་མ་བསྒྲུབ་ཐམས་མེད་དུ་གྱུར་ཡོད་པ་ནི། 
བཙན་བྱོལ་བོད་མིའི་རྩ་ཁྲིམས་དང་བཙན་བྱོལ་བོད་གཞུང་གི་སྒྲིག་གཞི་ལེགས་བཅོས་བྱེད་
དགོས་པ་དེ་རེད།ད་ཡོད་རྩ་ཁྲ ིམས་དང་སྒྲ ིག་གཞི་དེས་༡༩༩༠ ལོའི་ཡས་མས་ཀྱ ི་བཙན་ 
བྱོལ་བོད་མིའི་སྤྱ ི་ཚོགས་ཀྱ ི་གནས་སྟ ངས་དང་མཐུན་པ་དང་སྐ བས་དེའི་སྤྱ ི་ཚོགས་དེའི་ 
དཀའ་ངལ་སེལ་ཐུབ་ཡོད་པ་རེད་མོད།ཡིན་ན་ཡང་ད་ལྟ་བར་དུ་བཙན་བྱོལ་བོད་མིའི་སྤྱ ི་ 
ཚོགས་དང་གཞིས་སྲུང་བོད་མིའི་སྤྱ ི་ཚོགས་ལ་འགྱུ ར་ལྡོག་ཆེན་པོ་བྱུང་ཡོད་པའི་དབང་ 
གིས།ད་ཡོད་བཙན་བྱོལ་བོད་མིའི་རྩ་ཁྲིམས་དང་བཙན་བྱོལ་བོད་གཞུང་གི་སྒྲིག་གཞི་དེས་ད་
ལྟའི་གནས་སྟངས་དང་དགོས་མཁོ་བསྐོངས་ཐུབ་ཀྱིན་མི་འདུག།དེ་ཙམ་མ་ཡིན་པར་འོས་ 

ཤོག་བླུགས་པ་ཙམ་གྱིས་དམངས་གཙོའི་ངོ་བོ་ཆ་ཚང་མཚོན་མི་ཐུབ།དེང་རབས་ཆབ་སྲིད་ 
གཞུང་ལས་ཀྱིས་སྨ་པའི་དམངས་གཙོའི་ལས་ལུགས་ལ་མཚོན་ན་གལ་ཆེ་བ་ནི་འདྲ་མཉམ་ 
དང་རང་དབང།ལྷག་པར་དུ་འདྲ་མཉམ་གྱི་སྒོ་ནས་དབང་ཆ་ཐོབ་པར་བྱེད་པ་དང་སྨྲ་བརྗོད་
དང་ཆབ་སྲིད་ཀྱི་ལྟ་བ་རང་དབང་གི་སྒོ་ནས་དཔར་བསྐྲུན་དང་ཕྱིར་འདོན་བྱེད་ཆོག་པ། 
གྲངས་མང་པའི་མི་དམངས་ཀྱི་ཐོབ་དབང་ལ་གུས་བརྩིས་དང་ཆབས་ཅིག་གྲངས་ཉུང་བའི་མི་
དམངས་ཀྱི་ཐོབ་དབང་ལ་་གྲངས་མང་པོའི་མི་དམངས་ཀྱིས་གནོད་སྐྱོན་བྱེད་དུ་མི་འཇུག་པ་
མ་ཟད་ཁོ་ཚོའི་ཐོབ་དབང་རྣམས་འདྲ་མཉམ་གྱི་སྒོ་ནས་གུས་བརྩི་དང་སྲུང་སྐྱོབ་བྱེད་དགོས་
པ་ནི་དམངས་གཙོ་ལ་མེད་དུ་མི་རུང་པའི་འཇིག་རྟེན་ཀུན་ཁྱབ་རྩ་དོན་རེད། 
 
མ་ཟད།དམངས་གཙོའི་དམིགས་ཡུལ་ནི་ཀླད་མེད་བློ་མེད་ཀྱིས་ས་ཕྱོགས་གཅིག་པ་དང་ཆོས་
ལུགས་གཅིག་པ། ཁྱིམ་མི་དང་ཁྲག་བརྒྱུད་ཤ་ཉེ་རྣམས་སོ་སོའི་འཐུས་མིར་འདེམ་པ་ 
མིན་པར། དེ་ལས་ཟློག་དེ།དམངས་གཙོའི་དམིགས་ཡུལ་གཙོ་བོ་ནི་རྒྱུ་མཚན་དང་གནས་ 
ལུགས་གཞིར་བཟུང་ནས་མི་དམངས་ཀྱིས་སོ་སོའི་ཤེས་བྱ།བློ་གྲོས་དང་ཤེས་རབ་བེད་སྤྱོད་ 
བྱས་ནས་ཆབ་སྲིད་ཀྱི་ལངས་ཕྱོགས།དཔལ་འབྱོར་གྱི་འཛིན་སྐྱོང།དེ་བཞིན་སྤྱི་ཚོགས་ཀྱི་ 
འཕེལ་རྒྱས་སོགས་ཀྱི་ལྟ་བ་རང་རང་དང་མཐུན་པའི་སྐུ་ཚབ་འཐུས་མི་འདེམ་བསྐོ་བྱེད་ནས་
མི་དམངས་ཀྱི་ཆབ་སྲིད་ཀྱི་ཐོབ་ཐང་དང་བསམ་ཚུལ་ལག་བསྟར་བྱེད་ཐུབ་པའི་གོ་སྐབས་ 
སྐྲུན་པ་དེ་རེད།  
 
གཞན་ཡང་།དམངས་གཙོའི་ལྟ་བ་ལྟར་ན་ཆོས་ལུགས་དང་ཆབ་སྲིད་གཉིས་སོ་སོར་དབྱེ་ 
འབྱེད་ཀྱིས།ཆོས་ལུགས་མི་སྣ་སྲིད་གཞུང་ནང་འཛུལ་ཞུགས་མི་བྱེད་པ་དང་སྲིད་གཞུང་གིས་
ཆོས་ལུགས་ལ་ཐེ་བྱུས་ཀྱང་བྱེད་མི་ཆོགརྒྱུ་མཚན་ནི།ཆོས་ལུགས་དད་མོས་ནི་གང་ཟག་སྒེར་ 
སོ་སོའི་བྱ་སྤྱོད་ཅིག་ཡིན་པ་ལས།ཆབ་སྲིད་བཞིན་སྤྱི་ཚོགས་ཐུན་མོང་གི་བྱ་སྤྱོད་ཅིག་མ་རེད།
གལ་སྲིད་༷ཆོས་ལུགས་མི་སྣ་སྲིད་གཞུང་ནང་ལ་ཞུགས་པ་ཡིན་ན་གང་ཟག་དེ་ཚོའི་ཆོས་ལུགས་
ཐད་ཀྱི་སྒེར་བའི་དད་མོས་དང་བྱ་སྤྱོད་དེ་སྤྱི་ཚོགས་ཡོངས་ཀྱི་སྟེང་ལ་ཕར་བཀལ་པ་འམ་ 
ཡང་ན་མི་དེ་ཚོས་དབང་འཛིན་བྱེད་པའི་སྲིད་གཞུང་གིས་ཆོས་ལུགས་ཀྱི་ཕྱོགས་ཞེན་འཁུར་ 

ཏེ་འདྲ་མཉམ་དང་དྲང་བདེན་གྱི་སྒོ་ནས་སྲིད་མི་སྐྱོང་པའི་ཉེན་ཁ་ཡོད་པ་རེད།དེ་མཚུངས། 
སྲིད་གཞུང་གིས་ཆོས་ལུགས་ལ་ཐེ་གཏོགས་བྱས་པ་ཡིན་ན་གང་ཟག་སྒེར་བའི་རང་དབང་ 
དང་ཐོབ་ཐང་ལ་གནོད་སྐྱོན་བཟོས་པ་རེད། 
 
གནས་ཚུལ་དེ་ཚོ་ཟློག་པའི་ཆེད་དུ་མང་གཙོའི་ལམ་ལུགས་ཀྱི་རིག་གཞུང་སྲོལ་འབྱེད་ 
མཁན་ནང་གི་སླ ྱོབ་དཔོན་གཙོ་བོ་ལྗོང་ལོ་ཁུ་(John Locke)ལགས་ཀྱིས•སྲིད་གཞུང་ 
ལ་མི་སྒེར་བའི་དད་མོས་སྐོར་ལ་ཐེ་བྱུས་བྱེད་པའི་དབང་ཆ་ཡོད་པ་མ་རེད།དེའི་རྒྱུ་མཚན་ནི་
ཆོས་ལུགས་དད་མོས་ནི་འགྲོ་བ་མིའི་རང་བྱུང་གི་ཐོབ་ཐང་ཞིག་ཡིན་པ་དང་།མི་དཔྱོད་ལྡན་
ཅན་ཞིག་གིས་སོ་སོའི་ཆོས་ལུགས་དད་མོས་ཀྱི་དབང་ཆ་དེ་སྲིད་གཞུང་དང་མི་གཞན་དབང་
དུ་ཤོར་དུ་མི་འཇུག དེ་སྲུང་སྐྱོབ་དང་བརྩི་བཀུར་བྱེད་དགོས་པ་ནི་དམངས་གཙོ་སྲིད་ 
གཞུང་གི་ལས་འགན་རེད•ཅེས་གསུངས་ཡོད།ལྗོང་ལོ་ཁུའི་ཆོས་ལུགས་ཐད་ཀྱི་ལྟ་པ་དང་ཁོང་
གི་སྤྱི་ཚོགས་གན་རྒའི་སྐོར་གྱི་གཞུང་ལུགས་ཀྱི་ཤུགས་རྐྱེན་གྱིས་ཨ་རི་རྒྱལ་ཁབ་དབུ་ 
འཛུགས་མཁན་ཚོས་རྗེས་སུ་མི་རྣམས་ཀྱིས་ཡོངས་གྲགས་སུ་ལྷ་ཁང་དང་སྲིད་གཞུང་སོ་སོར་
དབྱེ་འབྱེད་ཞེས་བརྗོད་བཞིན་པའི་ཁྲིམས་ལུགས་དེ་ཨ་རིའི་རྩ་ཁྲིམས་ནང་དུ་གཏན་འབེབས་
བྱས་པ་རེད།ཨ་རི་ཡི་རྗེས་སུ་འབྲངས་དེ།ཕ་རན་སི་དང་རྒྱལ་ཁབ་གཞན་པ་ཚོས་ཀྱང་ཁྲིམས་
ལུགས་དེ་སོ་སོའི་རྒྱལ་ཁབ་ཀྱི་རྩ་ཁྲིམས་ནང་དུ་བྲིས་ཡོད་པ་མ་ཟད་ཁྲིམས་ལུགས་དེ་བརྩི་ 
བཀུར་དང་ལག་བསྟར་བྱེད་བཞིན་པ་རེད། 
 
དམངས་གཙོའི་རྩ་དོན་འདི་དང་འགལ་དེ་བོད་ཀྱི་སྤྱི་འཐུས་སྐོར་ཞིག་ཆོས་་ལུགས་མི་སྣ་ཡིན་
པ་མ་ཚད་བཀའ་བློན་ཁྲི་པ་ཡང་ཆོས་ལུགས་པ་ཞིག་རེད། ད་དུང།དེ་ལས་ཚབས་ཆེ་བ་ 
ནི་སྤྱི་འཐུས་འོས་བསྡུ་བྱེད་སྐབས་སུ་དགེ་འདུན་པ་ལ་འོས་ཤོག་གཉིས་འཕེན་པའི་ཐོབ་ཐང་
སྤྲད་ཡོད་པ་རེད།ཐོབ་ཐང་དེས་དགེ་འདུན་པ་རྣམས་བོད་ཀྱི་སྤྱི་ཚོགས་ནང་དུ་ཆབ་སྲིད་སྟེང་
གི་དམིགས་བསལ་ཅན་གྱི་གྲལ་རིམ་ཞིག་བཟོས་ཡོད་པས།འདྲ་མཉམ་གྱི་སྒོ་ནས་དབང་ཆ་ཐོ
བ་པར་བྱེད་པའི་དམངས་གཙོའི་འཇིག་རྟེན་ཀུན་ཁྱབ་རྩ་དོན་དེ་རྩིས་མེད་རྡོག་བརྫིས་བྱས་ 
པ་རེད། 

དེ་བཞིན། བཙན་བྱོལ་བོད་གཞུང་ཁྲིམས་བཟོ་ལྷན་ཁང་གི་འཐུས་མི་རྣམས་ཆབ་སྲིད་ཀྱི་ 
ལྟ་བ་གཞིར་བཞགས་ནས་འདེབས་བསྐོ་བྱས་བ་མིན་པར་ཆོལ་ཁ་དང་ཆོས་བརྒྱུད་འདྲ་མིན་
ལ་གཞིར་བཞགས་ནས་འདེམས་བསྐོ་བྱས་པ་དེས་བོད་མིས་ཆབ་སྲིད་ཚོགས་བ་བཙུགས་ནས་
སྲིད་གཞུང་འཛིན་སྐྱོང་བེད་པའི་རང་དབང་དང་ཐོབ་ཐང་ཡང་འཕོག་པ་རེད།དེས་དམངས་
གཙོའི་གཞི་རྩའི་རྩ་དོན་རྩིས་མེད་དུ་བཏང་པ་དང་། སྲིད་གཞུང་གི་སྒྲིག་གཞི་དང་འཛིན་ 
སྐྱོང་ཐད་ཕྱི་གསལ་ནང་གསལ་ཡོང་བ་དང་། ལྟ་རྟོགས་བྱེད་ཐུབ་པ་ཡོང་བའི་ལག་ཆེ་མེད་ 
པར་བཟོས་པ་རེད། གཞན་ཡང་། མི་དམངས་ཀྱིས་སོ་སོའི་ཤེས་བྱ། བློ་གྲོས་དང་ 
ཤེས་རབ་སོགས་བེད་སྤྱོད་བྱེད་ནས་ཆབ་སྲིད་ཀྱི་ཐོབ་ཐང་བརྩོན་ལེན་བྱེད་པའི་གོ་སྐབས་ 
འཕྲོག་པ་རེད། དེ་ཕྱིར། བཙན་བྱོལ་བོད་མི་ཆབ་སྲིད་སྟེང་ནས་ན་ཚོད་ལོངས་རྒྱུ་མེད་ 
པ། བཙན་བྱོས་སྤྱི་ཚོགས་རྒྱུ་མཚན་ཡང་དག་པ་འདྲེན་ནུས་པའི་སྤྱི་ཚོག(Rational 
society)ཅིག་ཆགས་མི་ཐུབ་པའི་རྒྱུ་མཚན་གཙོ་བོ་ཡང་འདི་ལ་ཐུག་ཡོད། ད་རུང་།  
ད་ཡོད་བཙན་བྱོད་བོད་མིའི་རྩ་ཁྲིམས་ནང་དུ་ཆོལ་ཁ་དང་ཆོས་བརྒྱུད་འདྲ་མིན་དབྱེ་འབྱེད་
བྱས་ནས་བོད་མི་དམངས་ཀྱི་སྤྱི་འཐུས་འོས་འདེམས་བྱེད་པར་གཏན་འབེབས་བྱས་ཡོད་པ་ 
རེད། ཁྲིམས་བཅད་འདིས་བོད་མིའི་ཁྲོད་སོ་སོ་བོད་རྒྱལ་ཁབ་ཀྱི་འབངས་མི་ཡིན་པ་ལས་ 
ཆོལ་ཁ་དང་ཆོས་བརྒྱུད་ཀྱི་ཕོགས་རེས་འཐེན་འཁྱེར་ཁོངས་སུ་མི་འགྲོ་བའི་བོད་མི་དེ་དག་གི་
གདམ་བྱ་དང་འདེམས་བྱེད་ཀྱི་ཐོབ་ཐང་ཆ་ཚང་འཕྲོག་པ་དང་། དམངས་གཙོའི་གཞི་ 
རྠའི་ལྟ་གྲུབ་དང་རྒྱབ་འགལ་དུ་གྱུར་འདུག 
ད་མིའི་རྩ་ཁྲ ིམས་ནི་དམངས་གཙོའི་གཞི་རྩའི་རྩ་དོན་འདི་དག་དང་ 
རྒྱབ་འགལ་དུ་གྱུར་པ་མ་ཚད།ད་ཏུང་།བོད་ཀྱི་ཆོལ་ཁ་དང་ཆོས་བརྒྱུད་ཁག་གི་ལམ་ལུགས་ 
བརྒྱུད་ནས་བོད་མི་དམངས་ཀྱི་སྤྱི་འཐུས་འོས་འདེམས་བྱེད་བཞིན་ཡོད་པ་དང་།བོད་མིའི་ 
ཁྲོད་སོ་སོ་བོད་རྒྱལ་ཁབ་ཀྱི་འབངས་མི་ཡིན་པ་ལས་ཆོལ་ཁ་དང་ཆོས་བརྒྱུད་ཀྱི་ཕྱོགས་རེས་
འཐེན་འཁྱེར་ཁོངས་སུ་མི་འགྲོ་བའི་བོད་མི་དེ་དག་གི་གདམ་བྱ་འདེམས་བྱེད་ཀྱི་ཐོབ་ཐང་ཆ་
ཚང་འཕྲོག་ནས།དམངས་གཙོའི་གཞི་རྩའི་ལྟ་གྲུབ་དང་ཡང་རྒྱབ་འགལ་དུ་གྱུར་འདུག  

གཞན་ཡང་། ད་ཡོད་ཀྱ ི་བཙན་བྱོལ་བོད་མིའི་རྩ་ཁྲ ིམས་དང་ཆབ་སྲ ིད་ཀྱ ི་སྒྲིག་གཞི་ 
ཡིས།བོད་མི་དམངས་ཀྱ ི་མཐུན་སྒྲ ིལ་ལ་གནོད་པ་བཟོ་བཞིན་ཡོད་པ།གང་ཡིན་ཟེར་ན་རྩ་ 
ཁྲིམས་དང་སྒྲིག་གཞི་དེས་ཆོལ་ཁ་དང་ཆོས་བརྒྱུད་གལ་ཆེན་དུ་བརྩིས་པ་ལས་བོད་རྒྱལ་ཁབ་
ཀྱི་ཁེ་ཕན་བསྟི་གནས་སུ་བཞག་མི་འདུག དེའི་དབང་གིས་བོད་མི་དམངས་སྤྱི་མཐུས་ 
ནས་དམངས་ཚོགས་དཀྱིལ་མའི་བར་དུ་ཆོལ་ཁ་དང་ཆོས་བརྒྱུད།ཐ་ན་ཁྱིམ་བརྒྱུད་ཀྱི་ལ་རྒྱལ།
དབང་ཐང་དང་ཁེ་ཕན་གཙོད་པ་ནི་ཁོང་ཚོས་དམིགས་ཡུལ་དང་པོ་དང་བོད་རྒྱལ་ཁབ་ཀྱི་རྩ་
དོན་བསྒྲུབ་རྒྱུ་ནི་དམིགས་ཡུལ་གཉིས་པར་ཆགས་ཡོད་པ་རེད། 
 
མདོར་བསྡུས་ནས་བཤད་ན་ད་ཡོད་ཀྱི་རྩ་ཁྲིམས་ནི་ནད་ཅན་གྱི་རྩ་ཁྲིམས་ཡིན་པས་དེས་སྲིད་
གཞུང་འཛིན་སྐྱོང་ལ་བཀག་རྡོ་ཆེན་པོར་གྱུར་ཡོད་པ་རེད། 
 
གཞུང་གི་འཛིན་སྐྱོང་གསལ་བོ་མི་ཡོང་བ་དང་བོད་མིའི་ཆབ་སྲིད་ཐད་གསར་གཏོད་བྱེད་མི་
ཐུབ་པ།བོད་མིའི་སྤྱ ི་ཚོགས་ཡར་རྒྱ ས་དང་ཆས་སྲིད་ཀྱི་ན་ཚོད་ལོངས་རྒྱུ་མེད་པ། དེ་ 
ལས་ལྡོག་དེ་ཉོབ་རུལ་དུ་འགྱུར་བཞིན་ཡོད་པ་ལ་སོགས་པ་ནི།ད་ཡོད་ཀྱི་བཙན་བྱོལ་བོད་ 
མིའི་རྩ་ཁྲིམས་དང་ཆབ་སྲིད་སྒྲིག་གཞི་ཡང་དག་པའི་དམངས་གཙོའི་ལམ་ལུགས་དང་མི་ 
མཐུན་པའི་རྐྱེན་རེད།འདི་འདྲའི་རྩ་ཁྲིམས་དང་སྒྲིག་གཞིའི་འོག་སྐྱབས་བཅོལ་བོད་གཞུང་གི་
ནུས་ཤུགས་ཉམ་ཆུང་དུ་འགྲོ་བཞིན་ཡོད་པ་དང་།བོད་མིའི་རང་དབང་ལས་འགུལ་ལ་ཡང་ 
ཚད་མེད་པའི་དཀའ་ངལ་འཕྲད་རྒྱུ་ཡིན་པ།རྒྱལ་སྤྱི་སྤྱི་ཚོགས་ཀྱིས་བཙན་བྱོལ་བོད་མིིའི་ 
དམངས་གཙོ་ལམ་ལུགས་ཐད་ཀྱི་གོ་རྟོགས་དང་ཁྱད་པར་དུ་ལམ་ལུགས་དེ་བརྟེན་ནས་ 
དམངས་གཙོའི་ཆབ་སྲིད་ལག་བསྟར་བྱེད་ཐུབ་པའི་ནུས་ཤུགས་ལ་དོགས་པ་དང་ཐེ་ཚོམ་ 
ཡོད་པ་གདོན་མི་ཟ། 

 
ཡང་དག་པའི་དམངས་གཙོ་རྩ་ཁྲིམས་དང་ནུས་ཤུགས་ལྡན་པའི་ཆབ་སྲིད་ཀྱི་སྒྲིག་གཞི་ནི་རྒྱ་
ནག་གཞུང་ལ་ངོ་རྒོལ་བྱེད་པར་ཆེས་ནུས་ཤུགས་ལྡན་པའི་ལག་ཆ་དང་པོ་་རེད།བོད་མི་ 
དམངས་ལ་མཚོན་ན་དེ་ཡང་སྤྱ ི་ཚོགས་དང་ཆབ་སྲ ིད། རིག་གཞུང་། 

དཔལ་འབྱོར་ནང་སྒོས་སུ་ལོ་རྒྱུ ས་འཕེལ་རིམ་གྱ ི་དགོས་མཁོ་རེད།གང་ཡིན་ཟེར་ན་༧རྒྱལ་ 
བ་རིན་པོ་ཆེ་དགོངས་ལོ་མཐོ་རུ་ཕེབས་པས་མ་འོངས་པར་བོད་མི་དམངས་ལ་དབུ་ཁྲིད་ཐུབ་
པའི་ཤེས་རབ་དང་བློ་གྲོས། སྙིང་སྟོབས།མུན་པ་ལ་འོད་ཟེར་ལྟ་བུ་མཁོ་གིན་ཡོད་པ་རེད། 
ཡང་དག་པའི་དམངས་གཙོ་རྩ་ཁྲ ིམས་དང་ནུས་ཤུགས་ལྡན་པའི་ཆབ་སྲ ིད་ཀྱ ི་སྒྲིག་གཞི་ནི་ 
མ་འོངས་པར་བོད་མི་དམངས་ལ་དབུ་ཁྲ ིད་ཐུབ་པའི་ཤེས་རབ་དང་བློ་གྲོས། སྙ ིང་སྟོབས་ 
བསྩོལ་ཐུབ་པའི་འབྱུ ང་ཁུངས་འཁྲུ ལ་མེད་རེད། དཔེར་ན།ཨ་རི་རྒྱལ་ཁབ་འཛམ་གླིང་ 
གི་ཡང་སྟེང་དུ་ཕེབས་ཐུབ་པ་དེ་ཡང་གཙོ་བོ་ཡང་དག་པའི་དམངས་གཙོ་རྩ་ ཁྲིམས་དང་ 
ནུས་ཤུགས་ལྡན་པའི་ཆབ་ སྲིད་ ཀྱི་སྒྲིག་གཞི་ཡོད་པའི་དབང་གིས་རེད།དེའི་ཕྱིར་བཙན་ 
བྱོལ་བོད་མིའི་རྩ་ཁྲིམས་བཟོ་བཅོས་དང་ཆབ་སྲ ིད་སྒྲ ིག་གཞི་ལེགས་བཅོས་སུ་གཏོང་ 
དགོས་པ་ནི།དུས་ཚོད་སྐར་མ་གང་ཡང་ནར་འགྱངས་སུ་འགྲོ་མི་རུང་བའི་ཁ་ཚ་དགོས་ 
གཏུགས་ཀྱི་ལས་ཀ་ཟློག་མེད་ཅིག་རེད།སྤྱིར་ན་རྒྱལ་ཁབ་དང་མི་རིགས་སུ་ཡིན་རུང་རྩ་ 
ཁྲིམས་དང་ཆབ་སྲིད་སྒྲིག་གཞི་འགྱུར་བཅོས་གཏོང་རྒྱུ་ནི་ན་ཟུག་ཅན་གྱི་བརྒྱུད་རིམ་ཅིག་ 
རེད། བསོད་ནམས་ལྡན་པ་ཞིག་ལ་བོད་མི་དམངས་ལ་༧ རྒྱལ་བ་རིན་པོ་ཆེ་ཡོད་པས་ཁོང་ 
གིས་རྩ་ཁྲིམས་དང་ཆབ་སྲིད་སྒྲིག་གཞི་བཅོས་བསྒྱུར་གནང་བ་ཡིན་ན།སྤྱི་ཚོགས་ལ་རྡེབ་ 
ཟུག་དང་ཟུག་རྔུ་ཆེན་པོ་མེད་པའི་སྒོ་ནས་ལས་ཀ་འདི་ཕུན་སུམ་ཚོགས་པའི་ངང་ལེགས་ 
འགྲུབ་འབྱུང་བ་གདོན་མི་ཟ།  

 
བོད་ཀྱི་རྩ་ཁྲིམས་དེ་ནུབ་ཕྱོགས་ཀྱི་ཡང་དག་པའི་དམངས་གཙོའི་ལམ་ལུགས་ལ་གཞི་བཞག་
ནས་ལེགས་བཅོས་བྱས་ཆོག གཤམ་གསལ་ནི་བགྲོ་གླེང་དང་བློ་སྒོ་འབྱེད་བྱེད་ཀྱི་ཆེད་ 
དུ་ཕུལ་བའི་དཔེར་མཚོན་ཞིག་ཡིན། 

 
བོད་སྤྱི་ཚོགས་ནི་སྐད་ཡིག་དང་ཆོས་ལུགས་གཉིས་ཐད་ནས་བཤད་ན་སྣ་གཅིག་ཅན་གྱི་སྤྱི་ 
ཚོགས་ཞིག་རེད།དེའི་ཕྱིར་དབྱིན་ཇུས་ལམ་ལུགས་སམ་ཡང་ན་མང་མོས་ཅན་གྱི་དམངས་ 
གཙོའི་སྲིད་གཞུང་ (Majoritarian Democracy)བཙུགས་ན་འོས་ཤིང་ 
འཚམས་པར་སྙམ། ཞི་ཕྲ ་བཤད་ན་བོད་མི་དམངས་སྤྱ ི་འཐུས་ལ་གྲོས་ཚོགས་གོང་མ་ 

དང་འོག་མ།གཞན་ཡང་བཀའ་ཤག་དང་ཁྲིམས་ཁང་བཅས་སྲིད་གཞུང་གི་ཀ་བ་གསུམ་དུ་ 
དབྱེ་ནས་འཛུགས་རྒྱུ།དབྱིན་ཇུས་སྲིད་གཞུང་ལ་བློན་ཆེན་ལྷན་ཚོགས་ཁང་དང་དམངས་ 
ཚོགས་ཀྱིས་འདེམས་བསྐོ་བྱས་པའི་གྲོས་ཚོགས་འོག་མ་དང་སྐུ་དྲག་གིས་གཙོ་གྲུབ་བྱས་པའི་
གྲོས་ཚོགས་གོང་མ་བཅས་ཡོད།ཡིན་ན་ཡང་ཆབ་སྲིད་ཀྱི་དབང་ཆ་ཕལ་མོ་ཆེ་ནི་གྲོས་ཚོགས་ 
འོག་མ་ལ་ཡོད་པ་ལས་གྲོས་ཚོགས་གོང་མར་གྲོས་ཆོད་ཕྱིར་འགྱངས་དང་དྲི་བ་འདྲི་བ་ལས་ 
དབང་ཆ་ལས་གཞན་པ་མེད།བློན་ཆེན་ལྷན་ཚོགས་ཁང་ནི་དབྱིན་ཇུས་གཞུང་གི་ནང་ཆེས་ 
དབང་ཐང་ཆེ་བའི་སྒྲིག་འཛུགས་ཡིན།དེའི་དབང་འཛིན་པ་རྣམས་ནི་གྲོས་ཚོགས་འོག་མིའི་ 
ནང་འོས་འདེམས་ཀྱ ིས་རྐུབ་ལྕགས་མང་ཤེས་ཐོབ་ཡོད་པའི་ཆབ་སྲིད་ཚོགས་པའི་ཚོགས་ 
མི་ཡིན། 
 
དེ་དང་མཚུངས་པར་བོད་མི་དམངས་སྤྱི་མཐུས་ལྷན་ཚོགས་སུ་གྲོས་ཚོགས་གོང་འོག་གི་ལམ་
ལུགས་བཙུགས་ནས།གྲོས་ཚོགས་གོང་མའི་ཚོགས་མི་ཆོལ་ཁ་དང་དམིགས་བསྐོས་ཀྱི་མི་སྣས་
གྲུབ་པ་དང་།གྲོས་ཚོགས་འོག་མ་ངེས་པར་དུ་ཆབ་སྲིད་ཚོགས་པའི་ལྟ་བ་གཞིར་བཟུང་ནས་ 
དམངས་ཚོགས་ཀྱི་འོས་འདེམས་ལས་བྱུང་སྟེ་བོད་མིའི་གཞུང་དེ་ནི། 
 
༡ དམངས་གཙོ་རིག་པའི་གཞུང་ལུགས་དང་མཐུན་པར་བྱ ས་ནས་བོད་མི་ཡོངས་ལ། 
༼ སྐབས་འདིར་ སྐྱབས་བཅོལ་བོད་མི་ཁོ་ན་ལ་གོ། ༽འདྲ་མཉམ་གྱི་སྒོ་ནས་ཆབ་ སྲིད་ 
ཀྱི་གདམ་ བྱ་འདེམས་ བྱེད་ཀྱི་ཐོབ་ཐང་དང་རང་དབང་། ཆབ་སྲིད་ཀྱི་ལྟ་བ་སྨྲ་བརྗོད་  
དཔར་བ སྐྲུན། འ གྲེམས་ སྤེལ་བཅས་ ཀྱི་རང་དབང་ཡོད་པ། 
 
༢ ཆབ་སྲིད་ཀྱི་ཚོགས་པ་འཛུགས་ཐུབ་པར་ཁྲིམས་ཐོག་ནས་ལམ་ཁ་དང་འགན་ 
ལེན་ཡོད་པ། 
 
༣ ཆོས་ལུགས་ཀྱིས་ཆབ་སྲིད་ལ་ཇུས་གཏོགས་མི་བྱེད་པ་དང་ཆབ་སྲིད་ཀྱི་ཆོས་ 
ལུགས་ལ་རང་དབང་འགན་ལེན་བྱེད་པ།  

༤ ཆོལ་ཁ་དང་མི་ཚང་གི་ཆབ་སྲིད་ནུས་ཤུགས་ཆུང་རུ་བཏང་སྟེ་བོད་སྤྱི་བའི་ཁེ་ 
ཕན་གཞུང་དམངས་ཀྱི་ལས་དོན་གྱི་བསྟི་གནས་སུ་འཇོག་པ། 
 
ཀ གྲོས་ཚོགས་གོང་མའི་ཚོགས་མི་འདེམས་སྟངས། 
 
༡ ཆོལ་ཁ་སོ་སོའི་མི་དམངས་ཀྱ ིས་སོ་སོའི་ཆོལ་ཀའི་འཐུས་མི་གསུམ་རེ་འདེམས་རྒྱུ། 
 
༢ བོད་དོན་དང་བོད་མིའི་སྤྱི་ཚོགས་ལ་ཕུལ་དུ་བྱུང་བའི་བྱས་རྗེས་བཞག་ཡོད་པའི་མི་ 
སྣ་གང་འཚམས། 
 
༣ དུས་ཡུན་ལོ་གཉིས། དེ་ཡང་ལོ་གཅིག་གི་ནང་ཐེངས་གཅིག་ལོ་འཁོར་མགྲོས་ 
ཚོགས་སུ་ཞུགས་རྒྱུ་ལས་དུས་རྒྱུན་སོ་སོའི་སྡོད་གནས་སུ་བཞུགས་རྒྱུ། ༼དེའི་དམིགས་ 
ཡུལ་གཙོ་བོ་ནི་གཞུང་གི་འགྲོ་སོང་བསྲི་ཚགས་བྱེད་ཆེད་ཡིན༽ 
 
༥ འཐུས་མིའི་ཤེས་ཚད་མཐོ་སློབ་དང་མཐོ་སློབ་གཅིག་མཚུངས་ཀྱི་ཤེས་ཚད་ལྡན་པ། 
 
ཁ། གྲོས་ཚོགས་འོག་མིའི་ཚོགས་མི་འདེམས་སྟངས། 
 
༡ གྲངས་ཀ་ངེས་ཅན་གྱི་ཚོགས་མི་བོད་མི་ཡོངས་ཀྱིས་ཁོ་ཚོའི་ཆབ་སྲིད་ཀྱི་ལྟ་བ་ 
གཞིར་བཟུང་ནས་ཐད་ཀར་འོས་ཤོག་འཕངས་ནས་འདེམས་པ། 
 
༢ དུས་ཡུན་ལོ་ལྔ། 
 
༣ འཐུས་མིའི་ཤེས་ཚད་མཐོ་སློབ་དང་མཐོ་སློབ་གཅིག་མཚུངས་ཀྱི་ཤེས་ཚད་ལྡན་པ། 



 57 

 
དབྱིན་ཇུས་སྲིད་གཞུང་ནང་བཞིན་བོད་གཞུང་བཀའ་ཤག་་ཀྱང་གྲོས་ཚོགས་འོག་མའི་ནང་ 
འོས་འདེམས་ཀྱིས་རྐུབ་ལྕགས་མང་ཤེས་ཐོབ་ཡོད་པའི་ཆབ་སྲིད་ཚོགས་པའི་ཚོགས་མིས་ 
དབང་འཛིན་བྱེད་རྒྱུ་དང་།བཀའ་བློ་ཁྲི་བ་ཚོགས་པ་དེའི་ཚོགས་གཙོས་འགན་དབང་འཁུར་ 
རྒྱུ།བཀའ་བློན་ཁྲི་བའི་དུས་ཡུན་ནི་ལོ་ལྔ་ཡིན། བཀའ་ཤག་ནི་བོད་མི་དམངས་སྲ ིད་གཞུང་གི་ 
ཆེས་དབང་ཚད་ལྡན་པའི་སྒྲ ིག་འཛུགས་ཡིན་དགོས།ཡིན་ན་ཡང་དོན་ཆེན་ཁག་ནི་༧རྒྱལ་བ་ 
རིན་པོ་ཆེར་སྙན་སེང་ཞུས་ནས་ཆོག་མཆན་བཀོད་དགོས།   

 
ག རྩ་ཁྲིམས་དང་ཆབ་སྲིད་བཅོས་བསྒྱུར་གྱི་ཕན་ཡོན། 
 
༡ དམངས་གཙོ་རིག་པའི་གཞུང་ལུགས་དང་མཐུན་པའི་ཆབ་སྲ ིད་ཀྱ ི་གཞུང་ཡང་ 
དག་པ་ཞིག་འཛུགས་ཐུབ་པ། 
 
༢ ཚད་ལྡན་གྱི་དམངས་གཙོའི་སྒྲིག་གཞི་དེས་བོད་མི་དམངས་ལ་ཆབ་སྲིད་དང་ཀུན་ 
སྤྱོད་ཐད་རྒྱ་ནག་ལས་རྒྱལ་ཁ་ཆེན་པོ་ཐོབ་པ། 
 
༣ བོད་རྒྱལ་ཁབ་ཀྱི་སྤྱི་དོན་དང་དམིགས་ཡུལ་དེ་བོད་གཞུང་དམངས་གཉིས་ཀྱིས་ 
ལས་དོན་གཙོ་བོར་འགྱུར་བ། 
 
༤ ལྡོག་ཕྱོགས་ཀྱི་ཆབ་སྲིད་ཚོགས་པའི་ལམ་ལུགས་ཀྱིས་གཞུང་འཛིན་པའི་ལས་དོན་ 
ལ་ལྟ་རྟོགས་བྱེད་ཐུབ་པ། 
 
༥ ཆབ་སྲིད་ཀྱི་ལྟ་བ་གཞིར་བཟུང་ནས་སོ་སོའི་འཐུས་མི་འདེམས་བསྐོ་བྱེད་པའི་ལམ་ 
ལུགས་དེས་བོད་མི་རྣམས་མང་གཙོའི་བརྒྱུད་རིམ་ནང་དངོས་སུ་ཞུགས་ནས་བོད་མིའི་སྤྱི་ 
ཚོགས་ཆབ་སྲིད་ཐད་འཚར་ལོང་བྱུང་ནས།སྤྱི་ཚོགས་ཁོ་རང་གསོན་ཤུགས་དང་གསར་གཏོད་

ཀྱི་ནུས་ཤུགས་ལྡན་པའི་སྤྱི་ཚོགས་ཞིག་ཏུ་འགྱུར་ཐུབ་པ། 
 
༦ གཞུང་གི་ནུས་པ་གོང་མཐོར་སྤེལ་ཐུབ་པ། 
 
༧ གྲོས་ཚོགས་གོང་མའི་ཚོགས་མི་ཆོལ་ཁ་གསུམ་ནས་འདེམས་ཐོན་བྱུང་བ་དེས་ད་ 
ཡོད་བོད་ཀྱི་སྤྱི་མཐུས་སྒྲིག་གཞིར་བར་འདུམ་བྱུང་ནས་བོད་གཞུང་ནི་བོད་ཆོལ་ཁ་གསུམ་ 
ཡིན་པའི་ངོ་བོ་ཡང་མཚོན་ཐུབ་ཡོད། 
 
༨ གལ་ཆེན་ནང་གོ་དོན་ཆེན་ནི་ཚད་ལྡན་ཅན་གྱི་དམངས་གཙོའི་ལམ་ལུགས་དང་སྒྲིག་ 
གཞི་དེ་ཀ་བ་ལྟར་༧རྒྱལ་བ་རིན་པོ་ཆེ་མ་བཞུགས་པའི་དུས་ལ་སླེབས་ཀྱང་བཙན་བྱོལ་བོད་ 
གཞུང་ཆབ་སྲིད་ཐད་བརྟན་པོར་གནས་ཐུབ་པའི་འགན་ལེན་འཁྲུལ་མེད་རེད། 
 

མཇུག་སྡོམ་གྱི་ཚིག 
 
སྤྱིར་འགྲོ་བ་མིའི་ལོ་རྒྱུས་ནི་ལེགས་བཅོས་ནས་འཕེལ་རྒྱས་དང་འཕེལ་རྒྱས་ནས་ལེགས་ 
བཅོས་བྱུང་པའི་རྒྱུད་རམ་ཞིག་རེད།དེང་གི་དུས་སུ་འཛམ་གླིང་ཐོག་གི་མི་མང་པོ་ཞིག་གིས་
གུས་སྨོན་བྱེད་བཞིན་པའི་དམངས་གཙོ་ཞེས་པའི་ཆབ་སྲིད་ཀྱི་འཛིན་སྐྱོང་ལམ་ལུགས་དེ་ 
ཡང་དང་ཐོག་གི་ལྷའི་སྒྲུང།དེ་ནས་རྒྱལ་རྒྱུད་དང་ཆོས་རྒྱད་ལ་སོགས་ལ་བརྟེན་ནས་ཆབ་སྲིད་
སྐྱོང་སྟངས་འདྲ་མིན་དང་ཀྱག་ཀྱོག་གི་ལེགས་བཅོས་་བརྒྱུད་ནས་ད་ཡོད་ཀྱི་ཁྲིམགས་ལུགས་
ལ་བརྟེན་ནས་(Rule of law) མི་དམངས་ཀྱིས་སྐྱོང་པ། མི་དམངས་ལ་དབང་བ་ 
དང་མི་དམངས་ཀྱི་ཆེད་དུ་ཡིན་པའི་དམངས་གཙོའི་སྲིད་གཞུང་འཛིན་སྐྱོང་མལ་ལུགས་སུ་ 
བསླེབས་ཡོད།  
 
དེ་བཞིན། ཕྱིར་ཁོར་ནས་བོད་ཀྱི་ལོ་རྒྱུས།ནང་སྒོས་སུ་བོད་བཙན་བྱོལ་གྱི་འདས་པའི་ 
ལོ་རྒྱུས་ལ་བལྟས་པ་ཡིན་ན།ལོ་ངོ་ལྔ་བཅུའི་རིང་བོད་མི་དམངས་རྒྱལ་བ་རིན་པོ་ཆེའི་དབུ་ 

ཁྲིད་འོག་དཀའ་ལས་དང་འབད་བརྩོན་བྱས་ནས།ཕྱོགས་གང་ཅི་ཐད་དུ་བླ་ན་མེད་པའི་གྲུབ་ 
འབྲས་ཆེན་པོ་ཐོབ་ཡོད་པ་མ་ཟད།ལྷག་པར་དུ་སྤྱི་ཚོགས་ལེགས་བཅོས་རབས་དང་རིམ་པ་ 
གནང་པས།ད་ཡོད་ཀྱི་དམངས་གཙོའི་དམིགས་བརྟེན་གྱི་སྲིད་གཞུང་ཞིག་འཛུག་སྐྲུན་བྱས་ 
ཐུབ་པ་རེད།ལེགས་བཅོས་དེ་ཚོ་ལག་བསྟར་བྱས་པའི་དབང་གི་བོད་བཙན་བྱོལ་གཞུང་ད་ 
གཟོད་སྔོན་མེད་ཀྱི་ནུས་ཤུགས་བཏོན་ཐུབ་པ་དང་དུས་ད་བར་དུ་བཙན་བྱོལ་དུ་གནས་ཐུབ་ 
པ་རེད།བཙན་བྱོལ་བོད་མི་དམངས་ཀྱང་ལེགས་བཅོས་དེ་རྣམས་བརྒྱུད་ནས་སྔོན་ལས་ 
བསམ་བློའི་ཐོག་གི་ན་ཚོད་སོན་པ་དང་།བོད་བཙན་བྱོལ་སྤྱི་ཚོགས་ཀྱང་སྔར་ལས་རྒྱུ་མཚན་ 
འདྲེན་པའི་སྤྱི་ཚོགས་(Rational society)ཤིག་དུ་གྲྱུར་ཡོད།  
 
འོང་ཀྱང་། ཉེ་བའི་ལོ་འགའི་རིང་དུ་རྒྱླལ་སྤྱི་དང་ཁྱེར་པར་དུ་བོད་ནང་གི་འགྱུར་ལྡོག་ 
དང་མི་དམངས་ཀྱི་བསམ་བློ་ཐོག་གི་འཕེལ་རྒྱས་ལ་ལྟ་དུས་བཙན་བྱོལ་བོད་གཞུང་གི་ད་ཡོད་
ཀྱི་སྒྲིག་གཞི།ནང་སྒོས་སུ་ད་ཡོད་ཀྱི་རྩ་ཁྲིམས་ལེགས་བཅོས་ཆེན་པོ་མ་བྱེད་ན་བཙན་བྱོལ་ 
བོད་གཞུང་དུས་ཡུན་ཐུང་ཐུང་ནང་དུ་འཐོར་ཞིག་ཏུ་མ་སོང་རུང་བོད་མི་ཐོབ་ཐང་དང་རང་ 
དབང་ལས་འགུལ་གྱི་རྦ་རླབས་ཆེན་མོས་གཞུང་དེ་རྩ་དོར་གཏང་བའི་ཉེན་ཁ་དུས་ད་ལྟ་ནས་
ཚོར་ཐུབ། 
 
བོད་བཙན་བྱོལ་གཞུང་ཡུན་བརྟན་དང་དཔུང་སྟོབས་ཆེ་རུ་འོངས་པ་དང་། བཙན་བྱོལ་སྤྱི་ 
ཚོགས་ཚད་ལྡན་ཅན་གྱི་དམངས་གཙོའི་སྤྱི་ཚོགས་སུ་འཛུག་སྐྲུན་བྱས་ཏེ་མུ་མཐུད་དུ་བོད་ 
མི་དམངས་དབུ་འཁྲིད་ནས་བོད་མིའི་རང་དབང་དང་ཐོབ་ཐང་བརྩོན་ལེན་བྱེད་ཆེད། 
བཙན་བྱོལ་བོད་གཞུང་སླར་ཡང་ཤི་གསོན་ལ་ཐུག་པའི་འགག་མཚམས་སུ་བསླེབས་ཡོད། 
དེ་ལ་འདམ་ག་གཅིག་ལས་མེད་དོ། དེ་ནི་ལེགས་བཅོས་བྱས་པ་ཡིན་ན་གསོན་ཤུགས་རྒྱས་ 
པ་དང་མ་བྱེད་ན་ཉམས་རྒུད་དུ་འགྲོ་བ་ཡིན་པ་གདོན་མི་ཟ།འདི་འདྲའི་གནད་འགག་ཅན་ 
གྱི་དུས་སྐབས་སུ།ང་ཚོས་དཔལ་སྙིང་སྟོབས་རྒྱས་ནས་ལེགས་བཅོས་བྱེད་རྒྱུ་ཡིན་ནམ།  
ཡང་ན་སེམས་དོག་པོ་འཇིགས་པའི་དར་སྐུད་ཕྲ་མོར་འཇུ་ནས་ཉམས་རྒུད་དུ་འགྲོ་བར་སྒུག་
རྒྱུ་ཡིན། 

